
دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە ٨٤٤

حیزبی دێموكراتی كوردستانی ئێران بڵاوی دەکاتەوە

ڕێککەوتن بنەڕەتی هاوپەیمانییە

لە ماوەی سێ مانگی سەرەتای ساڵی ٢٠٢٣دا لانی کەم ٤٨ بەندیی کورد 
لە زیندانەکانی ئێراندا لەسێدارە دراون کە ٣ کەسیان بەندکراوی سیاسی 
بوون. ئەو ئامارە بە بەراورد لەگەڵ ماوەی هاوشێوەی ساڵی ڕابردوودا 
کە ١٣ بەندکراوی کورد لە سێدارە درابوون، زیاتر لە سێ هیندە زیادی 

کردووە.
لە ماوەی ئەو سێ مانگەدا لانی کەم ١٤١ بەندکراو لە سەرانسەری ئێراندا 

لە سێدارە دراون و بەو پێیە ژمارەی بەندکراوانی کورد ٣٤٪ ی سەرجەم لەسێدارەدراوانی ئێران پێک دێنن.
چالاکانی سیاسی و هەڵسووڕاوانی مافی مرۆڤ لەسەر ئەو باوەڕەن حکوومەتی ئێران بۆ ترساندن و تۆڵەسەندنەوە لە خەڵکی 
کوردستان بە هۆی شۆڕشی ژینا، جێبەجێ کردنی سزای ئێعدامی بەندکراوانی کورد بەتایبەت لە شارەکانی ناوەندی ئێرانی زیاد 

کردووە.
لەو ماوەیەدا لانی کەم سزای سێدارەی ١٠ بەندکراوی کورد لە بەندیخانەکانی کەرەج جێبەجێ کراوە. هەروەها چوار بەندکراوی 

کوردیش لە بەندیخانەی ئەراک و دوو بەندکراوی کوردی دیکەش لە بەندیخانەکانی هەمەدان و بەندەر عەباس لەدار دراون.

لە سێ مانگی سەرەتای ٢٠٢٣دا لانیکەم ٤٨ 
کورد ئێعدام کراون

 ناکرێ هەموو شتێک بە دێموکراسیی داهاتوو بسپێرین

ساڵی بەردەم 

ساڵی چارەنووس

٤٥٦٨11

ناسر ساڵحی ئەسڵد. کامران ئەمین ئاوەناسر باباخانیزانیار حوسێنیعەلی بداغی

مافی چارەی خۆنووسین

 ڕەوا و بۆ هەمووان

کورد

 وەک مەرجەع!

جێگۆڕکێی بەهاکان و

 دژەبەهاکان

فیدرالیزم 

له  ئێرانێكی فره نه ته وه دا

- هــیــچ کــام لــە لایــەنــەکــانــی ئــۆپــۆزیــســیــۆن نــە دەتــوانــن 
بەتەنیا ڕێژیمی کۆماری ئیسلامی بڕووخێنن و نە دەتوانن 
لەسەر  هەر  کە  دابمەزرێنن  حکوومەتێک  بەتەنیا  بۆخۆیان 
ویست و داخوازەکانی ئەوان بێچمی  گرتبێ. بۆیە پێویستی 
لەسەر  بەتایبەتی  هەمووان،  لەنێوان  هەیە  یەکگرتنێک  بە 
تا  چونکە  ئــێــران،  ئیسلامیی  کــۆمــاری  ڕێژیمی  ڕووخــانــی 
ڕێژیمی کۆماری ئیسلامی لەسەر دەسەڵات بێ، هیچکام لەو 

ئاوات و ئارەزوویانەی خەڵک وەدی نایەن.
- ڕێژیمی کۆماری ئیسلامیی ئێران هیچکام لە پێوانەکانی 
ڕێژیمێکی سەقامگیر و بەهێزی تێدا نییە و تەنیا هێزەکەی 
کوشتن و بڕینە. ئەوەش نەک هەر نیشانەی هێز نییە، بەڵکوو 
لە  کە  حکوومەتێکە  دەستەوەستانیی  و  دامــاوی  نیشانەی 

بەرامبەر ویست و داخوازییەکانی خەڵکدا دۆشداماوە
ــن کە  ــاوەڕەی ب ئــەو  لــەســەر  - وەک حیزبی دێــمــوکــرات 
لە کۆماری ئیسلامی دەبێ  تێپەڕین  هاوپەیمانیی بەهێز بۆ 
لەسەر بنچینەی ویست و داخوازەکانی خەڵک بنیات بنرێت 
کە لەو ماوەیەدا لەسەر شەقامەکان و بە شێوازی جۆراوجۆر 

دەریانبڕیوە. 
لەگەڵ خەڵکی خۆی  ئەوەی  لەبری  ئیسلامی  کۆماری   -
بێ متمانەیی  کەلێنی  پڕکردنەوەی  هەوڵی  و  بێتەوە  ئاشت 
نێوان خەڵک و حکوومەت بدات، دەچێ ئیمتیاز بە وڵاتانی 
دەرەوە دەدات بۆوەی بۆ سەرکوتی خەڵکی خۆی سەری 
ئاسوودە بێت.                                                 ل )٢(

هاوپەیمانی دەبێ 
لەسەر بنچینەی داخوازە 
بنەڕەتییەکانی خەڵکی 

ئێران بنیات بنرێت

پێشەوا قازی محه ممه د هه موو هه وڵ و تێکۆشانی 
به   به خشین  ئــیــراده   و  هه ستانه وه   پێناو  لــه   خــۆی 
لە  ئەو کە  ته رخان کرد.  که سایه تیی مرۆڤی کورددا 
نەتەوەکەیدا  لەپێناو  گیانی  خاکەلێوەدا  ١٠ی  ڕۆژی 
دانا، پێشوەختە مەرگی لە بەرانبەر ئیرادەی بەهێزی 
داهێنابوو،  بــەچــۆک  ــژوودا  ــێ م حەقیقەتی  و  خــۆی 
پەهلەویدا حه قیقه تی  پاشایەتیی  بێدادگای  لە  بۆیەش 
فیدای بەرژەوەندییەکانی خۆی نەکرد و بە بەرگریی 
ئازایانە و بە مەرگی خۆی به رپرسیارێتی و ئه رکه که  
و  لەو سۆنگەیەوە خۆی  و  هێنا  به  جێ  بــه تــه واوی 

ڕێبازەکەشی هەرمان مانەوە.  
شوێنی  چوارچرا،  هەڵبژاردنی  بە  حەمەڕەزاشاش 

و  پێشەوا  لــەداردانــی  بۆ  کوردستان  کۆماری  ڕاگەیاندنی 
یارانی پێی وابوو نەک قازی محەممەد، بەڵکوو بیروئاوەز و 
شوێنەوارەکانی کۆماریش بە قەنارەوە هەڵدەواسێ و لەبنی 
دێنیت؛ بەڵام هزری پێشەوا و کۆمار لە هەناوی خاک و دڵی 
کۆمەڵگەی کوردەواریدا وەهای ڕەگاژۆ کردبوو کە ئیستاش 
خەباتی  و  نەتەوەیی  یەکیەتیی  ڕەمــزی  دەیە  هەشت  پاش 

نەتەوەیەک بۆ ڕزگاری و مافەکانیەتی. 
ژینا و ژن، ژیان،  ئاخێزگەی شۆڕشی  کوردستان وەک 
ئازادی وەک فەلسەفەی زاتیی ئەم ڕاپەڕینە کە سەرچاوەکەی 
بۆ کۆماری کوردستان دەگەڕێتەوە، ئاکامی زیندێتی بیری 
پێشەوا و جووڵانیەتی لە دەمارەکانی نەوەی نوێی ئەو نە
تەوەیەدا.                                          )لاپەڕە ٤(

دەنگی  لەگەڵ  وتووێژ  لە  عەزیزی  خالید 
کوردیی ئەمریکادا ڕایگەیاند ئێرانی داهاتوو 
کە  دابمەزرێتەوە  بنەما  چەند  لەسەر  دەبێ 
یەکەمیان قبووڵکردنی ئەو واقعییەتە کە ئەەم 
پڕۆسەی  لە  دووهــەم،  فرەنەتەوەیە.  وڵاتــە 
بنیاتنانەوەی ئێراندا ناکرێ هەموو شتێک بە 
بەڵکوو  داهاتوودا بسپێرین،  لە  دێموکراسی 
بە سەرنجدان بە ئەزموونی سیاسی لە سەت 
ساڵی ڕابردووی ئەم وڵاتەدا، دەبێ لەسەر 
ڕێککەوتنمان  ــەری  جــەوه خاڵێکی  چــەنــد 
هەبێت کە بریتین لە: جیایی دین لە دەوڵەت، 
پاشایەتی  سیاسیی  نیزامی  ڕەتکردنەوەی 

نیزامی  ڕەتــکــردنــەوەی  دینی،  تیۆکراسیی  و 
ــاوەڕ بە  ــ ســیــاســی-ئــیــداریــی نـــاوەنـــدگـــەرا، ب
مافانە  ئــەو  هەموو  کە  مــاف  و  دێموکراسی 
دەبێ قسەیان لەسەر بکرێت و لەسەریان ساغ 

بینەوە.
وتــەبــێــژی حــیــزب لــەو دیــمــانــەیــەدا گوتی 
ــاری ئــەگــەر بــیــهــەوێ کــاری  ــاوک ــدی ه ــاوەن ن
گەورەتر بکات، دەبێ پەرەی پێ بدرێ. ئەگەر 
بمانەوێ بیکەین بە بەرە، بەرە بە دوو حیزب 
دەبێ سەرلەنوێ خوێندنەوەی  و  نایەت  پێک 
دیکەش  سیاسیی  لایەنی  و  هێز  و  بکرێ  بۆ 
خۆی تێدا ببیننەوە.                  )لاپەڕە ٣(

حیزبی دێموکرات: 
خوێنی بەناحەق ڕژاوی شەهیدەکانمان هەوێنی ئازادیی گەلن

خالید عەزیزی:
 کورد فاکتەرێکی سەرەکیی ئێرانی داهاتوویە

هاوپەیمانیی بەهێز بۆ ڕووخاندنی کۆماری ئیسلامی دەبێ لەسەر بنچینەی ویست و 

داخوازەکانی خەڵکی ئێران بنیات بنرێت

گرینگ  ساڵێکی   ١٤٠١ ساڵی  ئــامــاژە: 
و  کوردستان  خەڵکی  بۆ  ڕووداو  پڕ  و 
ئەم  کۆتایی  مانگی  شەش  لە  بوو.  ئێران 
ناڕەزایەتیی  و  ڕاپەڕین  بە  ساڵەدا خەڵک 
لەگەڵ  ڕێژیمیان  خۆیان  سەرانسەریی 
دەسەڵاتەکەی  ماوەی  قەیرانی  گەورەترین 
ڕووبەڕوو کردەوە. دۆخی ئێستای شۆڕشی 
هاوپەیمانی  پرسی  چەندی وچۆنیی  ژینا، 
لە  تێپەڕین  بۆ  سەرانسەریدا  ئاستی  لە 
و  دەرفەت  گەورەترین  ئیسلامی،  کۆماری 
هەڕەشەکان بۆ سەر جووڵانەوەی سیاسیی 
ڕۆژەڤی  بابەتێکی  و چەند  ئێران  لە  کورد 
ــەوەری  ت کوردستان  و  ئێران  سیاسیی 
"کوردستان"  تایبەتیی  دیمانەی  سەرەکیی 
بەرپرسی  هیجری،  مستەفا  بەڕێز  لەگەڵ 
دێموکراتی  حیزبی  بەڕێوەبەریی  ناوەندی 
دیمانەیە  ئەم  بــوون.  ئێران  کوردستانی 
"کوردکاناڵ"  لە  خاکەلێوە  ١١ی  شــەوی 
لەو  "کوردستان" پوختەیەک  و  بۆوە  بڵاو 

وتووێژەی بۆ خوێنەرانی گواستۆتەوە.

بەڕێز کاک مستەفا ئەم وتووێژە یەکەم 
نوێدا.  ساڵی  لە  جەنابتە  چاوپێکەوتنی 
خوێندنەوەی ئێوە بۆ ساڵی پار کە ڕابرد، 
لە خەبات و تێکۆشانی خەڵک و هەروەها 

حیزبی دێموکرات چییە؟
ڕووداوە سیاسییەکان لە ئێران کە ڕوویان 
دا،  چ لەلای خەڵکی ئێرانەوە چ لەلای ڕێژیمی 
کۆماری ئیسلامییەوە درێژەدانی ئەو سیاسەتە 
بوو کە لە ڕابردوودا کۆماری ئیسلامی ئێران 
ڕەچاوی کردووە و هەروا لەسەری دەڕوات. 
حیزبی  بەتایبەتی  و  کــورد  و  ئێران  خەڵکی 
دێموکراتی کوردستانی ئێرانیش، لەدژی ئەو 
سیاسەتە لە بەرەبەرەکانیی خۆیان بەردەوام 
ــوون. جــیــاوازیــیــەکــە لــــەوەدا بـــوو کــە بە  ــ ب
دەستپێکردنی ڕاپەڕینی ژینا لە شەش مانگی 
بەربەرەکانییە  ئەو  ڕابردوودا،  کۆتایی ساڵی 
زۆر  ــران  ــێ ئ ئیسلامیی  کـــۆمـــاری  لــــەدژی 
و  ئێران  کوردستانی  لە  هــەم  یەکگرتووانە 
هەم لە سەرانسەری ئێراندا پەرەیان گرت و 
تەنانەت سنوورەکانی وڵاتیان بەزاند و، لەنێو 
جیهانیشدا  هەموو  و  دەرەوە  ئێرانییەکانی 
ــنــدانــەریــی زۆری  ــەوە و شــوێ ــ دایـ ــی  ــگ ڕەن
دەستکەوتێکی  خەڵک  بڵێم  دەتوانم  هەبوو. 
یەکجار زۆر گەورەی سیاسییان لەو ساڵەدا 
تر  تایبەتی  بــە  ئەوانیشدا  لەنێو  و  بــڕا  پــێ 
دوای  ئـــەوەی  بــەهــۆی  کــوردســتــان.  خەڵکی 
ئەوە  سەقز،  لە  ژینا  تەرمی  بەخاکسپاردنی 
حیزبی  داوای  ــەســەر  ل و  ــان  کــوردســت ــە  ل
حیزبەکانی  و  ئێران  کوردستانی  دێموکراتی 
دیکەی کوردی ئۆپۆزیسۆنی ئێران بوو ئەو 
ڕاپەڕین و مانگرتنە دەستی پێ کرد و ئێرانی 
دموچاوێکی  و  جیهان  گەیشتە  و  تەنییەوە 
تازەتری لە کوردستان و خەباتی کوردستانی 
هــەمــوو جیهان  و  ئــێــران  نـــەزەر خەڵکی  لــە 
پێشان دا. دەموچاوێک کە کۆماری ئیسلامی 
بۆ  کــاری  هاتنەسەرکاریەوە  ســەرەتــای  لە 
پێچەوانەی  کــوردســتــان  ئـــەوەی  بــۆ  دەکـــرد 
ڕاستییەکان پێشان بدا و وا بنوێنێ کە خەڵکی 
ئەوێ جوداییخوازن و زۆر تۆمەتی ناڕەوای 
دیکە کە بۆ خەڵکی کوردستانی هەڵبەستبوو، 
کوردستان  یەکگرتووانەی  ڕاپەڕینی  بــەڵام 
دیکەی  ناوچەکانی  لە  خەڵک  پشتیوانیی  کە 

ئێرانی بەدووی خۆیدا ڕاکێشا، هەروەها ئەو 
دروشمانەی کە بە لایەنگەری لە کوردستان 
و  فــیــداکــاریــی  پــێــشــکــەوتــوویــی،  و  دەدران 
دیار  پێوە  کوردستانی  خەڵکی  شۆڕشگێڕیی 
زۆر  سیاسیی  دەستکەوتێکی  ئــەوانــە  بــوو؛ 

گەورە بۆ بزووتنەوەی کوردستان بووون. 
بێجگە لەوە ئەو گرفت و قەیران گەلەی لە 
لە سیاسەتی هەڵەی  ساڵەکانی ڕابردوودا و 
وەکــوو  گرتبوو،  ســەرچــاوەیــان  ڕێــژیــمــەوە 
ــی،  ــ ــابـــووری، ســیــاســەتــی دەرەک قــەیــرانــی ئـ
دیکە  قەیرانی  گەلێک  و  کۆمەڵایەتی  قەیرانی 
زۆر زیاتر بەرجەستە بوونەوە، بەشێوەیەک 
کە هەروەک لە کۆبوونەوە نهێنییەکانیاندا دەر 
دەکەوێ، نیشان دەدا بۆخۆشیان گەیشتوون 
ڕاپەڕینە کێشەی زۆر  ئەو  قەناعەتە کە  بەو 
گەورەی بۆ ئەوان دروست کردووە و، تەنانەت 
پێک  درز  هێزەکانی سەرکوتکەردا  ڕیزی  لە 
هاتووە و لەنێو کەسایەتییە ئاینییەکانی زۆر 
لەنێو ئەوانیشدا  ناوبانگ کە موجتەهیدن،  بە 
بۆتەوە.   بەرز  بەدژی حکوومەت  ناڕەزایەتی 
ئەو دروشمانەی کە لە ساڵانی پێشوودا، لە 
دەگوتران  خۆپیشاندانەکاندا  زۆری  بەشێکی 
و داخوازیی خەڵک مووچە، کار و ناڕەزایەتی 
ئەوانە  بوون.  ئەو جۆرە شتانە  و  گرانی  بە 
ڕێژیمی  بەئامانجگرتنی  بە  بوون  هەموویان 
بۆ  و،  ســـەرەوە  لەسەر  ئیسلامی  کــۆمــاری 
ڕووخانی. بەتایبەت بەئامانج گرتنی خامنەیی و 
لە سەرووی ئەویش خومەینی. ئەمن پێم وابێ 
لەگەڵ ئەوەی ئازادیخوازانی ئێران و خەڵکی 
قوربانییەکی  ئــێــران  کوردستانی  لــە  ــورد  ک
زۆریان داوە، و ئێستاش ژمارەیەکی زۆر لە 
خەڵک لە زیندانەکان دان؛ بەڵام دەستکەوتێکی 
هێناوە  وەدەســت  گەورەشمان  زۆر  یەکجار 
ــی پتر  ــان ــاســەوارەک ــوودا ئ ــاتـ ــە داهـ کــە ی ل

دەردەکەون.

لە ساڵی ڕابردوودا حیزبی دێموکرات لە 
ژینادا سێ جار هێرشی  جەنگەی شۆڕشی 
مووشەکیی کرایە سەر. ئایا ئەوە پێوەندیی 

بە ڕاپەڕینی خەڵکەوە هەبوو؟
وەک باسم کرد چەغماغەی ڕاپەڕینی ژینا 
لە کوردستانەوە لێ درا و، لەسەر داواکاریی 
کە  بوو  کوردەوە  ئۆپۆزیسیۆنی  حیزبەکانی 
شەقام  هاتنە سەر  گرت،  مانیان  خەڵکە  ئەو 
و یەکی گرت و ڕاپەڕینەکە پەرەی گرت بۆ 
هەموو ئێران. ئەوە ڕاستییەک بوو کە ڕێژیمی 
فەرماندە  و  پێدانا  دانی  ئیسلامیش  کۆماری 
ئاستی  لە  ڕێژیم  سیاسییەکانی  و  نیزامی 
کرد  ئەوەیان  باسی  بەئاشکرا  ــەرزدا  ب زۆر 
کە ئەوە حیزبە کوردییەکان بوون بە قەولی 
خستووە.  وەڕێ  "اغتشاش"ەیان  ئەو  خۆیان 
بەجێی  ئێران  ئیسلامیی  کۆماری  بوو  ئەوە 
بۆ  لەلایەک  و  خەڵک  داوای  بە  وەڵامدانەوە 
پێشاندانی هێزی سەربازیی خۆی و لەلایەکی 
ــەوەی ڕقــی خــۆی لــەو هەموو  دیــکــەوە بۆ ئ
بڕێژێ،  کــورد  بە  ــووە  ب تووشی  قەیرانەی 
بــەڵام  ســـەر.  کردینە  مووشەکیی  هێرشی 
کاتێک ئێمە بە پشتیوانی خەڵکەکەمان خەبات 
دەکەین و بۆ ڕزگاری ئەوان تێ دەکۆشین و 
بە  ئێمە  ئامانجەکانی  بەرنامە و  سیاسەت و 
مەبەستی نەمانی ڕێژیمی کۆماری ئیسلامیی 
ئەوەش دەکەین کۆماری  ئێرانە، چاوەڕوانی 
دروســت  بۆ  گرفتمان  و  کێشە  ئیسلامییش 
بکا. هەڵبەت خۆ ئەوە یەکەم جاریش نەبووە 

پەلاماری  بــەر  بکەوێتە  دێموکرات  حیزبی 
هەر  ــران،  ــێ ئ ئیسلامیی  کــۆمــاری  ڕێــژیــمــی 
ــای هاتنە ســەر کـــاری کــۆمــاری  لــە ســەرەت
ئیسلامیی ئێرانەوە، خەباتی ئێمە دژی ڕێژیم 
ئەوە پەلامارەکانی  نەوەستاوە و هاوتەریبی 
ڕێژیمیش هەر جارە بە شێوەیەک بەردەوام 

بووە. 

ڕاپەڕینی  مانگ  شەش  لە  زیاتر  دوای 
کە  دەنوێنێ  وا  ئیسلامی  کۆماری  خەڵک، 
سەقامگیریی  و  زاڵــە  کێشەکاندا  بەسەر 
خۆی پاراستووە. ئێوە کۆماری ئیسلامی لە 
ئێستادا بە دەسەڵاتێکی سەقامگیر دەزانن؟

ئیدیعای  دەتوانێ  ڕێژیمێک  پێم وایە  ئەمن 
ئــیــقــتــدار بــکــات و بــڵــێ حــکــوومــەتــەکــەی و 
وڵاتە  ئەو  خەڵکی  کە  وڵاتەکەی سەقامگیرە، 
شاد و خۆشبژێو بن، مافەکانیان دابین بووبێ 
و  نەبێت  ئابوورییان  و  بێکاری  کێشەی  و 
خەڵک  بێت؛  پارێزراو  ئینسانەکان  کەرامەتی 
ئەمنییەت و ئازادیی هەبێت و، زۆر نیشانەی 
بەهێز  و  سەقامگیر  حکوومەتێکی  بۆ  دیکە 
کۆماری  ڕێژیمی  بەپێچەوانەوە  بەڵام  هەیە. 
پێوانەکانی  لــە  هیچکام  ئــێــران  ئیسلامیی 
نییە  تێدا  بەهێزی  و  سەقامگیر  ڕێژیمێکی 
و  تەنیا هێزەکەی کوشتن و بڕینە. ئەوەش 
نەک هەر نیشانەی هێز نییە، بەڵکوو نیشانەی 
کە  دەستەوەستانیی حکوومەتێکە  و  داماوی 
لە بەرامبەر ویست و داخوازییەکانی خەڵکدا، 
لە باتی ئەوەی کێشەکانییان چارەسەر بکات، 
بۆیان  و  خواستەکانیان  لە  بگرێ  گــوێ  و 
جێبەجێ بکات و ژیانی خەڵک و ئەمنییەت و 
تەنیا شتێک  بپارێزی،  ئازادییان  و  کەرامەت 
کە هەیەتی تەنیا کوشتن و بڕین و تۆقاندنە. 
کۆماری  ڕێژیمی  باوەڕەم  ئەو  لەسەر  ئەمن 
بەڵکوو  نەبووە،  سەرکەوتوو  نەک  ئیسلامی 
بەو جۆرە هەڵسوکەوت و مودیرییەتەی کە 
زۆر  کەموکووڕییەکانی  و  لاوازی  هەیەتی 
تەنانەت  ــوون.  ــەوت دەرک زیاتر  ــردوو  ڕابـ لە 
بۆخۆشیان  ڕێژیم  سەرکوتکەری  هێزەکانی 

دەزانن کە ڕێژیم چەندە داماو و داڕماوە.

و  کردتان  باسەی  بەو  سەرنجدان  بە 
ئاکامگیری لەو بابەتە، ئێستا گرینگترین 
ئۆپۆزیسیۆنی  و  خەڵک  بەردەم  لە  پرس 

کۆماری ئیسلامی چین؟
قۆناغێکدا  لــە  ئێمە  ئێستا  پێموایە  ئەمن 
ــیــدا  و، لــە بــڕگــەیــەکــی هــەســتــیــاری زەمــەن
ڕاوستاوین کە دەبێ هەموو سیاسەت، کار، 
قسەکردنمان  و  نووسین  هەنگاو،  ــردەوە،  ک
لە  بێ  دەستکەوتانە  ئەو  پاراستنی  لەپێناو 
هێناون.  وەدەستمان  سیاسیدا  بزووتنەوەی 
پاراستنی  یــەکــگــرتــوویــی،  مــەســەلــەی  واتـــە 
و  ئێران  لە  کــورد  شۆڕشگێڕانەی  سیمای 
جیهان  و دەرخستنی خسڵەت و بایەخەکانی 
ــەردەوام  ــ ــان دەبـــێ بـ ــخــوازەم ــاف خــەبــاتــی م
گرینگیی پێ بدەین. بۆیە ئەوە دەڵێم، چونکە 
کۆماری ئیسلامی بەو یەکگرتووییە کە بۆتە 
دەستکەوتێکی سیاسی گەورەی خەڵکی ئێران 
زۆ ناڕەحتە و پیلانی جۆراوجۆر بەکار دێنێ 
بــەرەی  نێو  بخاتە  درز  بتوانێ  ئـــەوەی  بــۆ 
خەڵک لەپێشدا لە کوردستان و دوای لەنێوان 
ئێراندا.  لە  خەڵکی کورد و نەتەوەکانی دیکە 
لەو  وشیارانە  زۆر  دەبــێ  هەموومان  بۆیە 
پێوەندییەدا هەنگاو هەڵگرین و نەک نەکەوینە 
ئێرانەوە،  ئیسلامیی  کۆماری  ڕێژیمی  داوی 
بەهێزتریش  نێوانمان  یەکگرتوویی  بەڵکوو 
ئێمە  ــی  ــکــەوت گـــەورەتـــریـــن دەســت ــن.  ــکــەی ب
پشتیوانیی خەڵکەکەمانە کە ئێمە هێز و وزەی 
کۆماری  ڕێژیمی  وەردەگــریــن.  لێ  خەباتی 
یەکگرتوویی  و  خەڵک  هێزی  لــە  ئیسلامی 
زۆری  پیلانی  بۆیە  دەترسێ،  زۆر  نێوانیان 
لەوەش  بین و  دەبــێ وریــا  بۆیە  بۆی هەیە؛ 
و  ڕاپــەڕیــنــەکــە  ــی  ــەردەوامـ بـ کــە  بین  دڵنیا 
سەرکەوتنەکەشی هەر لەگرەوی یەکگرتوویی 

خەڵک و هێزە سیاسییەکان دایە.

بەڕێزتان بە دروستی ئاماژەتان بەوە دا 
سەری   کوردستانەوە  لە  ڕاپەڕینە  ئەو  کە 
کوردستان  خەڵکی  یەکگرتوویی  و  هەڵدا 
کە  کرد  وای  مافخوازییان  و  شێلگیری  و 
بۆناوچەکانی  بستێنێ  پەرە  ڕاپەڕینە  ئەم 
هەوڵەکان  ئێستاشدا  لە  ئێرانیش.  دیکەی 
لە  تێپەڕین  بۆ  هاوپەیمانی  پرسی  بۆ 
ئێران  سیاسیی  ڕۆژەڤی  ئیسلامی  کۆماری 

مەنشوورێکیش  چەند  و  کوردستانە  و 
لە  بوونەتەوە.  بــڵاو  پێوەندییەدا  لــەو 
و  هاوپەیمانی  پرسی  لەگەڵ  پێوەندی 
دەڕوانــن  چــۆن  ئێوە  مەنشوورەکاندا، 
هاوکێشەکانی  کوێی  لە  کورد  باسە؟  ئەو 

ئێستادایە؟
هاتوونەتە  ئاڵوگۆڕانەی  بە  پێموابێ  من   
لە خەبات و  ناسنامەیەی کورد  پێش و بەو 
مافخوازی لە ئێراندا هەیەتی، کورد دەتوانێ 
پێوەندی  لە  هەبێ  سەرەکیی  زۆر  دەوری 
هەر  بەهێزدا.  هاوپەیمانیی  پێکهێنانی  لەگەڵ 
بەو بۆیەشە ئێمە وەکوو ناوەندی هاوکاری، 
هاوپەیمانییەک  پێکهێنانی  بــۆ  خــەریــکــیــن 
ــە ســیــاســیــیــەکــان و  ــەن ــەڵ حــیــزب و لای ــەگ ل
ــی ئــۆپــۆزیــســۆنــی کــۆمــاری  ــان ــکــخــراوەک ڕێ
ئیسلامی. ڕاستە کۆماری ئیسلامی لە لێواری 
ڕووخانە و خەڵک چاوەڕوانی زۆر ئاڵوگۆڕی 
وەک  ئێمە  ئەوانەشدا  هەموو  لەگەڵ  دیکەن. 
کە  باوەڕەین  ئەو  لەسەر  دێموکرات  حیزبی 
کۆماری  لە  تێپەڕین  بۆ  بەهێز  هاوپەیمانیی 
و  ویست  بنچینەی  لەسەر  دەبــێ  ئیسلامی 
لەو  کە  بنرێت  بنیات  خەڵک  داخــوازەکــانــی 
شێوازی  بە  و  شەقامەکان  لەسەر  ماوەیەدا 
دەبێ  هاوپەیمانی  دەریانبڕیوە.  جۆراوجۆر 
وەڵامدانەوە بە ویست و داخوازەکانی خەڵک 
هەنگاومان  ئامانجە  ئەو  بۆ  ئێمەش  و  بێت 

ناوە.

کۆبوونەوەکەی  لە  دێموکرات  حیزبی 
ــوو، بــەڵام  ــەب ــەشــدار ن ــدا ب ــاون ــۆرج ت ج
هێڵە  ــۆدا  ــت ــن ــۆرێ ت کـــۆبـــوونـــەوەکـــەی 
ڕوو.  خستە  خۆی  سیاسەتی  گشتییەکانی 
و  هەڵدەسەنگێنن  چۆن  کۆبوونەوانە  ئەم 

کاریگەرییان لە چیدا دەبینن؟
بە  کــۆڕوکــۆبــوونــەوانــە  ئــەو  گرتنی  ئەمن 
نیشانەی بەرەو پێشچوونی شۆڕشی خەڵکی 
ئیسلامیی  کۆماری  ڕێژیمی  دژی  بە  ئێران 
ئێران  حەشیمەتیی  پێکهاتەی  دەزانــم.  ئێران 
ئایینیی  و  نــەتــەوەیــی  فیکری،  گــرووپــی  لــە 
جیاواز پێک هاتووە. زۆر سرووشتییە ویست  
جیاوازیی  ئــەوانــدا  لەنێوان  ــان  داخــوازەک و 
ــەر گــرووپــێــک ویــســت  و  هــەبــێ. بــۆیــەشــە ه
داخــوازیــیــەکــانــی خــۆی دیـــاری دەکـــا و بە 
خەڵکی ڕادەگەینێ و هەر گرووپەی بە دوای 
ڕێژیمی  بەبێ  داهاتوو  ئێرانی  بڵێ  ئەوەدایە 
مودیرییەت  چــۆن  دەبــێ  ئیسلامی  کۆماری 
بکرێ و بەڕێوە بەچێ؟ ئەمن ئەو هەوڵانەم 
ــەوەمــان  ــێ هــەمــوو ئ ــەڵام دەبـ ــاشــە، بـ ــێ ب پ
گرووپانەش  لەو  هیچکام  کە  بێ  چاو  لەبەر 
بۆخۆیان بەتەنیا ناتوانن، نە ڕێژیمی کۆماری 
بۆخۆیان  دەتوانن  نە  و  بڕووخێنن  ئیسلامی 
بە تەنیا حکوومەتێک دابمەزرێنن کە بەتەنیا 
لەسەر ویست و داخوازەکانی ئەوان بێچمی 
 گرتبێ. بەڵکوو لە کۆتاییدا، هەر پێویستی بە 
بەتایبەتی  ئەواندا،  لەنێوان  هەیە  یەکگرتنێک 
لەسەر ڕووخانی ڕێژیمی کۆماری ئیسلامیی 
ئیسلامی  کۆماری  ڕێژیمی  تا  چونکە  ئێران. 
ئــاوات و  لەسەر دەســەڵات بێ، هیچکام لەو 

ئارەزوویانەی خەڵک وەدی نایەن.

باستان لەوە کرد کە ناوەندی هاوکاری 
مەنشوورێکی  یان  گەڵاڵەیەک  ئێستادا  لە 
ئامادە کردووە و دوایەتی بە چەند لایەنێکی 
ئێمە ئەوە وەکوو نەخشەڕێگای کورد  تر. 
ئیسلامی  کۆماری  لە  تێپەڕین  بۆ  ببینین 

یان لەوە بەربڵاوترە؟
ــوو  ــ ــەو گـــەڵاڵـــەیـــەی وەک ــ دیـــــارە ئــێــمــە ئ
ــوو، لــەگــەڵ  ــب ــان ــەم نـــاوەنـــدی هـــاوکـــاری ه
حیزبی  زۆرتـــر  کــە  هاوپەیمانەکانیشمان 
ــەوە  ــەتـ نـ و،  ــن  ــرانـ ــێـ ئـ ــی  ــانـ ــەکـ ــیـ ــەوەیـ ــەتـ نـ
ــێــکــراوەکــان مــەبــەســتــمــە، بــاســمــان  ســتــەمــل
لە  هــەبــووە.  تێبینییان  ئەوانیش  و  کــردووە 
دووبـــارەی  ــەوەی  ــن داڕشــت خەریکی  ئێستا 
بۆ  هاوکاریدا،  ناوەندی  لە  گەڵاڵەیەین  ئەو 
ئەوانیش  پێشنیارەکانی  و  خواست  ئــەوەی 
گەڵاڵەیە  ئەو  بـــاوەڕەدام  لەو  بگونجێندرێن. 
و  چین  بەربڵاوترین  ــی  داخــوازی و  ویست 
دەگــرێ،  خۆی  لە  ئێران  خەڵکی  توێژەکانی 
زوڵم لێکراوەکانی  نەتەوە  خواستی  بەتایبەتی 
ــێــش و ئــــازاری  ئـــێـــران کـــە هـــەمـــوومـــان ئ
ناوەندگەرانی  ڕێژیمە  لەدەست  هاوبەشمان 
پەهلەوی  حکوومەتی  و  ئیسلامی  کۆماری 
چێشتووە و وەکوو یەک زوڵمان لێ کراوە، 
ئازادییەکانمان لێ زەوت کراوە، ناسنامەمان 

حیسابی بۆ نەکراوە و زۆر کێشەی دیکە کە 
هەموومان دەزانین و پێویست ناکا بچینەوە 

سەر ئەو خاڵانە. 

بڵێین سیاسەتی  یان  دەرەکی،  فاکتەری 
کۆمەڵگەی جیهانی لەهەمبەر دۆخی ئێستای 

جووڵانەوەکە چۆن هەڵدەسەنگێنن؟
چ  ئێمە،  کاتێک  گوتوومە  هەمیشە  ئەمن 
وەکوو گەلی کورد و چ وەکوو گەلانی ئێران 
بکەین،  خەبات  و  بین  مەیداندا  لە  بەگشتی 
چـــاوەڕوان  نابێ  بۆیە  پشتمانە.  لە  جیهان 
دەبێ  بەڵکوو  بکا،  لێ  پشتیوانیمان  دنیا  بین 
بۆخۆمان بێینە مەیدان و بوونمان هەبێ، ئەوە 
دەم جیهانیش دێتە پشتمان. لەو ڕاپەڕینەشدا 
پشتیوانییە  ئەو  و  دیتووە  ئاوامان  ئێمە هەر 
بەتایبەتی  لەلایەن کۆمەڵگەی جیهانییەوە  کە 
زۆر  پشتیوانییەکی  کــرا،  ــاواوە  ڕۆژئـ دنیای 
لەوەتی  و  بوو  کەم وێنە  و  بەهێز  و  گــەروە 
سەر  هاتووەتە  ئیسلامی  کۆماری  ڕێژیمی 
ــەوەش  ــووە. بـــەڵام ئ ــەب ــەو ئــاســتــەدا ن ــار ل ک
یەکلاکەرەوە نییە. ئەو بڕیارە یەکلاکەرەوەیە 
خۆیان  یەکگرتوویی  بە  کە  دەیــدەن  خەڵک 

بەسەر ڕێژیمدا سەربکەون.
یەکەم  گرینگە،  زۆر  مەسەلە  دوو  لێرەدا 
مــەیــدانــدا  لــە  ــەر  ه پێویستە  ــەوەی خــەڵــک  ئـ
پێداگر  مــافــخــوازیــی خــۆیــان  لــەســەر  بــن و، 
ئەو  وڵاتیش  دەرەوەی  لە  ئێرانییەکان  بــن. 
گوشارەی تاوەکوو ئێستا بە خۆپیشاندان و 
دروستیان  جۆراوجۆر  وڵاتانی  لە  ئاکسیۆن 
کردووە لێی بەردەوام بن. لەو حاڵەتەدا ئەمن 
پێم وابێ ئەودەم زیاتر لەوەی تا ئێستا کراوە 
و  یارمەتیدەر  و  پێشێ  دێنە  ڕۆژاواییەکان 

پشتیوانی خەڵکی ئێران دەبن. 

ڕۆژەکانی  ڕووداوی  گرینگترین  ڕەنگبێ 
نێوان  ڕێککەوتنی  ســاڵ  ســاڵ  کۆتایی 
ئێران و عەڕەبستان بە نێوبژیوانیی چین 
بوو؟  پێوەندییەکان  دابڕانی  ساڵ   ٧ دوای 
خوێندنەوەی ئێوە بۆ کایە سیاسییەکانی 
پێتان  و  چییە  ناوچە  لە  ئێران  ئێستای 
ڕەوتــی  لەسەر  کاریگەرییەکی  چ  ــە  وای

ڕووداوەکانی نێوخۆی وڵات دەبێت؟
ــکــی بــنــەڕەتــی بـــۆ ئـــەو بــابــەتــە  ــارێ هــۆک
بەرلەوەی بۆ ئێران و عەڕەبستان بگەڕێتەوە، 
چین بۆخۆیەتی. چین لەگەڵ ئێران گرێبەستی 
٢٠ ساڵەی هەیە و لەگەڵ عەڕەبستانیش لەو 
ئیمزا  گرینگی  گرێبەستێکی  چەند  ماوەیەدا 
کــرد و بــەرنــامــەی ئــەوەیــە لــەگــەڵ وڵاتــانــی 
دیکەی ناوچە کەنداویش گرێبەستی ئابووریی 
بەرژەوندییانەشی  ئــەو  پاراستنی  و  هەبێ 
لەوەدا دەبینێ کە دۆخی ناوچەکە ئارام بێت. 
پێوەندییەکانی  ئاڵۆزیی  کێشەی سەرەکیییش 
نێوان ئێران و عەڕەبستان و شەڕی نیابەتیی 
ــوو کــە چین هاتە  ب ــەو دوو وڵاتـــە  ئ نــێــوان 
کە  ئێران  سەر  خستە  گوشاری  و  نێوانیان 
پێوەندییەکانی  ئاساییکردنەوەی  بۆ  بدا  مل 
ناچار  ئێرانیش  ڕێژیمی  عەرەبستان.  لەگەڵ 
بوو پێملی ئەو داوایەی چین بێت. هەرچەند 
دەستکەوتێکی  ــوو  وەک ویستیان  بۆخۆیان 
گەورەی سیاسی بە نەیارانیانی بفرۆشنەوە، 
بەڵام لە بنەڕەت ڕا بەهۆی لاوازیی خۆیان لە 

بەرامبەر چیندا ملیان بۆی ڕاکێشا.
 هۆکارێکی دیکەی شوێندانەر لەسەر ئەو 
بەهۆی  ئێران  نێوخۆیی  دۆخــی  ڕێککەوتنە 
شــۆڕشــی ژیــنــاوە بــوو. کــۆمــاری ئیسلامی 
لاوازییەکانی  ڕاپــەڕیــنــەوە  ئــەو  لەسۆنگەی 
ــێ  ــووە و دەزانـ ــەوتـ خــۆی تـــەواو بــۆ دەرکـ
ــێــران شەڕ  ئ ــەگــەڵ خەلکی  ل هــەم  نــاتــوانــێ 
لە  سنوورەکانیش  دەرەوەی  لە  هەم  و  بکا 
گۆڕەپانی شەڕێکی دیکەدا بێت. بۆیە دەیەوێ 
پێوەندییەکانی خۆی لەگەڵ هێندێک لە وڵاتانی 
ئەگەری  لە  ئەوەی  بۆ  بکاتەوە،  ئارام  ناوچە 
دەستی  ڕاپەڕینەکە  نوێی  دەسپێکی شەپۆلی 
بــۆ ســەرکــوتــی خــەڵــک. یانی  ــر بێت  ــاواڵات ئ
دەرەکییەکانی  نەیارە  لەگەڵ  ئێران  سازانی 
نێوخۆی  لە  خەڵکە  زیــاتــری  سەرکوتی  بۆ 
ــی  ئــەو ڕێــکــکــەوتــە دەوامـ ــدەش  وڵات. چــەن
دیاریی  داهــاتــوو  دەبێت  جێبەجێ  و  دەبێت 
کۆماری  ڕابـــردووی  بەپێی  چونکی  دەکــات، 
ڕێژیم  ئیدئۆلۆژییەکانی  بنەما  و  ئیسلامی 
نەبێت.  ســەر  هەتا  ڕێککەوتنە  ئــەو  ڕەنگبێ 
خاڵی گرینگ ئەوەیە کۆماری ئیسلامی لەبری 
ئەوەی لەگەڵ خەڵکی خۆی ئاشت بێتەوە و 

پێکهێنانی ئالترناتیو پێویستە ڕەنگدانەوەی واقعییەتەکانی 
کۆمەڵگەی ئێران بێ

خالید عەزیزی:
خالید عەزیزی: ناکرێ هەموو 

شتێک بە دێموکراسی لە 
داهاتوودا بسپێرین

دێموکراتی  حیزبی  وتەبێژی  وتەکانی  ــی  )دەق
کوردستانی ئێران لە کۆبوونەوەی دژبەرانی کۆماری 

ئیسلامی لە تۆرنتۆ(

ناکەم،  قسە  سێلێبریتییەک  یان  تاک  وەک  لێرە  من 
کوردستانی  دێموکراتی  حیزبی  نوێنەرایەتیی  بەڵکوو 
ئێران دەکەم و لەلایەن حیزبی دێموکراتەوە هەوڵ دەدەم 
تیشک بخەمەوە سەر سیاسەت و چارەسەری سیاسیی 
خۆمان سەبارەت بە چۆنیەتیی پێکهێنانی ئاڵترناتیو دژی 

کۆماری ئیسلامی.         
پێکهێنانی  چۆنیەتیی  بــە  ــارەت  ســەب وتــووێــژەکــان 
لەو  ئێران  خەڵکی  خایاند.  زۆری  کاتێکی  ئالترناتیو 
ڕاپەڕینە جەماوەرییەدا کە لە کوردستانەوە دەستی پێ 
وەدیهێنانی  بۆ  لوتکە،  گەیشتە  بەلووچستان  لە  و  کرد 

ئەو هاوپەیوەندی و یەکگرتووییە نرخێکی زۆریان دا.
فازی یەکەمی ئەو خەباتە لە نێوخۆی ئێران کە توانی 
ڕێژیم بە چالش بکێشێ، هەڵگری کۆمەڵێک پەیام بوو. لە 
نێوخۆی ئێران هاوپەیوەندیی نێوان نەتەوە جیاوازەکان 
و خەڵکانی ئێران بە شێوازێک بوو کە شەقامەکانی ئێران 
بەخۆیەوە  یەکگرتووییەکی سەراسەری  یەکەم جار  بۆ 
نــاوەنــدگــەرایــی،  لــە  باسێک  ئــێــران  نێوخۆی  لــە  دیـــت. 
تەواویەتیی ئەرزی و جیاییخوازی نەبوو. من ئاواتەخواز 
بووم بە سەرنجدان بە واقعییەتەکانی ئەو بزووتنەوەیە 
لە نێوخۆی ئێران، لە ئۆپۆزیسیۆنی دەرەوەی وڵاتیش 
-چ بەشێوەی گرووپی و حیزبی و چ بەشێوەی تاک- 

بارودۆخەکە باشتر ئیدارە کرابا.
ــی و  ــەدەن  ئــەو ڕاپــەڕیــنــە لــە کــوردســتــان تـــەواو م
دا  هەوڵی  ئیسلامی  کۆماری  بەڵام  بوو،  ئاشتیخوازانە 
بەرەو توندوتیژیی بەرێ و درز بخاتە نێو هاوپەیوەندیی 
ئەوەدا بوو کە ڕێبەریی  ئەنجامی  لە  بەربڵاوی خەڵک، 
حیزبە  و  و  ئــێــران  کــوردســتــانــی  دێــمــوکــراتــی  حیزبی 

کوردییەکانی دیکەی مووشەکباران کرد. 
لەگەڵ  ئیسلامی  کــۆمــاری  هەڵسەکەوتی  و  ڕەفــتــار 
خەڵک، لە کوردستان و بەلووچستان جیاواز بوو لەوەی 
بۆیە سروشتی  ئێران هەبوو. هەر  لە گەورەشارەکانی 
هەڵاواردن و شێوازی هەڵسوکەوتی ڕێژیمی ناوەندگەرا 
وەبیرهێنەرەوەی  تــاران، ڕێک  لە  ئایینی  و ســەرەڕۆی 
ئەو سیاسەتانەیە کە لە ڕابردوودا ئەزموونمان کردوە. 
ئەزموونێکی  ــان  کــوردســت ــە  ل ئێمە  بــەخــۆشــیــەوە 
ڕێکخستن  شــێــوازی  لــە  مێژووییمان  و  دوورودرێــــژ 
ئیسلامیدا  کۆماری  دژی  خەبات  لە  حیزبی  کــاری  و 
ماوەی چوار  لە  توانی  کە  بوو  ئەزموونە  ئەو  و  هەیە 
لەبەرانبەر  کوردستان  بزووتنەوەی  ڕابــردوودا  دەیەی 
بێڵێتەوە. ئێمە بەرگەی  کۆماری ئیسلامیدا بەزیندوویی 
ڕێبەرانمان  گـــرت،  بــۆردومــانــمــان  و  مــووشــەکــبــاران 
خەڵکی  ڕێکخستنی  ئەوە  ئەوەشدا  لەگەڵ  کران،  تیرۆر 

کوردستان بوو کە بووە پێشەنگی ئەو بزووتنەوەیە. 
بکەمەوە  لەسەر  جەختی  دەمهەوێ  لێرە  کە  خاڵێک 
ئەوەیە کە ئێمە لە ڕەوتی پێکهێنانی ئالترناتیودا بەدوای 
ئەوەدا دەگەڕێین کە چۆن حیزب و ڕێکخراوە سیاسییەکان 
بکەینە بەردەنگی خۆمان. ئێمە هیچ دژایەتییەکمان لەگەڵ 
سێلێبریتی و چالاکانی سیاسی وەکوو تاک نییە. بەڵام 
دەبێ  کەسایەتییەکان  و  سێلێبریتی  نییە  بەوە  بڕوامان 
کوردستان  لە  ئێمە  ئەزموونی  ببەن.  بــەڕێــوە  ئێران 
بەڕێکخراوبوون  و  ڕێکخستن  کە  دەڵــێ  پێ  ئــەوەمــان 
لەبەر  دەبێ.  داهاتوو  ئێرانی  دروستکردنەوەی  بنەمای 
شۆڕش  گەیاندنی  بەئەنجام  تـــووڕەن،  خەڵک  ــەوەی  ئ
کارێکی ئاسانترە، بەڵام ڕێکخستنەوەی کۆمەڵگەی دوای 
شۆڕش، ئەرکی سەرەکیی ئێمەیە. ساڵی ٥٧ شۆڕش کرا 
و هەموومان دژی ڕێژیمی پاشایەتی بووین، بەڵام دوای 

خەڵک  نێوان  بێ متمانەیی  کەلێنی  پڕکردنەوەی  هەوڵی 
دەرەوە  وڵاتانی  بە  ئیمتیاز  دەچێ  بدات،  حکوومەت  و 
خــۆی ســەری  بــۆ ســەرکــوتــی خەڵکی  بـــۆوەی  دەدات 
دەیەوێ  دیکەشدا  بەرەیەکی  لە  ڕێژیم  بێت.  ئاسوودە 
ئەگەرچی  بکاتەوە،  پێ  دەســت  بەرجام  وتووێژەکانی 
لایەنەکانی ڕۆژئاوایی گوتوویانە لە ئێستادا بەرجام بۆ 
ئەوان لە ئەولەوییەتدا نییە. هەموو هەوڵی ئەو سازانەش 
ئاوەڵاتر  وڵات  خەڵکی  سەرکوتی  بۆ  دەستی  ئەوە  بۆ 

بێت.

و  بەڕێزتان  بۆچوونانەی  ئەو  ڕووناکایی  لەبەر 
ئەو گۆڕانکارییانەدا، پێشبینیی ئێوە بۆ ساڵی نوێ 
لە خەبات و تێکۆشانی خەڵک و هەروەها بۆ پێگە و 
ستاتووی کۆماری ئیسلامی لە ناوچە و جیهان چییە؟ 
ئیسلامی  کــۆمــاری  ڕێژیمی  کە  دەزانــیــن  هــەمــووان 
هاتە سەر  خەڵک  فریودانی  بە  و  درۆ  وادەوبەڵێنی  بە 
نەیتوانی  کە  ڕۆژەکانیشەوە  یەکەم  لە  هەر  دەســەڵات. 
دەروەستی بەڵێنەکان بێت، بۆ وەڵامدانەوەی خەڵک ڕێگای 
زەبروزەنگ و سەرکوتی هەڵبژارد. هەتا قەیرانەکان لە 
ڕۆژبــەڕۆژ  ڕێژیمەوە  چەوتەکانی  سیاسەتە  سۆنگەی 
خەڵک  ناڕەزایەتییەکانی  و،  بــوون  زیاتر  قەیرانەکان 
سەرکوتەکانیش  ئەوە  پێ بەپێی  کە  سەندووە  پەرەیان 

پتر بوون.

سەرکەوتنی شۆڕش و بنیاتنانی ئێرانی نوێ دیتمان کە 
ئەوانی  گرت  بەدەستەوە  دەسەڵاتیان  ئەوانەی  چۆن 
ئەزموونە  ئــەو  ــەوەی  ئ بۆ  ــزەوە.  ــەراوێ پ خستە  تریان 
دووبارە نەبێتەوە، ئێمە پێویستە لە ئیستاوە قسە لەسەر 
وەک  ئێمە  بکەین.  داهاتوو  ئێرانی  ئیدارەی  چۆنیەتیی 
حیزبی دێموکراتی کوردستان پێمانوایە نابێت کۆی ئەو 
سندووقەکانی  با  بڵێن  و  بسپێرین  داهاتوو  بە  پرسانە 
لە  تائێستاش  بــەداخــەوە  بکاتەوە.  یەکلایان  دەنــگــدان 
ڕۆژهەڵاتی نێوەڕاست و وڵاتانی ئیسلامی، دیمۆکراسی 
ئاستێک کە  نەگەیشتوونەتە  مەدەنییەکان  دامــەزراوە  و 

بەبێ کێشە بتوانین ئەو قۆناغە تێپەڕێنین.

سیاسەتی ئێمە لەو پەیوەندییەدا چییە؟
ڕەنـــگـــدانـــەوەی  ئــالــتــرنــاتــیــو  پێکهێنانی  پــێــویــســتــە 
لەسەر  ئێمە  ــێ.  ب ئــێــران  کۆمەڵگەی  واقعییەتەکانی 
پێویستە  و  فرەنەتەوەیە  وڵاتێکی  ئێران  بڕوایەین  ئەو 
نەتەوە جیاوازەکان پێکەوە ڕێک بکەون. کاتێک باس لە 
بەرەولای  تەنیا سەرنجمان  نابێت  دەکەم  فرەنەتەوەیی 
لە  بچێت،  ئــازەریــیــەکــان  و  بەلووچەکان  ــان،  ــوردەک ک
وڵاتــە  ــەو  ل بەشێکن  فارسەکانیش  مــنــەوە  ــەی  ــگ ڕوان
ئێرانی  ئیدارەی  بڕوایەین  ئەو  لەسەر  و  فرەنەتەوەیە 
داهاتوو بەبێ بەشداریی چالاکی نەتەوەی فارس وەک 
هیوادارم  بۆیە  هەر  نایەت.  وەدی  نەتەوەکان  لە  یەک 
ئەو  لەسەر  و  بێتەوە  فراوانتر  نەتەوەکان  کۆنگرەی 

بنەمایە بتوانین لەسەر داهاتوو ڕێک بکەوین.
لێ  باسیان  تائێستا  ئالترناتیوانەی  بــەو  ســەبــارەت 
دێموکراتی  حیزبی  وەک  ئێمە  کە[  بڵێم  ]دەبــێ  کــراوە 
کوردستانی ئێران، دوو سیستەممان ئەزموون کردووە: 
ســەرەڕۆی  سیستەمی  دواتــر  و  پاشایەتی  سیستەمی 
ئەو  دژی  بــەتــەواوی  ئێمە  ئیسلامی.  کــۆمــاری  دینیی 
دەکەینەوە.  ڕەتیان  و  سیاسییەین  نیزامی  جۆرە  دوو 
لایەنگرانی  کە  هەیە  ــەوە  ب بــڕوامــان  کاتدا  هەمان  لە 
پێمان وایە  ئێمە  ئێراندا هەن.  لەنێو  ڕەوتە جیاوازەکان 
سیستەمی کۆماری دەتوانێ ئالترناتیوێکی گونجاو بێ بۆ 
داهاتووی ئێران. کۆماریخوازی لەسەر بنەمای داننان بە 
ئێرانی فرەنەتەوە، جیایی دین لە دەوڵەت، دیمۆکراسی، 
ناوەندگەرایی  ڕەتکردنەوەی  و  دەسەڵات  دابەشکردنی 
لە ئێراندا دەتوانێ بنەمایەکی باش بۆ دروستکردنەوەی 

ئێرانی داهاتوو بێ.
لە پەیوەندی لەگەڵ کوردستان و حیزبی دێموکراتی 
بکەمەوە  ــەوە  ل جەخت  دەمــهــەوێ  ئێران  کوردستانی 
بێ  هەرگیز  ئێران  کوردستانی  دێموکراتی  حیزبی  کە 
داهاتووی  داڕشتنەوەی  بە  نەبووە سەبارەت  تەفاوەت 

کۆماری  ڕێژیمی  نییە  هۆکارێک  هیچ  ئێستاشدا  لە 
ئیسلامیی ئێران لەسەر ئەو سیاسەتەی بەردەوام نەبێت، 
ئیدئۆلۆژییەش  ئەو  و  ئەوەیە  ئیدئۆلۆژییەکەی  چونکە 
دامــەزراوە.  شۆڕش  هەناردەکردنی  سیاسەتی  لەسەر 
لە  ــێــوەردان  دەســت یانی  شۆڕشیش   هــەنــاردەکــردنــی 
تێرۆر  کاروباری وڵاتانی داروسێ، جیهان، پەرەپێدانی 
و هەموو ئەو یاساشکێنیانەی کە لە بەرامبەر یاساکانی 
ئەمساڵیش  بڵێم  دەتوانم  بۆیە  دەیکات.  نێونەتەوەییدا 
هاوکات  و  ــێ  دەب بـــەردەام  سیاسەتانەی  لــەو  ڕێــژیــم 

قەیرانەکانی بەردەمیشی زیاتر دەبن. 
ئێستا ئێمە لە قۆناغیک داین کە لە هاوسەنگیی نێوان 
خەڵک و هێزی ڕێژیمدا، ئەوە بەرەی خەڵکە بەهێزترە 
دادێنێ.  بەچۆک  ڕێژیم  خۆیدا  بەردەوامیی  لە  ئەمە  و 
ــەوە کە  ــەم بــەڵام دیــســان پــێــداگــری لــەســەر ئــەوە دەک
خەڵک  یەکگرتوویی  بە  بەسراوەتەوە  ئەوانە  هەمووی 
خەباتدا. چونکە  لە  و شێلگیرییان  ماندوونەبوون  بە  و 
ڕێژیمی  ــوو  وەکـ مــلــهــۆڕی  و  ئیستبدادی  ڕێژیمێکی 
کۆماری ئیسلامی هەروا بەئاسانی دەست لە سەرکوت 
و زەبروزەنگ هەڵناگرێ، بۆیە خەڵک دەبێ خۆڕاگر بن 
و هیچ گومانم نییە کە براوەی نەهایی هەر خەڵک دەبن.

نوێ،  ساڵی  بۆ  دێموکرات  حیزبی  بەرنامەی 
هەموو  لە  چییە؟  تێکۆشان  و  خەبات  نوێی  ساڵی 

ئێران و بەڕێوەبردنی، ئێمە تێچووی زۆر و قورسمان 
لەو پێناوەدا داوە. دوکتور شەڕەفکەندی لە کۆبوونەوەی 
لەگەڵ حیزب و ڕێکخراوە غەیرە کوردەکانی دژبەری 
گــەورەمــان  نرخی  ئێمە  کــرا.  تیرۆر  بێرلین  لە  ئێران 
ڕێکخراوە  و  حیزب  لەنێو  یەکگرتوویی  پێکهێنانی  بۆ 
و  بۆچوون  ئێمە  داوە.  ئیسلامی  کۆماری  دژبەرەکانی 
ڕێگەچارەی خۆمان هەیە، کار لەسەر ئەوە دەکەین و لە 
داهاتووشدا سەبارەت بە داهاتووی ئێران بێ تەفاوەت 

نابین.
سەبارەت بە پێکهێنانی ئالترناتیو کە باسی لێ دەکرێ 
بە  ئاماژە  لێرەدا  میدیاکان،  سەرنجی  جێگای  بۆتە  و 
هەڵوێستی حیزبی دێموکراتی کوردستانی ئێران دەکەم.
دەبێ  کە  واقعییەتەی  بەو  باوەڕمان  بنەمای  لەسەر 
بکەن،  دروست  ئالترناتیو  پێکەوە  سیاسییەکان  حیزبە 
مەنشووری جۆرج تاون ڕەت دەکەینەوە و پێمان وایە 
وتووێژی  بوو  پێویست  پڕۆسەیەدا،  لەو  کــراوە  پەلە 
زیاتر لەنێوان حیزب و ڕێکخراوە جیاوازەکاندا کرابایە. 
ناکەین  کــوردســتــان  خەڵکی  لــە  داوا  ئێمە  بۆیە  هــەر 
پشتیوانی لە مەنشووری جۆرج تاون بکەن. ئەوە بەو 
مانایەش  بەو  ڕاگەیاندبێ،  شەڕمان  ئێمە  نییە  مانایە 
بین.  ئەو  ئەم و  لەگەڵ  دژایەتی  بــەدوای  ئێمە  کە  نییە 
لەگەڵ  پەیوەندی  لە  کوردستاندا  کۆمەڵگەی  لە  ئێمە 
چۆنیەتیی هەڵسوکەوتمان لەگەڵ ڕێکخراوە ئێرانییەکان 

بەرەوڕووی ڕەخنەی زۆر بووینەتەوە.
ئاماژە بەوە دەکەم کە وەکوو  لە کۆتاییدا دووبــارە 
حیزبی دێموکراتی کوردستانی ئێران لە پەیوەندی لەگەڵ 
سیستەمی  لەسەر  کار  ئالترناتیو،  پێکهێنانی  چۆنیەتیی 
کــۆمــاری دەکــەیــن بــە بــەشــداریــی گــرووپــە ئیتنیکی و 
هەموو  هەروەها  و  ئێران  نێو  جیاوازەکانی  نەتەوەییە 
ئەو ڕەوت و ڕێکخراوانەی باوەڕیان بە دیمۆکڕاسی و 
ڕەتکردنەوەی ناوەندگەرایی و جیایی دین لە دەوڵەتن 
لەئێستادا  ئێران  کوردستانی  دێموکراتی  حیزبی  و 
سەرقاڵی وتووێژێکی بەرفراوانە لەگەڵ گرووپە ئیتنیکی 

و نەتەوەییە جیاوازەکانە.
دیسان سپاستان دەکەم بۆ ئەو دەرفەتەی پێتان دام 

و هیوادارم ئەو باس و گفتوگۆیانە بەردەوام بن.
***

ئەو کۆبوونەوەیە ڕۆژی یەکشەممە ٦ی خاکەلێوەی 
دوکتور  هاوکاریی  و  پێشنیار  بە  هــەتــاوی،  ١٤٠٢ی 
کانادا  پــەروەردەی  پێشووی  وەزیــری  موریدی،  ڕەزا 
پەرەپێدان  و  ئێران  داهــاتــووی  لەسەر  باسکردن  بۆ 
بــە کــولــتــووری دیــالــۆگ لەنێو نــەتــەوەکــانــی ئــێــران و 

کۆماریخوازەکان بەڕێوە چوو.

ڕەهەندەکانی تەشکیلاتی، کوردستانی و لە ئاستی 
ئێران و نێودەوڵەتیدا؟

حیزبی  و  گشتی  بــە  کـــورد  ــوو  وەکـ ئێمە  خەباتی 
لە  تابعێکە  بەشێکی  ئــێــران  کوردستانی  دێموکراتی 
ئاڵوگۆڕەکان لە ئاستی ئێران و ناوچەدا. بەڵام بەگشتی 
حیزبی دێموکراتی کوردستانی ئێران لەسەر درێژەدانی 
بە  و  بگونجێ  بۆی  کە  مێتۆدێک  هەر  بە  خەباتەکەی 
پێویستی بزانێت بەردەوام دەبێت. لەو مەیدانەدا جارێکی 
دیکە داوا لە خەڵکی ئازادایخوازی کوردستان دەکەمەوە 
وەک هەمیشە یارمەتیدر و پشتیوانی حیزبی دێموکراتی 
کوردستانی ئێران و باقی هێزەکانی خەباتکاری کورد 
بن. لەگەڵ ئەوەدا کە ئێمە قوربانیی زۆرمان دا، تێچووی 
زۆرمان تەحەموول کردووە لەو خەباتەدا. بەڵام ئێستا 
گەیشتووینەتە کۆتاییەکانی و ئاکامەکەی دەبێتە ئازادیی 
ئیسلامیی  کــۆمــاری  ڕێژیمی  نەمانی  و  خەڵکەکەمان 

ئێران. هیوادارم ئەوە زۆر نەکێشێ. 

زۆر سپاس کاک مستەفا کە کاتتان تەرخان کرد 
بۆ ئەو دیمانەیە

سپاس بۆ ئێوەش ماندووو نەبن

خالید عەزیزی لە وتووێژ لەگەڵ دەنگی کوردیی ئەمریکادا بە 
پێداگری لەسەر بنەما فکری و سیاسییەکانی حیزبی دێموکرات بۆ 
ئێرانی داهاتوو ڕایگەیاند ئێرانی داهاتوو دەبێ لەسەر چەند بنەما 
دابمەزرێتەوە کە یەکەمیان قبووڵکردنی ئەو واقعییەتە کە وڵاتی 
ئێراندا  بنیاتنانەوەی  پڕۆسەی  لە  دووهــەم،  فرەنەتەوەیە.  ئێران 
بسپێرین،  داهــاتــوودا  لە  دێموکراسی  بە  شتێک  هەموو  ناکرێ 
ساڵی  سەت  لە  سیاسی  ئەزموونی  بە  سەرنجدان  بە  بەڵکوو 
ڕابــردووی ئەم وڵاتــەدا، دەبێ لەسەر چەند خاڵێکی جەوهەری 
ــەت،  دەوڵ لە  دیــن  جیایی  لــە:  بریتین  کە  هەبێت  ڕێککەوتنمان 
دینی،  تیۆکراسیی  و  پاشایەتی  سیاسیی  نیزامی  ڕەتکردنەوەی 
بە  بــاوەڕ  ناوەندگەرا،  سیاسی-ئیداریی  نیزامی  ڕەتکردنەوەی 
دێموکراسی و ماف کە هەموو ئەو مافانە دەبێ قسەیان لەسەر 
ئێران  لە  بینەوە. لایەنە سیاسییەکان  لەسەریان ساغ  بکرێت و 
دەبێ بایەخ بە پەیامی کوردەکان بدەن کە ئەوان نەک هەڕەشە 
بۆ سەر داهاتووی وڵات نین، بەڵکوو چارەسەری پرسی کورد 
و پرسی نەتەوەکان لە ئێران دەبێ وەک دەرفەت بۆ تێپەڕین لە 
قەیران و ناسەقامگیرییەکان وڵات چاویان لێ بکرێت؛ بەتایبەت 
خەڵک  شۆڕشی  لە  کــورد  شوێندانەری  و  بەرچاو  دەوری  کە 
بەدژی کۆماری ئیسلامیدا شتێک نییە بکرێ حاشای لێ بکرێ 

یان ئەوەی پەراوێز بخرێت. 
وتەبێژی حیزبی دێموکرات لەو دیمانەیەدا تیشکی خستە سەر 
ئەو بابەتە کە باشترین بژاردە بۆ دروستبوونی ئاڵترناتیڤ بۆ 
بەداخەوە  بەڵام  با،  نێوخۆی وڵات  لە  ئیسلامی دەکرا  کۆماری 
سیاسەتەکانی کۆماری ئیسلامی لە بواری سەرکوت و داپڵۆسیندا 
مەجالی بۆ ئەوە نەهێشتۆتەوە. چونکی خەڵک لە نێوخۆی وڵات 
لە دڵی کێشە و ڕووداوەکـــان دان و باشتریش دەتوانن لەسەر 
بە  پێک بێن،  یەکتری  لــەگــەڵ  و  ببنەوە  ســاغ  چــارەســەرەکــان 
واتایەکی دی جووڵانەوەی ئێعترازی و شۆڕشی خەڵک لە نێوخۆ 
نییە.  بەو چەشنە  دەرەوە  لە  بەڵام  واقعە،  عەرزی  لەسەر  پێی 
بۆیەشە خەڵک لە نێوخۆ لەنێو نەتەوە جیاوازەکاندا پشتی یەکتری 
بە  و خۆیان  دەدەن  دروشم  یەکتر  بەرژەوەندیی  لە  و  دەگرن 
هاوچارەنووس و هاوخەباتی یەکتری دەزانن؛ کەچی لە دەرەوە 
بە هێنانەبەرباسی هیندێک بابەتی وەک تەمامییەتی ئەرزی گرفت 

و ئاستەنگ لە بەردەم جووڵانەوەکەدا دروست دەکەن.
کاک خالید عەزیزی لە بەشێکی دیکەی دیمانەکەیدا گوتی کە 
دوای هاتنەگۆڕێی چەند مەنشوور و بەردەوامیی دانیشتنەکان 
و کاردانەوەکان لە نێوخۆی وڵات دەردەکەوێ کە ئاڵترناتیڤێکی 
بەختی  دەتوانێ  پتر  فرەچەشن  و  دێموکراتیک  کۆماریخوازیی 
ڕاکێشان و یەکخستنی خەڵکی لە دژی کۆماری ئیسلامی هەبێت. 
بەڕێزیان لەبارەی ئاستی هاوپێوەندیی نەتەوەیی و یەک گوتاریی 
کە  هاوکاری  ناوەندی  ڕایگەیاند  سیاسییەکانی  هێزە  و  کــورد 
وەک هەنگاوی یەکەم پاش زۆر لێکترازان و پڕشوبڵاویی هێزە 
هاوبەشی  کــاروپــڕۆژەی  کۆمەڵێک  بۆ  دامـــەزرا،  سیاسییەکان 
ڕۆژانەی خەبات باش جووڵاوەتەوە. بەڵام ئەگەر بیهەوێ کاری 
گەورەتر بکات، دەبێ پەرەی پێ بدرێ. ئەگەر بمانەوێ بیکەین 
دەبێ سەرلەنوێ  و  نایەت  پێک  بە دوو حیزب  بەرە  بــەرە،  بە 
خوێندنەوەی بۆ بکرێ و هێز و لایەنی سیاسیی دیکەش خۆی 

تێدا ببیننەوە. 
لەبارەی  پرسیارێکدا  وەڵامی  لە  دێموکرات  حیزبی  وتەبێژی 
ئیسلامی  کــۆمــاری  گوتی:  ژینا  شۆڕشی  گرتنەوەی  گڕوتین 
هێور  شەقامەکان  توانیویەتی  توندوتیژی  و  چەک  زەبــری  بە 
بکاتەوە، بەڵام ئەوە کاتییە. چونکی کێشە و قەیران و پرسەکان 
قەیرانی  بەتایبەت  خۆیانن؛  لەجێی  هەر  چارەسەرنەکراوی  بە 
ئابووری کە چاوەڕوانی تەقینەوەیەکی گەورەی ناڕەزایەتییەکانی 
لێ دەکرێ. بۆیە سەرەڕای ئەوەی کۆماری ئیسلامی بە سازان 
و پێداچوونەوە بە پێوەندییەکانی لەگەڵ دنیای دەرەوە دەیەوێ 
شەرعییەتێکی نێودەوڵەتی بۆخۆی دەستەبەر بکاتەوە هەتا کێشە 
و قەیرانەکانی وڵات وەک پرسێکی نێوخۆیی دەربخات؛ بەڵام ئێمە 
دەبێ لە قۆناغی یەکەمی شۆڕشی ژینادا ئەزموونی پێویستیمان 
بۆ بــەردەوامــیــی شــۆڕش و جــووڵانــەوەی نــاڕەزایــەتــی لــەدژی 

کۆماری ئیسلامی وەرگرتبێت.
و  ژینا  شۆڕشی  بەردەوامیی  لەبارەی  عەزیزی  خالید  کاک 
گوتی:  کوردستان  لە  بەتایبەت  ئیسلامی  کۆماری  کاردانەوەی 
لە  ناڕەزایەتییەکان  بەنیسبەت  ئیسلامی  کــۆمــاری  ڕەفــتــاری 
کرا،  کوردستان  لە  زیاتر  توندوتیژیی  بوو.  جیاواز  کوردستان 
کوردستان  لە  زیاتری  زۆر  خەڵکێکی  دیکە  ناوچەکانی  لەچاو 
ویستی  وەرێ خست.  زیاتری  زۆر  بــەردەی  و  بگرە  و  کوشت 
حیزبەکان تووشی شەڕ بکات بۆوەی باشتر و ئاسانتر شەرعییەت 
بە سەرکوت و کوشتاری خەڵک لە کوردستان بدات و تەنانەت 
بۆ گوشارخستنە سەر حیزبەکان، بەتایبەت حیزبی دێموکرات و 
چەند جار هێرشی مووشەکیی کردە سەری. بۆیە بۆ سەرخستنی 
جووڵانەوەکە و دەستەبەری دەسکەوتی پتر و کەمکردنەوە لە 
ڕەهەندی  زیاتر  دەبێ  کوردستان  خەڵکی  لەسەر  تێچووەکانی 
سەرانسەریی پێ بدرێ و بۆ ئەوەش دەبێ وێژمانێک زاڵ ببێ کە 

هەموو جۆراوجۆرییەکانی ئێران خۆیانی تێدا ببیننەوە.
ئاماژە بە  ئێران بە  وتەبێژی حیزبی دێموکراتی کوردستانی 
پرسی  و  ئێراندا  هاوکێشەکانی  لە  کورد  دیاریکەری  فاکتەری 
هاوپەیمانی گوتی: کورد ئەزموونی دەیان ساڵ خەباتی سیاسی 
دیکەی  بەشەکانی  و  هەیە  ڕێکخراوەیی  کــاری  و  مــەدەنــی  و 
چاوەڕوانییەش  ئەو  و  هەیە  ئەزموونە  بەو  پێویستییان  ئێران 
لەسەر  دەبێ  ئێران  داهاتووی  چونکی  دەکرێت،  کورد  لە  هەر 
بنەمای کاری حیزبی و ڕێکخراوەیی بنیات بنرێتەوە و کورد لەو 
پێوەندییەدا ئەزموون و پاشخانێکی دەوڵەمەندی هەیە. بەڕێزیان 
پێوەندییە  گوتی:  جووڵانەوەکە  لە  دەرەکی  پشتیوانیی  لەبارەی 
نێودەوڵەتییەکان لەسەر بنەمای پاراستنی سەقامگیریی ئەمنییەت 
و بەرژەوەندی بیچمی گرتووە، بەڵام دنیای دەرەوە هەتا ئێستا 
ئەو قەناعەتەی بۆ دروست نەبووە کە کۆماری ئیسلامی دەبێ 
ئەو  ئۆپۆزیسیۆنی  بە  گرینگی  بێن  ئــەوە  ئێعتباری  بە  و  بــڕوا 

ڕێژیمە بدەن و بیکەنە لایەنی بەرانبەری خۆیان.

بنەماڵەی سەربەرزی شەهێدان!
هاوسەنگەرە خۆڕاگرەکانی شەهیدان!

مەیدانی  لە  هەمیشە  و  قــارەمــان  خەڵکی 
ڕۆژهەڵاتی کوردستان!

کوردستانە.  شەهیدانی  ڕۆژی  خاکەلێوە،  ١٠ی 
یارانی  و  محەممەد  قــازی  لەسێدارەدانی  ڕۆژی 
ڕۆژی  و  پەهلەوی  دیکتاتۆری  ڕێژیمی  لەلایەن 
یادکردنەوە لە هەزاران شەهیدی ئەو ئاو و خاک 
شوناسی  پاراستنی  لەپێناو  کــە  نیشتیمانەیە  و 
ناوەندگەرای  ڕێژیمی  دوو  لەلایەن  نەتەوەکەیان 
کۆماری  و  پەهلەوی  پاشایەتیی  سەرکوتگەری 
ــە ســـەر خـــاک و  ــ ئــیــســلامــیــیــیــەوە خــوێــنــیــان ڕژای
شەقامی کوردستان. بۆیە لەم ڕۆژەدا لە بەرانبەر 
گشت  و  کۆمار  شەهیدانی  نەسرەوتووی  ڕوحــی 
شەهیدانی بزووتنەوەی ڕزگاریخوازیی کوردستان، 
و  ڕێز  سەری  ژینا  شەهیدانی شۆڕشی  بەتایبەت 
پیرۆزیان  مەزاری  سەردانی  دادەنوێنین،  کڕنۆش 
بنەماڵە  و  خۆیان  لەگەڵ  وەفا  پەیمانی  و  دەکەین 

سەربەرزەکاکانیان نوێ دەکەینەوە.
پیرۆزیی  و  دروستی  بە  ئیمان  بە  ڕۆژەدا  لەو 
ســەروەریــیــان  پــڕ  ڕێــبــازی  و  شەهیدان  ئامانجی 
ئامانجی  و  ــاوات  ــ ئ هــەتــا  ــەوە  ــن ــەی دەک دووپـــاتـــی 
وەدینەهاتووی شەهیدان و لە سەرووی هەمووانەوە 
ــور  ــازی مــحــەمــمــەد، دکــتــور قــاســمــلــوو، دوکــت ــ ق
کوردستان  شەهیدانی  تێکرای  و  شەرەفکەندی 
وەدی نەهێنین، لە خەبات و گیانبەختکردن لەپێناو 

سەربەستیی نیشتماندا نەوەستین. 

بنەماڵەی ڕووسووری شەهیدان!
پێشەوا قازی محەممەد نیزیک ٨ دەیە لەوەپێش 
داڕشتین،  بۆ  نەتەوەیی  نەخشەڕێی ڕزگاریی  هەم 
هەم بە دامەزراندنی کۆماری کوردستان شانازییەک 
بۆ  بەمیرات  گرانبایی  دەسکەوتی  خەرمانێک  و 
بەجێ هێشتین. خزمەتەکانی کۆماری کوردستان لە 
بوارەکانی سیاسی، پەروەردە، بەرگری، کۆمەڵایەتی 
و مەدەنی و ئەو بەها و بایەخانەی وەک خسڵەتی 
لە کۆمەڵگەی کوردیدا  شۆڕشگێڕی و خەباتگێڕی 
جێی خستن و بەشی هەرە زۆریان پشتیان بە هێز 
کە  بەرچاوە  هیندە  بەستووە،  پێشەوا  ئــاوەزی  و 
پاش ٧٦ ساڵ نەتەوەی کورد لە هەموو بەشەکانی 
کوردستان هەر وا شانازیی پێوە دەکەن و هەوڵ بۆ 
بنیاتنانەوەی کیانێکی لەو چەشنە دەدەن. دەسکەوت 
و دامەزراوەکانی کۆمار کە لەسەر بنەمای بیر و 
لە  هەڤاڵانی  و  محەممەد  قــازی  پێشەوا  ئـــاوەزی 
حیزبی دێموکراتی کوردستان چی کرابوون، هەتا 
زیندوو  نەتەوەخوازی  بیری  توانیویانە  ئێستاش 
ڕابگرن و، بوونەتە هۆی ئەوەی  شوناسی کوردی 
وەک نەخشەڕێی ڕزگاری لە هەشت دەیەی دوای 

کۆماریشدا ڕۆحی زیندووی نەوەکانی کورد بێت.
پێشەوا قازی محه ممه د هه موو هه وڵ و تێکۆشانی 
به   به خشین  ئیراده   و  هه ستانه وه   پێناو  له   خۆی 
که سایه تیی مرۆڤی کورددا ته رخان کرد. ئەو کە لە 
ڕۆژی ١٠ی خاکەلێوەدا گیانی لەپێناو نەتەوەکەیدا 
دانا، پێشوەختە مەرگی لە بەرانبەر ئیرادەی بەهێزی 
داهێنابوو،  بەچۆک  مــێــژوودا  حەقیقەتی  و  خــۆی 
بۆیەش لە بێدادگای پاشایەتیی پەهلەویدا حه قیقه تی 
ــەکــرد و بە  ــیــەکــانــی خـــۆی ن ــدای بــەرژەوەنــدی ــی ف
بەرگریی ئازایانە و بە مەرگی خۆی به رپرسیارێتی 
و ئه رکه که  به ته واوی به  جێ هێنا و لەو سۆنگەیەوە 

خۆی و ڕێبازەکەشی هەرمان مانەوە.  
شوێنی  چوارچرا،  هەڵبژاردنی  بە  حەمەڕەزاشا 
ــەداردانــی  ل بــۆ  کــوردســتــان  کــۆمــاری  ڕاگەیاندنی 
پێشەوا و یارانی پێی وابوو نەک قازی محەممەد، 
بەڵکوو بیروئاوەز و شوێنەوارەکانی کۆماریش بە 
قەنارەوە هەڵدەواسێ و لەبنی دێنیت؛ بەڵام هزری 
پێشەوا و کۆمار لە هەناوی خاک و دڵی کۆمەڵگەی 
ئیستاش  کە  کردبوو  ڕەگاژۆ  وەهای  کوردەواریدا 
و  نەتەوەیی  یەکیەتیی  ڕەمــزی  دەیە  هەشت  پاش 

خەباتی نەتەوەیەک بۆ ڕزگاری و مافەکانیەتی. کۆماری 
ئیسلامیی ئێرانیش وەک میراتگری سیاسەتی حاشا و 
و  ڕۆیشتن  ڕێچکەدا  هەمان  بە  پاشایەتی  سڕینەوەی 
لایان وابوو بە ئێعدام و تێرۆری ڕێبەرانی حیزبەکەی 
ئەو  تێکۆشەری  هـــەزاران  شەهیدکردنی  و  پێشەوا، 
ڕێبازە و مووشەک بارانی بنکە و بارەگاکانیان دەتوانن 
ئێران  لە  کــورد  خەباتگێڕیی  و  مافخوازی  بە  چــۆک 
دابدەن؛ بەڵام ئەو وەڵامەی لە شەقامەکانی کوردستان 
ئێستا  هەتا  ــەوەی  ئ کە  سەلماندی  گــرتــەوە،  وەریــان 
کردوویانە و لەسەری بەردەوامن ئاسنی ساردکوتانە.

خەڵکی خەباتکار و کۆڵنەدەری کوردستان!
ژنان و لاوانی ژیر و ئازادیخواز!

شەهیدانی  ڕۆژی  ئــەمــســاڵ،  خــاکــەلــێــوەەی  ١٠ی 
کــوردســتــان لــە کاتێکدا دەگــاتــێ کــە زیــاتــر لــە شەش 
بیروئەندێشەکانی  لە  ئیلهامی  کە  ژینا  مانگە شۆڕشی 
ڕاماڵینی  بــۆ  وەرگــرتــووە،  محەممەد  ــازی  ق پێشەوا 
کوردستان  بەردەوامە.  ئیسلامی  کۆماری  دەسەڵاتی 
ئازادی  ژیــان،  ژن،  و  ژینا  ئاخێزگەی شۆڕشی  وەک 
وەک فەلسەفەی زاتیی ئەم ڕاپەڕینە کە سەرچاوەکەی 
زیندێتی  ئاکامی  دەگەڕێتەوە،  کوردستان  کۆماری  بۆ 
ئاوەزی پێشەوا و جووڵانیەتی لە دەمارەکانی نەوەی 
نوێی ئەو نەتەوەیەدا. ئازایەتیی ڕۆڵەکانی کورد و سڵ 
یەکیەتی  ڕوحــی  بە  ــەرەدان  پ و  گیانبازی  لە  نەکردن 
کە  تایبەتمەندییەکن  و  نەتەوەیی خسڵەت  یەکڕیزی  و 
ئیلهام و ڕەگ و ڕیشەیان بۆ کەسایەتیی پێشەوا قازی 
جووڵانەوەی  سەر  لە  ئەو  شوێندانەریی  و  محەممەد 

سیاسیی نەتەوەکەی کورد دەگەڕێتەوە.
ڕوونمان  وێنایەکی  شۆڕشە  ئەم  تایبەتمەندییەکانی 
ــژی و  ــه ردرێ ــووی ئــێــران بــۆ دەردەخــــات: ب ــات لــە داه
بوێریی  و  چاونەترسی  بزووتنه وه کە،  بــه رده وامــیــی 
پێگه ی  داخوازەکان،  و  دروشم  ڕادیکاڵبوونی  خەڵک، 
ــە کــە خۆی  ــەوەک ــی جــووڵان ــراوان ــه رف جــه مــاوه ریــی ب
و  کۆمەڵایەتی  ڕەگـــەزی،  پرسێکی  چــوارچــێــوەی  لــە 
خه  ڵک  ویستەکانی  و،  نەکردۆتەوە  قەتیس  نەتەوەییدا 
هێندێک  به  هه تا  نین  ڕۆژانـــه  و  سینفی  چیدیکه  که 
ڕیفۆرم چاره سه ر بکرێن؛ هەموو ئەوانە پێمان دەڵێن 
ڕووخاندنی  ژینا  شۆڕشی  بنەڕەتییەکەی  ئامانجە  کە 
قۆناغە  ئێران  خەڵکی  کۆمەڵانی  ئیسلامییە.  کۆماری 
کە  شۆڕشەیان  ئەم  بنەڕەتییەکانی  بــەڵام  سەرەتایی 
کۆماری  ڕەوایــیــەتــی  یەکجاریی  بردنەژێرپرسیاری 
بە  ڕێــژیــمــە،  ئــیــدئــۆلــۆژیــیــەکــانــی  بــنــەمــا  و  ئیسلامی 
قــوورســایــی  ئێستاشدا  لــە  ــوە.  ــڕی ب ســەرکــەوتــوویــی 
بەردەوامیی شۆڕش و بەئاکام گەیاندنی، وەک ئەرکێک 
لەسەر شانی ئۆپۆزیسیۆنی ڕێژیمە و دەستەبەری ئەم 
ئامانجەش لەگرەوی یەکگری و یەکڕیزیی هێز و لایەنە 
کۆماری  جێگرەوەی  دروستبوونی  و  سیاسییەکان 

بەهێزترین  وەک  کوردستان  نێوەدا  لەو  ئیسلامی دایە. 
بە  کــورد  پرسی  و  ئێران  بەشی  بەڕێکخراوترین  و 
تایبەتمەندییەکانی خۆیەوە توانیویەتی ببێتە فاکتەرێکی 
ئێرانی  قــەوارەی  داڕشتنەوەی  باسەکانی  لە  گرینگ 
داهاتوو. هێزە سیاسییەکانی کوردستان لەو ماوەیەدا 
و بە پێداگری لەسەر سیاسەتی پێشوو و هەمیشەییان 
هەوڵێکی بێ وچانیان داوە بۆ چەسپاندنی ئەو بۆچوونە 
ئێران  داهــاتــووی  کــە، چــارەســەری پرسی کــورد بۆ 
جۆراوجۆرییەکانی  هەموو  و  هەڕەشە،  نەک  دەرفەتە 
پێداگری لەسەر  بە  بەیەکەوە و ویکڕا  پێویستە  ئێران 
بابەتەکانی  وەلانانی  و  هاوبەشەکان  خاڵە  و  ئامانج 
جێی ناکۆکی نیزامێكی سیاسیی دێموکرات و سێکۆلار 

بەدوور لە ناوەندگەرێتی بنیات بنێن.

خەڵکی ئازادیخواز و نیشتمانپەروەر و ڕاوەستاوی 
کوردستان!

گەلانی یەکگرتوو و ڕاپەریوی ئێران!
٧٦ ساڵ لە ئێعدامی پێشەوا قازی محەممەد ڕابرد. 
ڕێبەرانی  و  پێشەوا  ئێعدامی  و  بە  وابوو  پێی  دوژمن 
دیکەی کۆمار تۆماری مێژووی ڕزگاریخوازیی کوردی 
لە  کورد  خەباتخوازیی  ڕەوتی  بەڵام  پێچاوە.  تێکەوە 
لێکەوتەکانی  و  ــردوودا  ــ ڕاب ــەی  دەی حــەوت  لە  زیاتر 
ئاکامێکی  ڕابـــردوودا  مانگی  شەش  لە  ژینا  شۆڕشی 
دەدەن.  بەدەستەوە  دوژمــن  ڕۆئیاکانی  لە  پێچەوانە 
چونکی پاش تێپەڕینی دەیان ساڵ بەسەر ئێعدامکرانی 
سۆنگەی  لە  هاوڕێیانیدا  و  محەممەد  قــازی  پێشەوا 
کولتووری خەباتگێڕی و گیانبەخت کردن لەپێناو خاک 
کۆماری  ڕێبەرانی  مەعنەویی  میراتی  کە  نەتەوەدا  و 
بووەتە  کــورد  سیاسیی  ــەوەی  جــووڵان کوردستانن، 
ڕزگــاری  بۆ  تێکۆشان  و  خەبات  بەهێزی  فاکتەرێکی 

نەتەوەیی و جێگیرکردنی دێموکراسی لە ئێراندا. 
شــەهــیــدانــی  ڕۆژی  ــێــوە،  خــاکــەل ١٠ی  ڕۆژی  ــە  ل
سەرجەم  بۆ  دەنێرین  حورمەت  و  سڵاو  کوردستان 
شەهیدانی شاخ و شەقام و لە بەرانبەر ڕوحی پاکی ئەو 
شۆڕەسوارە لە خوێندا شەڵالانە و لە بەرانبەر بنەماڵەی 
سەربەرزی شەهیداندا سەری ڕێز دادەنوێنین. هاوکات 
پێیان دەڵێین هەتا وەدیهاتنی ئامانجی شەهیدانمان لە 

خەبات و تێکۆشان ڕاناوەستین.
سڵاو لە گیانی پاکی شەهید قازی محەممەدی نەمر!

سڵاو لە گشت شەهیدانی خەباتی شاخ و شەقام!
ــخــوازی ئــێــران و خەڵکی  ــازادی ســڵاو لــە گــەلانــی ئ

مافویستی کوردستان!

حیزبی دێموکراتی کوردستانی ئێران
ناوەندی کاروباری کۆمەڵایەتی
٨ی خاکەلێوەی ١٤٠٢ هەتاوی

 )١٤٠١( ــردوو  ڕاب ساڵی  بەدڵنیاییەوە  دەکــرێ 
بە ساڵی وەرچەرخانی گۆڕانکارییە سیاسییەکان 
ژینا  شۆڕشی  کە  ساڵێک  دابــنــدرێ.  ئێراندا  لە 
کۆتایی بە وێژمانی ڕێفۆڕمیستی بۆ چارەسەری 
قەیرانەکانی وڵات هێنا و بۆ یەکەمجار زۆرایەتیی 
سیاسییەکان  هێزە  و  نــاڕازی  خەڵکی  کۆمەڵانی 
وێژمانی  پشتی  هاتنە  سەرانسەریدا  ئاستی  لە 
شۆڕشگێریی "شۆڕشی ژینا، ژن، ژیان، ئازادی" 
و؛ هەروەها تیپەڕین لە تەواوەتیی کۆماری ئیسلامییان بە فازی یەکەمی 

ئەو شۆڕشە سیاسی-کۆمەڵایەتییە قووڵ و هەمەلایەنەیە دانا.
ساڵی ١٤٠١ لە هەلومەرجێکدا دەستی پێ کردبوو کە بناژۆخوازەکان 
قانووندانانیان  و  ــەت  دەوڵ داد،  دەسەڵاتی  سێ  هەر  ڕەهــای  جڵەوی 
ــدە دەســەڵاتــە  ــاوەن ــت، هــاوکــات هــەوســاری هــەمــوو ن گــرتــبــووە دەسـ
گەندەڵیی  بــەڵام  بــوو؛  بەدەستەوە  هەمیشە  وەک  نافەرمییەکانیشیان 
سەرتاپاگیر، ناکارامەیی سیاسی و ئیداری لە چارەسەری قەیرانەکانی 
وڵات، پشتکردن لە وادە و بەڵێنەکانیان بە خەڵک و پەنابردنەوە بەر 
سەرکوت و زەبروزەنگ وەک سیاسەتی هەمیشەییان لە هەمبەر ویست 
و داخوازییە کۆمەڵایەتی و ئابوورییەکان؛ ئیدی هیچ شەرعییەتێکی بۆ 
تەواوەتیی ڕێژیم و هیچ هیوایەکیشی بۆ کۆمەڵانی خەڵک نەهێشتەوە. 
کارەساتی کوشتنی ژیناش شەمچەی بە عەمباری باڕووتی تووڕەیی و 
بێزاریی خەڵکەوە نا  و جمەی خستەوە شەقام و بڵێسەی شۆڕش لە 

هەموو کەرتەکانی کۆمەڵگەوە ئاسمانی وڵاتی داگرت. 
کوشتنی سەدان  بە  لەلایەک  ئیسلامی  کۆماری  دەزگای سەرکوتی 
کەس، بریندارکردن و نقوستانکردنی هەزاران کەس و دەسبەسەرکردنی 
دەیان هەزار کەس کە زۆریان لەژێر ئەشکەنجەدا گیانیان لێ ئەستێندرا 
جومگەکانی  و  شەقام  ڕەهای  میلیتاریزەکردنی  بە  دیکە  لەلایەکی  و، 
ژیانی کۆمەڵایەتیی خەڵک، پەرەدان بە زەبروزەنگ و تۆقاندنی خەڵک 
بڵێسەکانی شۆڕش  توانی  تا ئاستی دەرمانداوکردنی منداڵانی قوتابی 
دەزانن  بۆخۆشیان  بەڵام  دابمرکێنێت،  ساڵدا  کۆتایی  مانگی  چەند  لە 
کە شۆڕشی خەڵک وەک ئاگری بن  خۆڵەمێش، چاوەڕوانی دەرفەتێک 
کۆبوونەوە  باسی  لە  با  ئیدیعایە  ئەو  سەلماندنی  بۆ  گەشانەوەیە.  بۆ 

نهێنییەکانی ڕێبەرانی ڕێژیمەوە چەند فاکت بێنینەوە:
ڕۆژی  گرینگەکەی  کۆبوونەوە  دزەپێکراوەکانی  باسە  ئاکامی  لە 
پاسداران  پلەبەرزی سپای  فەرماندەی  پەنجاوچەند  ١١ی ڕەشەممەی 
چۆنیەتیی  لە  تەنیا  ڕێژیم  دامــاویــی  ــەوێ  ــ دەردەک خامنەییدا  لەگەڵ 
ڕاپەڕینی  و  سەرشەقام  خۆپێشاندانەکانی  لەگەڵ  بەرەوڕووبوونەوە 
خەڵکدا نییە، بەڵکوو چارەسەرنەکرانی قەیرانە ئابووری و کۆمەڵایەتییەکان 
و بارگرانیی لەڕادەبەدەری هەژاری و بێ ئەنوایی لەسەر شانی خەڵک، 
ناوەندە ئەمنییەتییەکان و هێزە چەکدارەکانی ڕێژیمی لە کۆنتڕۆلکردنی 
ناڕەزایەتییەکاندا دەستەوەستان و ماندوو کردووە. ئیسماعیلی خەتیب، 
بە  کە  بــەوەی  ئاماژە  وێــڕای  کۆبوونەوەیەدا  لەو  ئیتلاعات  وەزیــری 
 ٢٨ و  خۆپێشاندانەکان  سەر  بە  توانیویانە  زەبروزەنگ  و  سەرکوت 
مانگرتنی سەرانسەری لە پیشەسازیی نەوت و گازدا زاڵ ببن، ترسی 
بەشی  لە  ئەویش  مانگرتنەکان  پەرەسەندنی  لە  خۆی  لــەڕادەبــەدەری 
شادەماری  دەتوانێ  کە  نەوتدا  کەرتی  بەتایبەت  وڵات  پیشەسازیی 
هەناسەدانی ڕێژیم بوەستێنێ نەشاردۆتەوە. یان سەرهەنگەکانی سپا لە 
ناوچە و پارێزگا پەراوێزخراوەکان بەئاشکرا گوتویانە کە بەرحەقبوونی 
ویست و داواکانی خەڵک وای کردووە هێزەکانیان لە هەموو ئاستەکاندا 
داناوە کە  دانیان بەوە  نەبن و  بڕیارەکان بۆ سەرکوتی خەڵک  پێملی 

بەدەنەی هێزە چەکدارەکانی ڕێژیم تووشی هەرەس و داڕمان بووە.
ساڵی ڕابردوودا هاوکات تاقیکارییەکیش بۆ ئۆپۆزیسیۆنی کۆماری 
نابوو، و  گوللەوە  بە  کاتێکدا لاوانی وڵات سینگیان  لە  بوو.  ئیسلامی 
ڕاسابوون؛  ئیسلامی  کۆماری  دەسەڵاتی  بەدژی  یەکڕیز  و  یەکدەنگ 
بەڵام نەبوونی یەکڕیزی و هاودەنگی لەنێو ئۆپۆزیسیۆندا دەرفەتی بە 
کۆماری ئیسلامی دا جارێکی دی پشووی بێتەوە بەر خۆی. بەڵام بابەتی 
بنەڕەتی هەر نەبوونی ئۆپۆزیسیۆنێکی کارامە بۆ ڕێبەریکردنی شۆڕش 
لە نێوخۆی وڵاتدا نەبوو، بەڵکوو پاوانخوازیی لایەن گەلێکە کە دەیانەوێ 
سواری شەپۆلی شۆڕشی ژینا و ناڕەزایەتییە سەرانسەرییەکانیان بن 
بە مەترسی بۆ سەر  ئاستەی ڕاپەڕینی خەڵک  ئەو  تا  و شوورەییش 
تەواوەتیی خاکی ئێران بزانن و؛ لە ڕێگەی میدیا پڕبینەرەکانەوە توێژی 
بپرینگێننەوە!  لێ  ناوەندگەرایی  لایەنگرانی  و  کۆمەڵگە  خۆڵەمێشیی 
ئەزموونی  ئۆپۆزیسیۆن و  لە ڕەوشی  ئەم واقعەتاڵە  بەڵام سەرەڕای 
سەرکەوتووانەی تائێستای کۆماری ئیسلامی لە قۆستنەوەی پێکدژیی 
بەرژەوەندیی وڵاتان لە هاوکێشە نێودەوەڵەتییەکاندا بە قازانجی خۆی، 
دۆخی شۆڕش لە ئێران بەردەوامە؛ قەیرانەکانیش بۆ کۆماری ئیسلامی 

لەجێی خۆیانن و زۆرتریش بوون.
ڕێژیمی کۆماری ئیسلامیی ئێران بۆ مانەوەی لە دەسەڵاتدا پێویستیی 
بە شەرعییەتی خەڵکی هەیە کە نییەتی، پێویستیی بە یەکگریی نێوخۆیی 
بازنەی دەسەڵات هەیە کە درزیان تێ کەوتووە، پێویستیی بە چارەسەری 
قەیرانە ئابووری، کۆمەڵایەتی، ژینگەیی و پەروەردەییەکانی وڵات هەیە 
نێوخۆی وڵات  لە  بۆیە گوشارەکان  بەرانبەریداندا دۆشداماوە.  لە  کە 
لەلایەن خەڵکەوە و پشتگیرییەکانیش لە شۆڕش لە دەرەوەی وڵات وا 

دەکەن دۆخەکە بۆ ڕێژیم لە ساڵی نوێدا دژوارتر و ئەستەمتر ببێت. 
قۆناغەکانی هەوراز و نشێوی خۆیدا دەڕوات.  بە   "شۆڕشی ژینا" 
خوازیاری  ئێران  لە  خەڵک  ڕەهــای  زۆرینەی  کە  ئاشکرایە  و  ڕوون 
سیاسیی  ڕێژیمێکی  هێنانەسەرکاری  و  ئیسلامی  کۆماری  ڕووخانی 
دێموکرات و سێکۆلارن و ئامادەن تێچووی ئەو گۆڕانکارییە قووڵەش 
دەکرێنەوە  بەخاوەن  نیزیکدا شەقامەکان  داهاتوویەکی  لە  بۆیە  بدەن. 
و  باشتر   ١٤٠١ پاییزی  ڕاپەڕینی  لە  ئەزموون وەرگرتن  بە  خەڵک  و 
کەرتەکان  هەموو  لە  مانگرتنەکان  ڕێک دەخەنەوە،  خۆتان  ڕێکوپێکتر 
بەتایبەت لە پیشەسازیی نەوتدا پتر کاریگەریی دیاری خۆیان دادەنێن، 
ئیدئۆلۆژییەکانی  ناکۆکییە  ناچارن  دەرەوەی وڵاتیش  لە  ئۆپۆزیسیۆن 
خۆیان وەلا بنێن و لەسەر لانیکەمی ویستە ڕەواکانیان ڕێک بکەون. 
بە  خاوەن بڕیاریش  ــاوایــی  ڕۆژئ وڵاتــانــی  دۆخێکدا  لــەوەهــا  بێگومان 
مێژوو  درێژایی  بە  کە  ئیسلامی  کۆماری  ستراتیژیی  بە  سەرنجدان 
ئەو  ناشتوانێ  و  بــووە  جیهان  و  ناوچە  لە  ناسەقامگیری  هۆکاری 
دەبن  ناچار  و  دەکەنە شۆڕشی خەڵک  بنێت؛ ڕوو  سیاسەتانەی وەلا 

پشتی ڕێژیم بەربدەن.
بۆ  داهاتوو  و،  ئیسلامییە  کۆماری  بــڕوات  دەبــێ  ئــەوەی  بێگومان 
شۆڕشی ژینا و خەڵکی مافویست و ئازادیخوازی کوردستان و ئێرانە.

ساڵی بەردەم، ساڵی چارەنووس

لە سەرەتای ساڵی ١٣٩٠ـەوە هەتا کۆتایی ساڵی 
کوردستانی  لە  کۆڵبەر   ١٩٥٦ هــەتــاوی  ١٤٠١ی 

ئێراندا کوژراون و بریندار کراون.
دەڵێ  "کوردپا"  ڕاپۆرتێکی شیکاریی  وردەکاریی 
تەقەی ڕاستەوخۆی  بە  لەو ماوەیەدا ٥٩٤ کۆلبەر 
هێزەکانی ڕێــژیــم، یــان هــەڵــدێــران لــە بــەرزایــی و 
کۆڵبەریش   ١٣٦٢ و  کــوژراون  مین  سەر  کەوتنە 
بەو هۆکارانە بریندار بوون. هەروەها ٣٦ کەس لەو 
کۆڵبەرانەی کە کوژراون و بریندار کراون تەمەنیان 

کەمتر لە ١٨ ساڵ بووە.
لە ساڵی ١٤٠١دا ٢٢٥   تەنیا  راپۆرتە  ئەو  بەپێی 
کۆڵبەر لە کوردستان لەلایەن کۆماری ئیسلامییەوە 
کوژراون و بریندار کراون کە ٦ کەسیان تەمەنیان 

خوار ١٨ ساڵ بووە.
ڕاپۆرتەکەی "کوردپا" تیشکی خستۆتە سەر ئەوە 
کە سەرچاوەکانی کۆماری ئیسلامی سێ هۆکار بۆ 

تەقەکردن لە کۆڵبەران دێننەوە:
بەشێکی  حکوومەتییەکان  ناوەندە  وتەی  بە  یەکەم؛ 
ئێران[  یاساکانی  ]بەپێی  کەرەستەی  کۆڵبەران  زۆری 
خواردنەوە  لەوانە  دەکرێن.  وڵات  هــاوردەی  قەدەغەن 
ئەلکولیەکان، چەک و کەرەستەی دروستکردنی ماددەی 
خواردنەوە  هاوردەکردنی  تەنیا  هەڵبەت  کە  هۆشبەر 
دیکە  دیکە  ئەوانی  و  بێت  ڕاست  دەتوانێ  ئەلکولیەکان 

تەنیا ئیدعای حکوومەتە.
کەس  دوو  ١٤٠١دا  پووشپەڕی  ٢٩ی  لە  دووهـــەم؛ 
بانە  بروێشکاونی  سنووری  لە  نیزامییەکان  هێزی  لە 
دەکــەن  ئیدعا  حکوومەتییەکان  ســەرچــاوە  ــوژراون.  کـ
کۆماری  ــەری  دژب هێزەکانی  لەلایەن  کەسە  دوو  ئەم 
بۆوە  ڕوون  دواتــر  لەحاڵێکدا  کــوژراون.  ئیسلامییەوە 
هێزەکانی  لە  کــەس  دوو  لەلایەن  کەسە  دوو  ئــەم  کە 
وەرگرتنی  لەسەر  دەرگیربوون  بەهۆی  و  خۆیانەوە 
کــوژراون  قاچاخچی  کەسانی  و  کۆڵبەران  لە  بەرتیل 

ماشینی  لەسەر  دۆشکا  گولـلەی  شوێنی  تەنانەت  و 
هێزە  خودی  هی  دەتوانێ  تەنیا  کە  بووە  هێزانە  ئەم 
زۆربــەی  ڕووداوە  ئەم  دوابـــەدوای  بێ.  نیزامییەکان 
چەکە ساچمەییەکان کە پێشتر بۆ پێشگرتن لە هاتوچۆ 
لە سنوورەوە بە هێزەکان دەدرا کۆ کرانەوە و ئێستا 

زیاتری هێزەکان چەکی کڵاشینکۆف و ژ٣یان هەیە.
لــەگــەڵ  ــێــوەنــدی  پ ــە  ل هــاویــنــی ١٤٠١ و  ســێــهــەم؛ 
لە ورمێ، حکوومەت  دەسبەسەرکرانی چەند کەسێک 
ئیدعای ئەوەی کرد کە ئەم کەسانە "سەر بە ئیسرائیل" 
بوون و کەرەستەی پێویستیان لە ڕێگەی کۆڵبەرانەوە 
هاوردەی ئێران کردووە. لەحاڵێکدا کە هیچ بەڵگەیەک 
بۆ ئەم ئیدعایە نەبووە و خەڵک دەزانن کە حکوومەت 
بۆ  بێت  گوشاردا  لەژێر  ئێران  دەرەوەی  لە  هەرکات 
دەکاتە  ئێران  نێوخۆی  لە  خەڵک  قەرەبووکردنەوەی 

ئامانج.

 خوێنی بەناحەق ڕژاوی شەهیدانمان هەوێنی ئازادیی گەلن

کوژران و برینداربوونی ١٩٥٦ کۆڵبەر لە ١2 ساڵی ڕابردوودا 

)پەیامی ناوەندی کاروباری کۆمەڵایەتیی حیزب بەبۆنەی ١٠ی خاکەلێوە، ڕۆژی شەهیدانی کوردستان(

عەلی بداغی

لــەو  لــــەو ڕۆژانـــــــــەدا و 
چــرکــەســاتــە هــەســتــیــارانــەی 
شـــــۆڕشـــــی ژیــــــنــــــادا کــە 
ــر لە  ــرات ڕووداوەکــــــــان خــێ
ڕۆژانی ڕابردوو ڕوو دەدەن 
جـــیـــاوازەکـــان  وێــژمــانــە  و 
لە هەر  ئاراوە و  دێنە  زیاتر 
شوێنێک لەسەر گۆی زەوی، 
کەس یان کەسانێک بە نوێنەرایەتی لە حیزب یان 
لە  یــان بەشێک  یــان وەک خــۆی  ڕێــکــخــراوەیــەک 
و  کۆڕ  میدیا،  سەر  دێنە  نەتەوەکەیان  کۆمەڵگەی 
دواڕۆژی  لە  باس  و  سێمینارەکان  و  کۆبوونەوە 
ئێرانی بێ ڕژیمی کۆماری ئیسلامی دەکەن، ئەوە 
هەڵگری ئەو پەیامەیە کە گەلی کورد بە وردی و 
دوورڕوانینێکی ژیرانەتر دەبێ بڕوانێتە پرسی خۆی. 
ویست،  چوارچێوەی  لۆژیکی  و  ژیرانە  هەروەها 
خواست و مافەکانی ڕوونتر لەپێشوو شی بکاتەوە 
و لە مانیفێستێکی یەکلاکەرەوەدا خۆی بە حیزب و 
لایەنەکانی دیکەی نێو جوغرافیای سیاسیی ئێران، 
وڵاتانی ناوچە و جیهانی و ڕێکخراوە جیهانییەکان 
بناسێنێ. بۆ ئەوەش باشترین بەڵگە بۆ سەلماندنی 
ڕەوایی ماف و ویستی گەلی کورد، ئوسوولی مافی 
بەڵگە  و  نێودەوڵەتییەکان  کۆنڤانسیۆنە  ــرۆڤ،  م

مێژووییەکانی گەلانی بە ئامانج گەیشتوویە.
مرۆڤ،  مافی  و  عەداڵەت  یەکسانی،  پێوەری  بە 
بۆ  مافانەی  ئەو  هەموو  نەتەوەیەک  و  گەل  هەر 
ڕەوایــە کە بۆ نەتەوەکان دیــاری کــراوە؛ بەو پێیە 
هەر مافێک بۆ هەر گەل یان گەلانێك ڕەوا بێ بۆ 
گەلی کوردیش ڕەوایە. کە وایە هیچ یاسایەک، هیچ 
کاریگەری  ناتوانێ  پێکهاتنێک،  هیچ  و  دانوستانێك 
بۆ  مافەکان  نەبوونی  یــان  بــوون  ڕەوایــی  لەسەر 
گەلی کورد دابنێت؛ بۆیە پێکهاتن و دانوستان یان 
زەوتکردن یان سەپاندنی هەر حاڵەت و دوخێک کە 
بواری  لە  نەبێ  تێدا  بڕیار و دەنگی گەلی کوردی 
ئەو  با  نییە؛  شەرعییەتێکی  هیچ  مەشروعییەتەوە، 
مەسەلە و حاڵەتە بە زۆرەملی هێز یان ڕێککەوتنی 

سیاسی سەپێندرابێ.
لە جیهانی حقووقیدا بەتایبەت حقووقی سیاسیدا 
ئەو بەشە لانیکەم بەتەواوی جێ کەوتووە کە ئەو 
پێوەندی  هەستیارانەی  و  تایبەت  گرینگ،  بڕیارە 
ڕاستەوخۆی به پرسە نەتەوەییەکان و گشتگیر و 
فیلتەری  لە  دەبێ  هەیە،  نەتەوەیەک  هەمەلایەنەی 
بە  دەکرێ  فیلتەرە  )ئەو  ببێت  تێپەر  نەتەوەیە  ئەو 
دەنگی ڕاستەوخۆی خەڵک، نوێنەرانی هەمەلایەنەی 
و  گونجاو  حاڵەتێكی  و  جــۆر  هــەر  یــان  و  خەڵک 

دیاریکەری دیکە بێت(.
یەکێک لە هەرە مافە گرینگەکان کە بنەما و بناغەی 
لەو  مافی چارەی خۆنووسینە؛  دیکەیە،  مافی  زۆر 
وتارەدا هەوڵ دراوە لە چەند ڕوانگەوە سەیری ئەو 

بابەتە گرینگ و هەستیارە بکرێ.
پرەنسیپی مافی چارەی خۆنووسین وەک مافێکی 
سەرەتایی مرۆڤ، بنەمای مافەکانی دیکەی مرۆڤ 
و  تاک  هەموو  مافانە  ئەو  بەپێی  و  پێک دەهێنێت 
نەتەوە،  گوێدانە  بەبێ  کۆمەڵایەتییەکان،  گروپە 
ڕەگەز و ئایین، دەتوانن کاروباری خۆیان لە بواری 
کۆمەڵایەتی،  بوارەکانی  و  جۆراوجۆردا  سیاسیی 
مافە،  ئەم  ببەن.  بەڕێوە  کولتووری  و  ئــابــووری، 
مافێکی تاکەکەسیی مرۆڤ و بەکۆمەڵی مرۆڤە کە 
هەیەتی  نەتەوەیەک  هەر کەسێکی  و  هەر کەسێک 
و ڕەنگە هەر ئەمەش هۆکارێک بێت بۆ ئەوەی لە 
لەگەڵ  هاوکات  یەکگرتووەکاندا،  نەتەوە  میساقی 
پێویستی ڕەچاوکردن و ڕێزگرتن لە ماف و ئازادییە 
بکرێت.  پرەنسیپە  بەم  ئاماژە  تاک،  بنەڕەتییەکانی 
بنەمای دوای ئەوە یەکێکە لە بنەما سەرەکییەکانی 
یاسا و ڕێسا نێودەوڵەتییەکان و وەک فەرماندەیی 
مافی مرۆڤ دادەنرێ و دەتوانرێ لە پلەی یەکەمدا 
حاڵەتەکانی  کەمکردنەوەی  بۆ  لێ بکرێ  پەیڕەوی 
نموونە  لە  یەکێک  کە  مــرۆڤ،  مافی  پێشێلکردنی 
مافی  پێشێلکردنی  لــە  ڕێگریکردنە  گرنگەکانی 
پێدانی  بە  داهاتوودا،  قۆناغەکانی  لە  و  کەمینەکان، 
مافی ئازادی بە گەلان بۆ بەشداریکردنی بەردەوامە 
پڕەنسیپی  دیاریکردنی سیستەمی سیاسی.  لەسەر 
مافی دیاریکردنی چارەنووسی مرۆڤ تەنیا کاتێک 
سەرەتاییەکانی  ئازادییە  و  مــاف  کە  دێــت  بــەدی 
هەموو ئەندامانی کۆمەڵگە و بەتایبەت کەمینەکانی 
کەمینە  گــرووپــە  بکرێن.  مسۆگەر  دەژیـــن  تێیدا 
سەرکوتکراوەکان کە مافەکانیان پێشێل کراوە، بۆ 
گەڕاندنەوەی مافە لەدەستچووەکانیان دەتوانن پەنا 
)کە  ببەن.  نادێموکراسی  و  توندوتیژی  ڕێگەی  بۆ 
پێشێلکەرانی  هەمبەر  لە  ڕەوایــە  بەرگریی  هەمان 
ڕەچــاوکــردنــی  کــە  کاتێک دایە  لــە  ئــەمــەش  مـــاف(، 
لەلایەن  چارەنووس  دیاریکردنی  مافی  پڕەنسیپی 
ــی  ــدنـ ــنــەمــایــەک بــۆ وروژانـ ــەوە، ب ــان ــەک حــکــومــەت
یان  جـــوداخـــوازی،  ئۆتۆنۆمی،  وەک  پرسەکانی 
نەتەوەییەکان  ڕزگاریخوازە  بزووتنەوە  خەباتی 
هەستیار  مــافــە  ــەو  ئ ــەوە  ــەوان ئ لــەلایــەن  و  نابێت 
نێوان  پەیوەندیی  دەکــرێــت.  پێشێل  بنچینەییە  و 
پڕەنسیپی چارەی خۆنووسین و جوداخوازی چییە 

بۆ  پەنا  دەتوانن  وڵاتێکدا  لە  کەمایەتییەکان  کەنگێ  و 
جوداخوازی یان چارەنووسی خۆیان ببەن، وەک یەکێک 

لە نموونەکانی مومارەسەی مافی چارەی خۆنووسین.
پێشێل  مافێکی  مافی چارەی خۆنووسین  ڕاستیدا  لە 
ڕووی  لە  بتوانن  کە  مرۆڤەکان  هەموو  بۆ  نــەکــراوە 
پێناسە  خۆیان  کۆمەڵایەتییەوە  و  سیاسی  و  ئابووری 
بکەن و پێگەیەکی نێودەوڵەتی بۆ خۆیان بەدەست بهێنن، 
ئەم مافە دوو دەرکەوتی گشتی لە ئەدەبیاتی هاوچەرخی 
مافی مرۆڤ و هەروەها لە بەڵگەنامە نێودەوڵەتییەکاندا 
مافی  دیاریکردنی  مافی  لــە:  بریتین  کە  ــەوە،  ــوەت دۆزی
چارەی  مافی  و  دەرەکییەکان  پرسە  کایەی  لە  مرۆڤ 
ڕەهەندی  نێوخۆییەکاندا؛  پرسە  کایەی  لە  خۆنووسین 
یان  سەربەخۆیی  مافی  لە  چارەنووس  مافی  دەرەکیی 
ئەم  نێوخۆیی  ڕەهەندی  و  دەردەکەوێت  سەربەخۆییدا 
مافی  و  دەردەکــەوێــت  تاک  هەڵبژاردنی  مافی  لە  مافە 
لە  هەیە  جــۆراوجــۆری  دەرکــەوتــەی  خۆی  هەڵبژاردن، 
بواری ماف و ئازادییە مەدەنییەکان و ئازادیی قسەکردن، 
ئازادیی جووڵە و ئازادی هەڵبژاردنی کار و...هتد. مافی 
بواری  لە  چ  ئەمڕۆ  مــرۆڤ،  چارەنووسی  دیاریکردنی 
یاسای نێوخۆ و چ لە بواری یاسای نێودەوڵەتیدا بووەتە 
یەکێک لە چەمکە دیارەکانی یاسای نێودەوڵەتی و مافی 
یاسا  لە  خۆنووسین  ــارەی  چ مافی  گرینگیی  ــرۆڤ.  م
نێودەوڵەتییەکان و مافەکانی مرۆڤدا تا ئەو ڕادەیەیە کە 
وەک یاسایەکی نێودەوڵەتی و مافەکانی مرۆڤ دانی پێدا 
دەستدرێژیکردنە  و  پێشێلکردن  کە  بە شێوەیەک  بنێن، 
هۆی  دەبێتە  نێودەوڵەتییە،  بەرپرسیارێتییە  ئەو  سەر 
وەک  و  ببینرێن  تر  جۆرێکی  بە  حکومەتەکان  ئــەوەی 
ڕۆڵگێڕانێکی نێو کایەی نێودەوڵەتی پێناسە بکرێن کە لە 
هەوڵی تێكدانی ئاسایش و سەقامگیریی گشتی لە ئاستی 
ئاماژە  پێویستە  لەوەش  دان. جگە  و جیهانی  ناوچەیی 
بەوە بکرێت کە مافی دیاریکردنی چارەنووسی مرۆڤ 
بە شێوەیەکی دانەبڕاو بە پرسەکانی وەک دێموکراسی 
هۆکارەکانی  لە  یەکێک  و  پەیوەستە  مرۆڤەوە  مافی  و 
گرێدراوی ئەو مافە بە پرسی دێموکراسی و مافی مرۆڤ 
ئەوەیە کە نەبوونی دێموکراسی لە هەر وڵاتێکدا لەگەڵ 
پێشێلکردنی مافەکانی مرۆڤایەتی پێوەندی ڕاستەوخۆی 

هەیە.

مافێکی  خــۆنــووســیــن،  چــــارەی  مــافــی  پــرەنــســیــپــی 
لێی  نــەتــەوەیــەک  تاکێکی  هــەر  کــە  مــرۆڤــە  تاکەکەسی 
مافی  کە  بەدی دێت  کاتێک  مافەش  ئەم  بەهرەمەندە و 
ئەندامانی  هەموو  بنەڕەتییەکانی  ئازادییە  و  مــرۆڤ 
پێکهێنانی  فەلسەفەی  بکرێن؛  مسۆگەر  کۆمەڵگەیە  ئەو 
سیستەمی مافی مرۆڤ بریتییە لە پاراستن و پاراستنی 
بەهرەمەندبوونیان  لانیکەم  ئــەوەی  بۆ  تاکەکان  مافی 
بکەن.  مسۆگەر  مرۆیی  شایستە  ژیانێکی  کەمترین  لە 
کۆمەڵگەی  کــە  مافێکە  خــۆنــووســیــن،  چـــارەی  مــافــی 
نێودەوڵەتی بە خەڵکی هەموو گەلانی دەبەخشێت و بۆ 
یاساییە  بەڵگەنامە  بە  ئاماژە  ئیدیعاکانیان  سەلماندنی 
نێودەوڵەتییەکان دەکەن کە پەیوەندییان بە مافی چارەی 
خۆنووسینەوە هەیە و ئەوانە هەمیشە ئاماژە بە خەڵک 
دەکەن کە شایەنی پرەنسیپی مافی چارەی خۆنووسینن؛ 
یەکگرتووەکان،  نەتەوە  میساقێکی  و   ١٥٥ مــادەی  لە 
هەروەها مادەی یەکەمی پەیماننامەی نێودەوڵەتی مافە 
مافە  نێودەوڵەتی  پەیماننامەی  سیاسییەکان،  و  مەدەنی 
ئابووری و کۆمەڵایەتی و کولتوورییەکان. هەروەها لە 
لایەکی ترەوە ئامانجی ئەم بەڵگەنامانە کە مافی چارەی 
بە  نزیک  پەیوەندییەکی  دەدەن،  نیشان  خۆنووسین 

خواستی ڕاستەقینەی خەڵکەوە هەیە.
لە  باس  کاتێک  یەکگرتووەکان،  نەتەوە  بەگوێرەی   
مافی مرۆڤەکان دەکرێت بۆ دیاریکردنی چارەنووسی 
کۆمەڵگەی  دیاریکراوی  "جۆرێکی  ئامانجەکە  خۆیان، 
بۆ  هــەیــە  هــاوبــەشــی  خواستێکی  کــە  مــرۆڤــایــەتــیــیــە 
دەستەبەرکردنی  و  کــارا  قــەوارەیــەکــی  دامــەزرانــدنــی 
داهاتوویەکی هاوبەش". بەگشتی دەکرێ بڵێین وشەی 
"گەل" ئاماژەیە بۆ کەسانێک کە زۆرجار ناسنامەیەکی 
گرووپییان هەیە وەک نەتەوە، خەڵکی ژێر کۆلۆنیالیزم 
ئایینییەکان.  و  نەتەوەیی  کەمینە  و  ڕەگەزپەرستی  و 
کە  بۆچوونەن  ئەو  لەسەر  نووسەر  کۆمەڵێک  بــەڵام 
لە  نەتەوەکان  یــان  )بوومییەکان(  ڕەسەنەکان  گەلە 
نەتەوەیەک  بە  نێودەوڵەتییەکان  یاسا  چوارچێوەی 
هەژمار ناکرێن، ئەمەش بەو مانایەیە کە وەک مرۆڤێک 
بۆ  هەیە  بەکۆمەڵیان  مافی  کە  نەهێنراوە  پێدا  دانیان 
و  ئــابــووری  سیاسی،  گەشەسەندنی  بــەدواداچــوونــی 
هەندێک  لە  بــەڵام  خۆیان.  کولتووری  و  کۆمەڵایەتی 
دەستووری نیشتمانیدا، بە تایبەت وڵاتانی وەک بۆلیڤیا، 
کۆڵۆمبیا و ئیکوادۆر دانیان بەم مافە بۆ خەڵکی ڕەسەن 
داناوە. تەنانەت پێش ئەوەی نەتەوە یەکگرتووەکان دان 
وڵاتی  بنێت،  ڕەسەندا  گەلانی  بەکۆمەڵەکانی  مافە  بە 
گەلە  ئێستاشدا  لە  هێناوە؛  مافەدا  بەم  دانی  مێکزیک 
وەک  یەکگرتووەکانەوە  نەتەوە  لەلایەن  ڕەسەنەکان 
نەتەوەیەک ناسێنران و ئەم دانپێدانانە بە ئاسانی ئینکار 

ناکرێ.
ــە کەمینەکان  گــروپ کــە  ئـــەو وڵاتـــانـــەی  نــیــن  کـــەم 
ــەوە،  ــان ــی ــان ــەک ــی ــۆی داواکــاری ــەه ــەخــۆ نــەگــرێــت و ب ل
ــەو کێشەیەی کە  ــەبــن.  ئ ســەرقــاڵــی  پــرســەکــەیــان ن
وڵاتــان  زۆریــنــەی  نێودەوڵەتیدا  گۆڕەپانی  لە  ئەمڕۆ 
کەمینەکانی  داخوازییەکانی  دەبــنــەوە،  ڕووبـــەڕووی 
هتدە؛  و  کەلتووری  زمانەوانی،  ڕەگــەزی،  نەتەوەیی، 
ئەو وڵاتانە لایان وایە کە لەسەر بنەمای مافی چارەی 
خودمووختاری،  وەک  داواکــاریــیــەکــان  خۆنووسین، 
لکاندنی  )یــان  جیابوونەوە  مافی  تەنانەت  و  فدێراڵی 
دەبنە  و  ناعەقڵانین   ، یەکەوە(  بە  بەشە جیاکراوەکان 
ئەندامان.  پارچەپارچەبوونی  و  باڵکانیزەبوون  هۆی 
و  گــەورە  پێشێلکارییەکی  وەک  حاڵەتەکانی  لە  بەڵام 

سیستماتیکی مافەکانی مرۆڤ، پێویستە ئەم بژاردەیە 
وەک داواکارییەکی مەعقول و چارەسەرێکی جددی بۆ 
کەمکردنەوەی پێشێلکارییەکانی مافی مرۆڤ، بەتایبەتی 

مافی کەمینەکان لەبەرچاو بگیردرێت.
پرەنسیپی مافی چارەی خۆنووسین لەو کۆمەڵگایانەی 
وەک  ــرێ  ــوان دەت کـــراون،  ســەرکــوت  کەمینەکان  کــە 
بنەمایەکی یاسایی نێودەوڵەتی بخرێتە ڕوو.  ئەو پێکهاتە 
چەوساوانەی کە مافەکانیان پێشێل کراوە دەتوانن بە 
مافی  نێودەوڵەتییانە،  یاساییە  بنەما  لەم  نزیکبوونەوە 
چارەی خۆنووسینی خۆیان بگەڕێننەوە. ئەم پرەنسیپە 
یان  تووندوتیژی  لە  نیزیکبوونەوە  مانای  بە  یاساییە 
گەڕاندنەوەی  بۆ  نییە  تووندوتیژی  بۆ  بــردن  دەســت 
لە  خۆنووسین  چــارەی  مافی  دەکــرێ  چونکی  مــاف؛ 
بەڵام  بهێنرێ،  بەدەست  ئاشتییانەوە  و  ئارام  ڕێگەی 
کاتێک حکومەت لە کۆمەڵگەی زۆرینەدا پەیوەندی نێوان 
پرەنسیپی مافی چارەی خۆنووسین و جوداخوازی و 
ئۆتۆنۆمی کۆنترۆڵ بکات و ئەگەر گوێ بە داواکارییە 
ئەو  ئەوکات  نــەدات،  کەمینەکان  کۆمەڵگەی  ڕەواکانی 

مافی چارەی خۆنووسین، ڕەوا و بۆ هەمووان

بنەماڵەی سەربەرزی شەهیدان!
خەڵکی مافویست و ئازادیخوازی کوردستان!

٧٦ ساڵ لەمەوبەر، لە ڕۆژی ١٠ی خاکەلێوەی ١٣٢٦ی هەتاویدا 
ڕێژیمی دیکتاتۆری حەمەڕەزاشای پەهلەوی لە مەیدانی چوارچرای 
مەهاباد، پێشەوا قازی محەممەد، سەرکۆماری کوردستانی لەگەڵ 
سەیفی  حەمەحوسێن خان  و  قــازی  ســەدری  هاوڕێیانی،  لە  دوو 

قازیی لەدار دا.
قازی محەممەد لە بنەماڵەیەکی ئایینی، ڕووناکبیری ناوداری کورد 
پەروەردە بوو. قازی محەممەد دوای ئەوەی چووە ڕیزی ئەندامانی 
کۆمەڵەی "ژێ کاف"، دوای ماوەیەک و بە هەڵسەنگاندنی واقعبینانەی 
دۆخی سیاسیی ناوچە و جیهان، بە دامەزراندنی حیزبی دێموکراتی 
کوردستان، ڕێگەی بۆ ڕاگەیاندنی کۆماری کوردستان خۆش کرد.

بە  کە  بوو  بوێرانە  بڕیارێکی  کوردستان  کۆماری  ڕاگەیاندنی 
پشت ئەستور بە ئاوەزی نەتەوەیی و نیشتمانی، بوو بە جێگەی هیوا 
و ئۆمێدی هەموو خەڵکی کورد. حاکمییەتی کۆماری کوردستان لە 
ماوەی ١١ مانگ تەمەنی خۆیدا و لەسایەی ڕێبەریی پێشەوا قازی 
پەروەردە،  کۆمەڵایەتی،  سیاسی،  بوارەکانی  لە  توانی  محەممەددا 
ئابووری، کولتووری و سەربازیدا گەلێک دەسکەوتی مێژوویی و 
هۆکاری  بە  کۆمار  کە  کاتێکیش  بێنێ.  بــەدی  کــورد  بۆ  بنچینەیی 
دەرەکی و گۆڕانکاری لە هاوکێشە نێودەوڵەتییەکان و چەند هۆیەکی 
ئەوە  تێک شكا،  تاران  حکوومەتی  هێرشی  ئاکامی  لە  و  نێوخۆیی 
دیسان قازی محەممەد بوو کە بە بەرگریی ئازایانەی لە بێدادگای 
ڕێژیمی پاشایەتیدا و دواجار بە بەختکردنی گیانی، وانەیەکی مەزنی 

تری فێری ڕۆڵەکانی گەلەکەی کرد.
قازی  بەشەهیدکردنی  وابوو  لای  کە  حەمەڕەزاشا  حکوومەتی 
توانیویەتی شوناسخوازی و  دیکەی کۆمار  ڕێبەرانی  محەممەد و 
بیروهزری مافخوازانەی کورد لە ئێران لەبن دێنێ، زۆر زوو سەری 
کورد  نەتەوایەتیی  و  سیاسی  خەباتی  بووژانەوەی  درا.  بەرد  لە 
ئێعدامکرانی، دەریخست  لەدوای  پێشەواوە هەر  قوتابیانی  لەلایەن 
کە ڕێبوارانی بیروئەندێشەی قازی محەممەد بەچۆک دانەیەن و ئەم 
کاروانە ڕێگەی خۆی دەپێوێ و بەبێ ڕاوەستان بەرەو سەرکەوتن 
هەنگاو دەنێ. پێشەوا بە هزر و فەلسەفەی خەباتەکەی خولیایەکی 
بۆ نەتەوەکەی دروست کردووە کە پاش ٧٦ ساڵ ئەمڕۆ هەموو 
کوردستان ئامانجیەتی و بە هیچ هێز و دەسەڵاتێکی دیکتاتۆر لە 

کزی نادات.
بەحەقی  میراتگری  وەک  ئێرانیش  ئیسلامیی  کۆماری  ڕێژیمی 
بۆچوونە شۆڤینیستییەکانی دیکتاتۆری پاشایەتیی دژ بە کورد، لە 
سەرەتاوە هەر هەمان ڕێچکەی گرتەبەر و پێی وابوو بە لەشکرکێشی 
شەهیدکردنی  کورد،  ڕێبەرانی  تیرۆرکردنی  کوردستان،  سەر  بۆ 
لە  و  کوردستان  میلیتاریزەکردنی  پێشمەرگە،  و  کــادر  ــەزاران  ه
زیندان پەستاوتنی ڕۆڵەکانی ئەم نیشتمانە ڕەوڕەوەی خەباتی کورد 
دەوەستێنێ. بەڵام خەباتخوازیی کورد لە چوار دەیەی ڕابردوودا 
و قۆناغی نوێی خەباتی جووڵانەوەی کورد بە دروشمی ژن، ژیان، 
ئازادی لە شەش مانگی ڕابــردوودا سەلماندی کە دوژمن خەیاڵی 
خاوە. چونکێ گەلێک کە لە ئەزمونەکانی کۆماری کوردستان وانەی 
وەرگرتبێت و بۆ مافی ڕەواو و ئازادییەکانی  راپەڕیبێ، لە زیندان و 
ئەشکەنجە و، لە گوللە و پەتی سێدارە سڵ ناکا؛ ئەوەش وای کردووە 
کە دوای  تێپەڕینی ٧٦ ساڵ بەسەر ئێعدامکرانی پێشەوای مەزن، 
خەباتگێڕی  کولتووری  سۆنگەی  لە  هاوڕێیانیدا  و  محەمەد  قازی 
مەعنەویی  میراتی  کە  نەتەوەدا  و  لەپێناو خاک  گیانبەخت کردن  و 
ڕێبەرانی کۆماری کوردستانن، جووڵانەوەی سیاسیی کورد ببێتە 
و  نەتەوەیی  ڕزگــاری  بۆ  تێکۆشان  و  خەبات  بەهێزی  فاکتەرێکی 

جێگیرکردنی دێموکراسی لە ئێراندا.
قــازی  پێشەوا  ڕێــبــازی  و  ڕێگا  لــەســەر  ــی  بــەردەوام بێگومان 
کوردستان  سیاسییەکانی  هێزە  بــە  دڵنیاییەی  ئــەو  محەممەد، 
بەخشیوە هەتا سیاسەت و خەباتمان  بە هزر و بۆچوونەکانی ئەو 
ڕێبەرە گەورەیە و دیکەی تێکۆشەرانی کوردستان ڕەنگڕێژ کرابێ، 
خەڵکی کوردستان پشتیوانمان دەبێ و بزووتنەوە دێمۆکراتیک و 
مافخوازانەکەمان ساڵ بە ساڵ زیاتر لە کوردستان ڕیشە دادەکوتێ.
و  محەمەد  قازی  مەزن،  پێشەوای  پاکی  گیانی  لە  سڵاو   -

هەموو شەهیدانی ڕێگای ئازادی و ڕزگاری!
خەڵکی  و  کوردستان  کۆماری  ئامانجەکانی  لە  ســلاو   -

خەباتگێڕی کوردستان!
- سڵاو لە ئیرادەی خەباتگێڕیی خەڵکی ئێران و کوردستان بۆ 

ڕووخاندنی کۆماری ئیسلامیی ئێران

ناوەندی هاوکاریی حیزبەکانی کوردستانی ئێران
٧ی خاکەلێوەی ١٤٠٢ی هەتاوی

پەیامی ناوەندی هاوکاری
 بەبۆنەی ١٠ی خاکەلێوە

 ٧٦ ساڵەی شەهیدکرانی پێشەوا 
قازی محەممەد و هاوڕێیانی

زانیار حوسێنی

درێژە بۆ لاپەڕەی ٨

کورد وەک مەرجەع! 
)بە بیانووی مەنشووری جۆرج تاون(

یەک: لێکەوتەکانی مەنشوور
ــێــکــەوە کۆ  ــد لایــەنــێــک پ ئــــەوەی کــە چــەن
یان  سیاسی  جەریانێکی  وەک  چ  ــەوە،  ــن دەب
مەنشوورێک  دواتـــر  و  تــاکــەکــەس  وەک  چ 
ــە ڕاســتــیــدا مەبەستە  ل بـــڵاو دەکـــەنـــەوە کــە 
داهاتووی  بۆ  سەرەکییەکەی نەخشەڕێگایەکە 
ئیسلامی، خۆی لەخۆیدا  کۆماری  پاش  ئێرانی 
نێو  تاکەکانی  کە  ڕاستییەیە  ئەو  نیشاندەری 
ئێران، نەتەوەکانی نێو ئێران لە زەینی خۆیاندا 
ئیسلامییان  کۆماری  لە  تێپەڕبوون  پڕۆسەی 
تەواو کردووە، یانی لە زەینی خەڵکدا کۆماری 
ئیسلامی تەواو بووە. ئیتر ئەمە کە دەسەڵات 
ئــەم کارە  بــەکــردەوە  نییە  ئــەوەیــان  و هێزی 
بەڵام  دیکەیە.  باسێکی  ئەوە  ئەنجام  بگەیەننە 
هۆکاری دەرچوونی ئەم مەنشوورانە ئەوەیە 
لە زەینی خەڵکدا )چ وەک تاک، چ وەک حیزب 
تەواو  ئیسلامی  کۆماری  نەتەوە(  وەک  چ  و 
خاڵێکی  دەبـــێ وەک  ئــەمــە  ــوو  ــەواب ک ــووە،  بـ
خەڵکانێک  کە  وەربگرین  ئەرێنی  و  پۆزێتیڤ 
لە فکری ئەوەدان کە ئەم جۆرە مەنشوورانە 
ببێتە  دەکرێ  ئەمە ڕێک  دیارە  بکەنەوە.  بڵاو 
و  کۆبوونەوە  و  کۆڕ  بەڕێوەبردنی  پاساوی 
تێپەڕبوون  بۆ  جۆربەجۆرەکانیش  کۆنفڕانس 

لە کۆماری ئیسلامی.
بەرلەوەی  ئەوەیە  دیکەش  گرینگی  خاڵێکی 
نێوخۆی  بــگــەڕێــنــەوە  ســیــاســیــیــەکــان  هــێــزە 
بە  کێشانەی  ئــەو  دەکــرێ  دەرەوە  لە  وڵات، 
هەڵپەسێردراوی هەر لە سەردەمی پەهلەوی ڕا 
تا کۆماری ئیسلامی ماونەتەوە و باسکردنیان 
بــە جــۆرێــک بڤە بــوو لایــەنــەکــان بــە تۆخی 
وێنە  بۆ  دەرببڕن.  خۆیان  بیروبۆچوونەکانی 
لایەن هەیە بە هیچ جۆرێک پێمل  بەوە نابێ کە 
ئێران وڵاتێکی فرەنەتەوەیە، پێمل بەوە نابێ کە 
پێمل  هەبێ،  چارەنووس  کردنی  دیاری  مافی 
قوتابخانەکان  لە  دایک  زمانی  کە  نابێ  بەوە 
پێی بخوێندرێ و ئەمە ئەو لایەنە ڕاست ئاژۆیە 
هەمان  لە  دەدا.  فاشیزم  قــەرەی  لە  خۆ  کە 
کاتیشدا هەندێک هێزی دێموکراسیخواز هەن 
بەشی  یان  دەکەنەوە،  بیر  پێچەوانە  ڕێک  کە 
جەمسەری  لە  ئێرانیش  نەتەوەکانی  زۆری 
بــەرەی دژە-فــاشــیــســت دان. کــەوابــوو لێرەدا 
لەژێر تیشکی ئەم جۆرە مەنشوورانەدا سیمای 
زیاتر خۆ دەردەخا و  ڕاستەقینەی لایەنەکان 
تۆ دەتوانی ساغ ببیەوە کە دەتوانی لەگەڵ کێ 
ببی بە تەرەف، یان دواتر بەرەیەک لەگەڵ کێ 

ساز کەی!
بۆچوونانەدا  ئەم  زنازنای  نێو  لە  دواجــار 
بیرۆکەی ئاڵترناتیوەکە شكڵ دەگرێ، تەنانەت 
بە  نەبێ.  ســاز  ئاڵترناتیوەکە  خــودی  ئەگەر 
ناو  لە  کــورد  وەک  تۆ  دەکــرێ  تر  واتایەکی 
پشتیوانی  بــە  ــەجــۆرەکــان دا  جــۆرب جــەریــانــە 
و  مەیدانی  و  ڕێکخراوەیی  تیۆریک،  و  فکری 
هەروەها ئەزموونی مێژوویی – کە ئەوانی تر 
لێی بێ بەرین - جڵەوی بیرۆکەکە بە دەستەوە 

بگری. 

دوو: لە ٧+١ تا ٥+١
تیشکی سپی  کــاتــێ  فــیــزیــکــدا  زانــســتــی  ــە  ل
بە مــەنــشــووردا تــێــدەپــەڕێ، دابــەش دەبــێ بە 
ئەم  دەکــرا  چــاوەڕوان  ڕەنگی جیاواز!  حەوت 
مەنشوورەی بە ناوی "مهسا" دەرکراوە وەها 
تایبەتمەندییەکی هەبێ و جیاوازییەکان نیشان 
سەرەکی  جــەوهــەری  ڕاستیدا  لــە  چــون  ــدا.  ب
کەمینە.  چەمکی  لــە  ڕێزگرتنە  دێموکراسی 
نەبوو،  دابین  کەمینە  مافەکانی  تـــەواوی  کە 
ســەقــەت.  پــڕۆســەیــەکــی  دەبێتە  دێــمــوکــراســی 
ئەمەش سەرەکیترین گرفتی ئەم مەنشوورەیە، 
و  دێــمــوکــراتــیــک  دۆخــێــکــی  ــە  ل تەعبیر  واتـــە 

کۆمەڵگەیەکی هەمەڕەنگ و جۆراوجۆر ناکا.
هەر لە سەرەتاوە ئەو دانیشتنەی جۆرج تاون 
نوێنەرایەتی کۆمەڵگەیەکی فرەچەشنی نەدەکرد 
و ڕەخنەکە ئەوە بوو کە میچی ئەو دانیشتنە 
ــری  زۆرت دەبــوایــە خەڵکانێکی  و  بــوو  کــورت 
ڕەنگدانەوەی  بەتایبەتی  و  بوایە  بەشدار  تێدا 
ئەگەر  بــوایــە.  ــار  دی تێدا  دیکەی  نەتەوەکانی 
زۆر ڕاشکاوانە بدوێین پێکهاتەکەی ٧+١ بوو. 
حــەوت کــەس ســـەرەڕای جــیــاوازیــی سیاسی 
یەک  لە  و  بوون  نیزیک  لێکتر  بەگشتی  بەڵام 
کەسەکە دوور، ئەو یەک کەسەی فاشیستەکان 
ساز  تێرۆریستیان  هەشتەگی  حیزبەکەی  بۆ 
کردووە! تەنانەت بۆ نووسینی مەنشوورەکەش 

ئەو یەکە هەر بەتەنیا بوو: ٥+١
برای  ''منشور همبستگی و سازماندهی  لە 
بەوە  هەست  شوێن  دوو  لە  )مهسا(''  آزادی 
دنیای  و  مەنشوور  بۆچوونەکانی  کە  دەکــەی 
مانا؟  چ  بە  ناتەبان،  یەکتری  لەگەڵ  دەرەوە 
مەنشوورەدا  لەو  کە  نییە  لــەوەدا  گومانم  من 
نەکراوە  زمان  یەک  و  میللەت  یەک  باسی  کە 
بۆچوونی  وەردەگـــرم،  ئەرێنی  خاڵێکی  بە  و 
عەبدوڵڵای  کــاک  پێداگریی  کە  ئــەوەیــە  خــۆم 
ئەمە.  بۆ  بــووە  سەرەکی  هۆکاری  موهتەدی 
بەڵام کێشەکە ڕێک لێرەڕا دەست پێ دەکا کە 
ئەوەیە  ئەویش  نێگەتیڤ،  زۆر  شتێکی  دەبێتە 
کە ئەگەرچی کاک عەبدوڵڵا وەک کورد، وەک 
و  میللەت  یەک  کە  گرتبێ  بەوە  بەری  نەتەوە 
یەک زمان لە مەنشوورەکەدا نەبێ، بەڵام ئەمە 
مانایە  بــەو  ناکا،  دۆخەکە  واقیعی  لە  تەعبیر 
مەسەلەیە.  سووڕەتی  پاککردنەوەی  ئەمە  کە 
تێیدا  کــە  دەرێ  ــە  داوەتـ مەنشوورێکت  ــە  وات
بەڕاشکاوی باسی دەوری زمان ناکرێ، باسی 
فرەنەتەوەیی و چەندمیللەتی ناکرێ. یان کاک 
قسە  بی بی سی  تلویزیۆنی  لە  کاتێک  عەبدوڵڵا 
دەکا باسی فرەنەتەوەیی و چەند میللەت دەکا، 
ــەوانــی تــر بــاســی یەک  بـــەڵام کـــوڕی شــا و ئ
نەتەوە دەکەن. کەوابوو لە دەرەوەی مەنشوور 
و  غـــەرەزە  نەقزی  ئەمە  و  ناتەبان  قسەکان 
لەسەر  مەنشوورەکە  سەرەتاوە  لە  هەر  بۆیە 
بنەمایەکی دروست دانەندراوە و لە دواڕۆژدا 

کێشەخوڵقێنە!

سێ: ڕوانینێکی هێماناسانە
مەنشوور  وشــەی  کە  ڕۆژەوە  یەکەم  لە 
ــە دانــیــشــتــنــی جـــۆرج تـــاون هــاتــە گـــۆڕێ،  ل
ــە هــۆی  ــە هــەســتــی خــۆســەپــێــنــی ب جـــۆرێ ل
ــەوە کە  ئــەم وشــەوە ســازبــوو بە حوکمی ئ
مەنشووری  بــەردەوام  دەسەڵاتدار  نەتەوەی 
مافی  ــامــەی  جــاڕن ــەکــەم  ی وەک  ــوروشــی  ک
داوە  تر  نەتەوەکانی  ــواردی  دەرخــ مرۆڤی 
نەوەستاوە.  ساتێکێش  بۆ  سەرکوتیان  لە  و 
ئەمە جۆرێ لە سەپاندنی ناسنامەییە بەسەر 
نەتەوە ژێردەستەکاندا، بۆیە لەبری مەنشوور 
دەکرا لە هاوتایەکی تر کەلک وەرگیرێ. دیارە 
ناگرێتەوە  تر  مەنشوورەکانی  ئــیــرادە  ئــەم 
چون تەنیا ڕەزا پەهلەوی کوڕی شایە و لە 
سەردەمی حەمەڕەزا شادا، کوروش دەوری 
دەســەڵاتــی  هێماکانی  لــە  دەبــیــنــێ  تایبەتی 

پاشایەتیدا! 
دوو  مــەنــشــوورەدا  ــەم  ئ شوێنی  دوو  لــە 
ــز هــەیــە کـــە ئـــەوانـــیـــش هــەڵــگــری  ــێ ــت ــەڕان پ
خوێندنەوەیەکی هێماناسانەن. یەکێکیان هەر 
لە سەرەتای مەنشوورەکەدایە کە دەڵێ: پس 
لە  تریان  ئەوی  امینی  )ژینا(  مهسا  قتل  از 
مــادەەی  لــە  دموکراتیک  حکمرانی  بەشی 
یکپارچگی  حفظ  دەڵـــێ:  کــە  کــاتــێ  دوودا 
سرزمین ایران با پذیرش گوناگونی زبانی، 

قومی )اتنیکی(، مذهبی و فرهنگی آن. 
شناسنامەیی  ناوی  مەهسا  دەزانین  وەک 
بە  ــە.  دەســەڵات ســەپــێــنــدراوی  ــاوی  ن ژینایە، 
حوکمی ئەوە کە لە ماڵێ بە ژینا بانگ کراوە 
کوردیتر  و  خۆشتر  بــەلاوە  نێوەیان  ئەو  و 
نێوە  بووە بەڵام دەرەتانی ئەوە نەدراوە کە 
کوردییەکەی لێ بنرێ، کە چی لە خودی ئەم 
بەیانییەدا دیسان ژینا دەخرێتە پەراوێزەوە. 

کە  دەبینی  مێدیاشدا  لە سۆشیال  تەنانەت 
بەتایبەتی،  پەهلەوی  لایەنگری  فاشیستەکانی 
بە ڕاشکاوی هێرش دەکەنە سەر ناوی ژینا. 
ئەمە نیشاندەری ئەوەیە کە کورد ئەگەرچی لە 
کۆماری ئیسلامیدا مافی نێولێنانی لێ زەوت 

کراوە، کەچی لێرەش دەخرێتە پەراوێزەوە. 
کە  ئیتنیکدا  و  ــەوم  ق لــەگــەڵ  پێوەندی  لــە 
لەبری میللەت و نەتەوە دەکار کراون پێم وایە 
دەوری کاک عەبدوڵڵای موهتەدی بۆ ئەوەی 
تێدا  ئیتنیکی  و  دابــنــدرێ  پەرانتێزە  ئــەم  کە 
وەک  دەکــرێ  کە  حاشاهەڵنەگرە  بنووسرێ 
هەر  ــەڵام  ب بکرێ  سەیر  پۆزێتیڤ  خاڵێکی 
نییە! بەو مانایە کە دیسانەکە  ئەوەندە بەس 
مەسەلەکەیە  سووڕەت  پاککردنەوەی  لێرەدا 
وڵاتێکی  ئێران  کە  حەقیقەتەیە  لەو  لادان  و 
ــەرچــی لــەم  ــەگ ــوو ئ ــەوابـ فـــرەنـــەتـــەوەیـــە. کـ
یەک  و  میللەت  یەک  بە  ئاماژە  مەنشوورەدا 
شێوەیەکیش  هیچ  بە  بــەڵام  نــەکــراوە  زمــان 
چەند  و  فــرەنــەتــەوەیــی  وڵاتێکی  بــە  ئــامــاژە 
خۆیدا  لە  خۆی  ئەمانە  و  نەکراوە  میللییەتی 
کێشەی  ســازبــوونــی  بــۆ  هــۆکــارێــک  دەبێتە 
جیددی لە دواڕۆژی پاش کۆماری ئیسلامیدا.

مەنشوورەکانی  و  مەنشوورە  ئەم  چوار: 
تر

تریش  مەنشوورێکی  چەند  مــاوەیــەدا  لــەم 
و  ــوون  ب سەرنجڕاکێش  زۆر  کــە  بــڵاوبــۆوە 
تەنانەت لە مەنشووری گۆرین پێشکەوتووترن:
صنفی  تشکل   ٢٠ مـــاده ای  منشور١٢   -
مستقل تحت عنوان "برنامه حداقلی انقلاب 

اجتماعی"
حقوقی  فراگیر  مـــادەای   ٢٣ منشور   -
دانشگاهیان برای انقلاب ژن-ژیان-ئازادی 
و  همبستگی  ــادەای  ــ م  ١٧ منشور   -

سازماندهی برای آزادی از طرف:
حامد اسماعیلیون، نازنین بنیادی، رضا 
و  علینژاد  مسیح  عبادی،  شیرین  پهلوی، 

عبدالله مهتدی
- لایحه حقوقی فعالان جنبش زنان تحت 
ژن،  برای  ایران  فمینیستی  »همبود  عنوان 

ژیان، آزادی« 
خواهان  جمهوری  تشکل   ۵ بیانیه   -
سکولار دموکرات، رهبریت جمعی و متکثر 

ــەدا،  ــشــووران ــەن ــەڵ ئـــەم م ــەگ پــێــم بــاشــە ل
خلق  مجاهدین  ســازمــان  مـــاددەکـــەی  دە 
تــــەدەرێ،  دەراوە  پێشتر  ــەوە  ــ ل زۆر  کــە 

سووکەلەنگەرێکیش لەسەر ئەو بگرین.
ــوورە  ــشـ ــەنـ مـ ئـــــەم  بـــاســـم  کـــــرد  وەک 
چەندبنەکی  کۆمەڵگەیەکی  ڕەنــگــدانــەوەی 
بەشی  لە  نییە.  تێدا  فرەنەتەوەیی  مانای  بە 
لە  باس  ٢دا  مــاددەی  دموکراتیک   حکمرانی 
بەڵام  دەکا  ایران  سرزمین  یکپارچگی  حفظ 
گوناگونی  پذیرش  ــە  ب ــات  ــ دەک ئـــامـــاژەش 
زبانی، قومی )اتنیکی(، مذهبی و فرهنگی. 

ئێستا پرسیارەکە ئەوەیە ئەم هەمەجۆرییە 
چۆن دەسەلمێندرێ؟ شێوەڕوانینی بەکەمگرتن 
ــەرەوەڕا ڕوانــیــن بــۆ پرسی ملت و  لــە ســ و 
مانای  بە  دەتــوانــێ  ئایا  قوم  زەقــکــردنــەوەی 
قبووڵی نەتەوەکانی تر بێ؟ یان کوڕی شا کە 
دەیان  بە  و  کــردووە  واژۆ  ئەم مەنشوورەی 
زمانی  بە  فێربوون  من  کە  گوتوویەتی  جار 
ئەمانە دەتــوانــن بە  یانی چــی؟  نــازانــم  دایــک 

واتای سەلماندنی ئەم گوناگونی یە بن؟
حکمرانی  بــەشــی  ٣ی  ــدی  ــەن ب ــە  ل ــر  ــ دوات
از  تمرکززدایی  بــە  ــامــاژە  ئ دموکراتیک دا 
و  اداری  مالی،  اختیارات  سپردن  با  قدرت 
استانی،  منتخب  نهادهای  بە  سیاستگذاری 

شهری و ناحیەای. 
یەکەم  ــاراوە،  ئـ دێتە  پرسیار  دوو  لــێــرەدا 
سپردن  با  قدرت  از  تمرکززدایی  کە  ئەوەیە 
اداری  مالی،  تەنیا  اداری  مالی،  اختیارات 
اختیارات ی  بە  سەبارەت  ئەدی  دەگرێتەوە؟ 
ئەمنی و ئیتلاعاتی؟ چون ئەمە کێشەیەکە کە 
ڕووبـــەڕوو  لەگەڵی  ــەردەوام  بـ کــورد  ئێمەی 
تاڵترین  ــورد  کـ گشتی  ــزەی  ــاف ح و  ــن  ــووی ب
بیرەوەریی لەم بەشە هەیە. هەم لە سەردەمی 
کۆماری ئیسلامیدا و هەم عەسری پەهلەوی، 
ئیتلاعات و ساواک بۆ کورد نمادی ستەمێکی 
هەوسارپساون کە ڕێک سیلەیان لە پێناسەی 
کــورد  کــە  گرینگە  بۆیە  گــرتــووە،  نــەتــەوەیــی 
دەسەڵاتی بەسەر پرسە ئەمنییەکانی خۆیەوە 

بێ.
منتخب  نهادهای  بــە  ــا  دەک ئــامــاژە  دواتـــر 
پرسیارەکە  ناحیەای،  و  شهری  استانی، 
ئەوەیە کە ئەم نهادهای منتخب استانی ئایا 
هەمان پێکهاتەی دابەشبوونی وڵات )ساختار 
پێکهاتەی  هەمان  ــە  وات کــشــور(ە؟  تقسیمات 
و  ئیسلامی  کۆماری  لە  وڵات  دابەشبوونی 
شار؟  و  پارێزگا  بنەمای  لەسەر  پەهلەوی 
زۆر  بەشێکی  کام ساختارە؟  بە  ئاماژە  ئەمە 
نەتەوەکاندا  قالبی  لــە  کــە  ئــێــران  خەڵکی  لــە 
چیان  لێرەدا  فیدراڵین  سیستمێکی  خوازیاری 

بەسەر دی؟ 
دیسان هەر لە بەشی حکمرانی دموکراتیک دا 
ئاماژە بەوە دەکا کە تعیین نوع حکومت از 
لە  وێنە  بۆ  باشە،  بکرێ!  همەپرسی  طریق 
بیهەوێ  ئەگەر کورد  پاش کۆماری ئیسلامی 
ڕیفراندۆمە  ئەم  هەبێ  فیدراڵی  ساختارێکی 
چۆناوچۆن بەڕێوە دەچێ؟ ئایا نەدەبوایە لەو 
مەنشوورەدا ئاماژە بەوە کرابا کە جوغرافیای 
بنەمای  ببێتە  دەبێ  نەتەوەکان  جێگیربوونی 
ڕێفڕاندۆم و دەبێ ڕێفراندۆم تەنیا بۆ ئەوان 
و لە چوارچێوەی جوغرافیای ئەواندا بەڕێوە 

بچێت؟

پێنج: تەم ومژی نێو مەنشوور 
انسانی  کرامت  و  بشر  حقوق  بەشی  لە 
لە ڕاستیدا  مــاددەی ٦ شتێکی زۆر گشتی و 
گۆترەبێژییە و هەڵگری تەفسیری جۆراوجۆرە 
کە ئەمە دواجار کێشە و سەرئێشە دەنێتەوە. 
پذیرش جایگای زبان های مادری بر اساس 
ئەم  بین المللی،  کنوانسیون های  و  قوانین 
ڕستەیە زۆر گرینگە و دەمێک ساڵە کێشەی 
ناوەتەوە. سەرجەم جاڕنامەکانی مافی مرۆڤ 
دەکێشن  دایــک  زمانی  بە  خوێندن  بۆ  وەبــاڵ 
کەسە   ٦ لەم  کەس   ٥ کاتێک دایە  لە  ئەمە  و 

نابینن. ئەو  ئەم مافە بە نەتەوەکانی تر ڕەوا 
باسی  نێونەتەوەییانەی  کۆنڤانسیۆنە  و  یاسا 
فەرهەنگی  میراتی  وەک  زمان  دەکــەن،  زمان 
حەولێ  هەموو  و  دەکــەن  پێناسە  مرۆڤایەتی 
کێشەی  کەچی  بپارێزن،  میراتە  ئەم  دەدەن 
ڕووناکبیرە  لەگەڵ  تەنانەت  ئێمە  سەرەکیی 
ــە مـــاوەی ئــەو ســاڵانــەدا هەر  فــارســەکــان ل
مەنشوورانە  ئــەم  جــۆرە  گرفتی  بــووە.  ئــەوە 
چون  هەڵدەگرن  دژواز  تەفسیری  کە  ئەوەیە 
وردەکارییان تێدا نییە! یان لە جێگایەکی دیکە 
لە بەندی ٩ی هەر ئەم بەشەدا ئاماژە بە شتێک 
دەکا بە نێوی میثاق بین المللی حقوق مدنی و 
سیاسی. لە ئارتیکڵی یەکی ئەم میساقەدا ڕێک 
چارەنووس  دیاریکردنی  مافی  دەستەواژەی 

هاتووە.
باس  مەنشوورە  ئــەو  بەشەدا  لــەم  کاتێک 
مدنی  حقوق  بین المللی  میثاق  میساقی  لە 
دیاریکردنی  بە  بــاوەڕی  ئایا  دەکا  و سیاسی 
مافی چارەنووس هەیە؟ بێ گومان نا! تەنانەت 
پێویست  ــێ  دەڵ عیبادی  شیرین  وەک  یەکی 
ناکا سەرجەم ماددەکانی جاڕنامەیەک ڕەچاو 

کەین!
حقوقی  فراگیر  منشور  ســەیــری  ئــەگــەر 
٢٢دا  و   ٢١ ــاددەی  م لە  بکەین  دانشگاهیان 
بەشی  لە  ئێمە  کە  ئیرادەی  دوو  ئەو  جوابی 
حقوق  بەشی  لــە  و  دموکراتیک  حکمرانی 
بشر و کرامت انسانی مان گرتووە بەم جۆرە 

دەداتەوە:
)مقننه،  قوا  استقلال  به  تعهد   :٢١ مادە 
جمهوری  یک  بە  گذار  و  قضائیه(  مجریه، 
نهادینه  لازمه ی  که  فدرالیستی  غیرمتمرکز 
کردن دموکراسی در یک کشور پرجمعیت با 

شاخص تنوع فرهنگی بالا است.
نــگــاه هــای  بـــا  مــخــالــفــت   :٢٢ ــادە  ــ م
بە  ایدئولوژیک  و  امنیتی  مرکزگرایانه، 
متوازن  توسعە  راه  در  اصلی  موانع  عنوان 
و  کشور  آموزشی  و  اقتصادی  سیاسی، 
جبران  برای  لازم  تمهیدات  اتخاذ  بر  تاکید 
خسارت های ناشی از آن در مناطقی همچون 
بلوچستان، کردستان، لرستان، آذربایجان 

و اهواز.
 لە ماددەی ١٢ و ١٣ش دا دەڵێ:

کشور  بودن  کثیرالمله  پذیرش   :١٢ مادە 
ایران.

اول  زبان های  توسعه   به  تعهد   :١٣ مادە 
از جمله حق آموزش به زبان اول و پذیرش 

ساختارهای چندزبانه.
ورد  دێموکراتیک،  مــۆدێــرن،  مــاددانــە  ئــەو 
دەپێکن.  خۆیان  مەبەستی  بــێ گــرێ وگــۆڵ  و 
تەم ومژاوی و  ئیتر وەک مەنشووری گۆرین 

گۆترەبێژی نین.
ســەرنــج ڕاکــێــش ئــەوەیــە کــە تــەنــانــەت لە 
جنبش  فعالان  حقوقی  لایحه  بەیانییەی 
فمینیستی  »همبود  سەردێڕی  لەژێر  زنان 
ایران برای ژن، ژیان، آزادی« بە سەڕاحەت 
باید  ''حکومت  دەڵـــێ  کــە  دەکـــا  لـــەوە  ــاس  ب
ابتدایی هم بە زبان های مادری هم  آموزش 
بە زبان های رسمی را برای همە شهروندان 
بەیانییەش  ئــەم  ــە  واتـ کند''  فراهم  کشور 
پێشکەوتووترە لە مەنشووری گۆرین. ڕاستە 
پــەروەردەی سەرەتایی دەکا  باسی  ئەو هەر 
بەو  قائیل  بەهەرحاڵ  بەڵام  دایــک،  زمانی  بە 
ــشــوورەدا ئەو  ــەن ــەم م مــافــە هــەیــە، کــەچــی ل

وردەکارییانە نابینین. 
کۆمەڵایەتی  پێگەی  لە  باس  لێرەدا  ڕەنگە 
بگوترێ  و  بکرێ  مەنشوورەکان  واژۆکەرانی 
کە ئەمانەی مەنشوورەکانی تریان داوەتەدەرێ 
تا  من  بۆ  نییە.  و  حقووقیان  حەقیقی  پێگەی 
بە  سەبارەت  نەکراوە  ڕاپرسی  کە  کات  ئەو 
ناتوانم  لایــەنــەکــان  یــان  تاکەکان  قورسایی 
بم.  قایل  پەهلەوی  ڕەزا  بۆ  تایبەت  پوئەنێکی 
سەیری  خــۆم  وەک  من  تریشەوە  لەلایەکی 
تێدایە  بزانم چی  دەقی مەنشوورەکان دەکەم 

نەک ئەوەی کێ مەنشوورەکەی نووسیوە!
هەموو  ئەم  تەم ومژە،  هەموو  ئەم  بوونی 
جۆراوجۆر  تەفسیری  پتانسییەلی  دژوازییە، 
لــەم مــەنــشــوورەدا، کــردوویــەتــی بــە دەقێکی 
جیددی  گرفتی  دواڕۆژ  بۆ  کە  هێرمێنۆتیکی 

ساز دەکا.

شەش: پەهلەویش
لە پێوەندی لەگەڵ بەشەکەی دیکەدا کە باس 
لە عەداڵەت دەکا، کولانەوەی برینێکی مێژوویی 
کوردە و ئەو نەتەوانەی کە لەژێر دەسەڵاتی 
١٢دا  مـــاددەی  لە  ــوون.  ب بریندار  پەهلەویدا 
زۆر بە جوانی دەڵێ: ''دادخواهی برای تمام 
قربانیان جمهوری اسلامی توسط کمیتەهای 
دادگاه های  تشکیلات  طریق  از  یاب  حقیقت 
عادلانه و بی طرف با امکان دسترسی آزادانه 
لێرەدا  بــەڵام  انتخابی.''  و  مستقل  وکیل  به 
لەبیرکردنی  ئــەویــش  هــەیــە،  کەمایەسییەک 
ڕێژیمی پەهلەوییە. لە سەردەمی پەهلەویدا چ 
سەدان  بە  دیکە  نەتەوەکانی  یا  کورد  ئێمەی 

ناسر باباخانی

درێژە بۆ لاپەڕەی ١٠

کاریگەریی ڕێككه وتننامه  نێوده وڵه تییه كان لەسەر پرسی کورد
)کورتەیەک لە جوغرافیا و قۆناغه  چاره نووسسازه كانی مێژووی گەلی کورد(

بــەپــێــی ســـەرچـــاوە 
ــان  ــ ــەکـ ــ ــیـ ــ ــژوویـ ــ ــێـ ــ مـ
هەڵکەوتەی کوردستان 
پێناسە و خوێندنەوەی 
جیاوازی بۆ کراوە. بە 
تایبەت ئەوە کە کورد 
دەوڵـــەتـــی تــایــبــەت بە 
خۆی نییە )کوردستان 
هەر  سەربەخۆ(.  سیاسیی  کیانێکی  وەک 
بۆیە سروشتییە کە پێناسەیەکی یەکدەستی 
نەبێت. بۆیە بۆ بەرچاوڕوونیی زیاتر کەمێک 
نموونە دەخەمە ڕوو کە بەپێی بەدواداچوون 
و لێکۆڵینەوە لەسەر هەڵکەوت و جوغرافیا و 
ڕووبەری کوردستان سیمایەکی تا ڕادەیەک 

ڕوونیان داوەتە دەستمان. 
ــە گــوڤــارێــکــی کــۆنــی ڕۆژهــەڵاتــنــاســیــی  ل
کوردستان  هــاتــووە:  سۆڤییەتدا  یەکیەتیی 
وڵاتێکە لە نێوان عێراق، پارس و تورکیەدا 
کە بەشێوەی دەستکرد دابەش کراوە و لە 
هەمانکاتدا چ لە باری ئابووری و چ لە باری 

ئێتنۆگرافییەوە یەک پارچەیە. 
ــژووی  مــێ کتێبی  لــە  لازاریــــــۆف"  "ن.   
کوردستاندا دەنووسێ: "کوردستان ناوێکی 
ڕەگەزی و نەتەوەیی ڕوونە، واتە کوردستان 
ئەو خاکەیه  کە کورد بەشێکی بنەڕەتی یان 

گرینگ لە دانیشتوانەکەی پێک دەهێنێت".
لــە ســـەدەی دوازدەیـــــەم لــە ســەردەمــی 
ــان ســـەنـــجـــەری ســـەلـــجـــووقـــی )  ــتـ ــوڵـ سـ
ــراوە  ن ــاو  ن ویلایەتێک   ) ١١١٨ز-١١٢٧ز 
"کوردستان" کە مەڵبەندەکەی شاری "بەهار" 
ڕۆژهــەڵاتــی  بــاکــووری  کەوتۆتە  کە  ــووه   ب
ــەدان. ئـــەو هــەرێــمــە ئـــەو نــاوچــانــەی  ــەمـ هـ
دەگرتەوە کە کەوتوونەتە نێوان ئازەبایجان 
ــوەر،  ــن ــەدان، دی ــەمـ ــەگــەڵ هـ و لــۆرســتــان ل
زەنجیرە  ڕۆژهــەڵاتــی  لە  سنە  و  کرماشان 
و  شارەزوور  هەروەها  زاگرۆس،  چیاکانی 
ــرۆس. بــەڵام لە  خەفتیان لە ڕۆژئــاوای زاگ
سەرچاوە مێژووییەکاندا ئەم ناوە بۆ یەکەم 
جار لە کتێبی  "جامعە التواریخ" لە نووسینی 
"ڕەشیدەدین فەزلووڵڵا هەمەدانی"دا هاتووە 
ــاوی  ن  ) )١٣١٠ز-١٣١١ز  ســاڵــی  ــە  ل ــە  ک
ئەو  بڵێین  باشترە  یان  هێناوە  کوردستانی 

هەرێمەی بە کوردستان ناساندووە.
"نــزهــة  کتێبی  ــە  ل مــســتــۆفــی  ــڵا  حــەمــدوڵ
١٣٣٠-١٣٤٠دا  ســاڵــی  ــە  ل کــە  ــوب"دا  ــل ــق ال
نــووســیــویــەتــی، دەڵـــێ "کــوردســتــان لــە ١٦ 
ویلایەت پێک هاتووە، ئاو و هەوای سازگارە 
و  خوزستان  و  ــەرەب  ع عێراقی  لەگەڵ  و 
دیاربەکر  و  ئازەبایجان  و  عەجەم  عێراقی 

هاوسنوورە".
گەڕیدەی  "مارکۆپۆلۆ"  چەڵەبی"،  "ئەولیا 
"ئــەلــعــەمــری"  "یــاقــووتــەلــحــەمــدی"،  ئیتالی، 
ــیـــان لە  ــی دیـــکـــەن بـــاسـ ــک ــەســێ ــد ک ــەنـ چـ
ــردووە.  ــ ــان و جــوغــرافــیــاکــەی ک کــوردســت
ــان قــاســمــلــوو لە  ــڕەحــم ــدوڵ ــەب دوکـــتـــۆر ع
ــاوا باس  ئ کـــورد"دا  "کــوردســتــان و  کتێبی 
کوردستان  جوغرافیای  لە  کورتەیەک  لە 
ــوردان لە  ــ ــان، وڵاتـــی ک ــات: "کــوردســت ــ دەک
ئاسیای ڕۆژئاوا کەوتۆتە بەشی ڕۆژهەڵاتی 
لێ  سەربەخۆی  دەوڵەتێکی  و  نێوەڕاست 
لە  کوردستان  خاکی  چونکە  نەهاتوە،  پێک 
سووریەدا  و  تورکیە  عێراق،  ئێران،  نێوان 
بەش کراوە. وشەی کوردستان بەڕەسمی و 
بە شێوەیەکی نێونەتەوەیی دانی پێدا نەنراوە 
جوغرافیاییەکاندا  کتێبە  و  نەخشە  لــە  و 
بێجگە  ناکەوێ. وشەی کوردستان  بەرچاو 
لە ئێران کە تەنیا بۆ ناوچەی سنە بەکاری 
دێنن، لە هیچ شوێنێکی تر بەڕەسمی بەکار 
ــوو دیــاریــکــردنــی ســنــووری  ــەواب ــابــرێ. ک ن
بەڵام  سەختە،  کەمێک  کوردستان  هەموو 
کوردیان  مەڵبەندانەی  ئەو  لێکدانەوەی  بە 
و  مــێــژوویــی  بــاری  لــە  و  نیشتەجێیە  تێدا 
دەژمێردرێن،  وڵات  یــەک  بە  هەڵکەوتەوە 
جۆرە  بەم  کوردستان  سنووری  دەتوانین 
ڕۆژهــەڵاتــی  شیمالی  ــە  ل بــکــەیــن:  ــاری  ــ دی
دەست  ڕاست  خەتێکی  ئاراراتەوە  لوتکەی 
پێ دەکا، بەرەو جنووب بۆ بەشی جنووبی 
زاگــرۆس و پشتکۆ دێتە خــوارێ، لەوێ ڕا 
دەکێشین  ــاوا  ڕۆژئ لای  بۆ  ڕاست  خەتێکی 
هــەتــا دەگــاتــە شـــاری مــووســڵ لــە عــێــراق، 
لەوێوە خەتێکی ڕاست بۆ لای ڕۆژئاوا کە 

نشینی  تورک  بەشی  دەگاتە  مووسڵەوە  لە 
نوختەوە  لەو  و  ئەسکەندەروون  ویلایەتی 
خەتێک بۆ لای شیمالی ڕۆژهەڵات ڕادەکشێ 
لە  پاشان  تورکیە،  لە  ئــەرزەڕۆم  دەگاتە  تا 
ئــەرزەڕۆمــەوە خەتێک بــەرە و ڕۆژهــەڵات 
دێ تا دەگاتەوە لوتکەی ئارارات. بەم جۆرە 
دەگاتە  تێکڕایی  بە  کوردستان  ڕووبـــه ری 
چوارگۆشە،  کیلۆمیتری   ٤٠٩٦٥٠ نیزیکەی 
هولەند،  بریتانیا،  خاکی  لــە  بەتەنیا  یانی 
بێڵژیک، سویس و دانمارک بەرینترە. خاکی 
کەوتۆتە  کیلۆمیتری   ١٩٤٤٠٠ کوردستان 
بەری  کیلۆمیتری   ١٢٤٩٥٠ تورکیە،  بەری 
و  عێراق  بەری  کیلۆمیتری   ٧٢٠٠٠ ئێران، 

١٨٣٠٠ کیلۆمیتری لە به ری سووریەیە. 
مێژوونووسان  لێکۆڵینەوەی  سەیری  کە 
ــورک،  ــن. چ ڕۆژهــەڵات نــاســان، چ ت ــەی دەک
ــەت کــوردیــش،  ــان ــەن ــارس و ت ــ ــەرەب، ف ــ عـ
لە  یەکمان  وەک  یــەکــدەســت  ڕووبــەرێــکــی 
نــاده نــه   کــوردســتــان  پانتایی  و  جوگرافیا 

دەست، ئەوە تا ڕادەیەکی زۆر سروشتییە:
لەگەڵ  ئێستاشی  تا  ئەوەی  لەبەر  یەکەم: 
تــەواو  لێکۆڵینەوەیەکی  پێویست  وەک  بێ 

لەسەر جوغرافیای کوردستان نەکراوە.

دووهەم: کوردستان وەک یەک نیشتمان 
بەڵام  یەکەوەیە،  بەسەر  خاکەکەی  هەموو 
ــوار دەوڵـــەتـــدا و  ــەت لــەنــێــو چـ ــ وەک دەوڵ
تەنانەت زیاتریش دابەش کراوە. هەر ئەوە 
ڕووبەری  نەتوانرێ  بەئاسانی  کردوە  وای 
تـــەواوی کوردستان  ڕاســت و دروســت و 

بەسەریەکەوە بقەبڵێنرێ و بیپێورێ.
و  ســـەرچـــاوە  پێویست  وەک  ســێــهــەم: 
بە  تــا  ــەبــوون  ن ــدا  دەســت لــەبــەر  بەڵگەنامە 
ڕووبەری  و  جوغرافیا  لەسەر  کار  سانایی 

کوردستان بکرێ.
کوردستان  مێژوو،  بەدرێژایی  چــوارەم: 
ئێران،  فەرمانڕەوایانی  شــەڕی  گۆڕەپانی 
تورک، عەرەب، ڕووسیە و زۆر پەلاماردەر 
کاریگەریی  ئەوەش  بووە.  دیکە  زلهێزی  و 
جوغرافیای  و  هەڵکەوتە  و  خــاک  لــەســەر 

کوردستان داناوە.
پێنجەم: دابەشکردنی کوردستان لە دوای 
و  زەهــاو،  ڕێککەوتنی  و  چاڵدێڕان  شــەڕی 
و  جیهانی  یەکەمی  پاش شەڕی  تایبەت  بە 
دەوڵەتی  سێ  بەسەر  بەشکردنی  ئەوجار 
لەسەر  تایبەتیی  زۆر  کاریگەریی  دیکەدا، 
گشتی  بە  کوردستان  هەرێمی  و  مەڵبەند 

داناوە.

مێژووی  چاره نووسسازه كانی  قۆناغه  
گەلی کورد

گەڕان  مێژوو،  دەڵــێ:  خــەلــدوون"  "ئیبنی 
هەڵگێر  و  ــەوە  ــ ــوون ــ وردب و  تــێــڕوانــیــن  و 
و داگــێــڕکــردنــی ڕووداوەکـــانـــە. هــەروەهــا 
هێرۆدۆت پێش دوو هەزار ساڵ لەمەوبەر لە 
یۆنان گوتوویەتی: مێژوو گەڕان و پشکنینە 
کارەساتە  و  ڕووداو  کرۆکیی  دوای  بــە 
کۆنەکاندا. شەڕەفخانی بەدلیسیی کوردیش 

ــارەوە دەڵــێــت: مــێــژوو لــە ســەرووی  لــەم بـ
هەموو هونەرەکانەوەیە.

 قسەی ئەو سێ زانایە لە ڕاستیدا گرینگی 
بەڵام  ــا،  دەردەخـ بۆ  مێژوومان  بایەخی  و 
کاری ئێمە لەو نووسینەدا گەڕان و تێڕوانین 
هه روه ها  نییه  و  مێژوو  لە  وردبوونەوە  و 
و  ڕووداو  کرۆکیی  دوای  بە  نییە  پشکنین 
توانایی هونەرییشمان  کارەساتە کۆنەکاندا. 
هونەری  ــوارەدا  ب لەو  تا  نییە  ئاستەدا  لەو 
ئەو  مەبەستی  لــەوە  جیا  بنوێنین.  خۆمان 
مێژوو  لەسەر  قسەکردن  نووسراوەیەش، 
نییە، بەڵام مادام قسە لەسەر چەند کۆنگرە، 
دەوڵەتی  پەیماننامەی  بەڵێننامە،  کۆنفرانس، 
کاریگەریی زۆر  کە  دەکەین  نێودەوڵەتی  و 
چارەنووسسازیان لە مێژوودا لەسەر ژیانی 
سیاسی و نەتەوەیی، کۆمەڵایەتی و تەنانەت 
فەرهەنگیی گەلی کورد داناوە، ناچارین بۆ 
هەرچەند  ئاوڕێکی  زیاتر،  بــەرچــاوڕوونــی 

کورتیش بێ، لە مێژووی کورد بدەینەوە.
"هۆشیار عەبدوڵڵا سەنگاوی" لە پێشەکیی 
نووسینی  لە  کوردستان"  "مێژووی  کتێبی 
لازاریۆف دەنووسێ: لە ڕاستیدا قەڵەمەکان 
ڕووبــەری  سەر  دەکەنە  ڕوو  بەشەرمەوە 

دەتـــهـــەوێ شتێک  کــاتــێــک  ــان،  ــەزەکـ ــاغـ کـ
بنووسی،  کـــورد  ــژووی  ــێ م بــە  ــارەت  ســەب
چونکە ئەوەندە نەخشە و پیلان و پەیماننامە 
لە  ئــاشــکــرا  و  نهێنی  ڕێــکــکــەوتــنــنــامــەی  و 
مێژوودا لە دژی کورد نووسراوە". هەروەها 
نووسەران و مێژوونووسانی فارس، تورک 
کــەمــی و دەگــمــەن  بــە  و عــەرەبــیــش زۆر 
ــی  ــان ــه ڕه ك ــەســەر لاپ ــان ل ــی ــەک ــووســراوەی ن
مێژوو تۆمار کــردوە کە بە تــەواوی و بێ 
نیشتمانی  ــی  ــدی ــەرژەوەن ب لــە  کــەمــوکــوڕی 
بەڵام  دابــن.  کــورد  نەتەوەی  و  کوردستان 
ئەوەی لە مێژوودا بۆمان دەردەکەوێ کورد 
لە  و  ڕابوەستێ  و  بێ  خۆڕاگر  توانیویەتی 
ڕووی ڕەگــەز و زمــان و کولتوور و داب 
و نــەریــتــەوە پــارێــزگــاری لــە بــوونــی خۆی 
لە  باس  نووسینەدا  کورتە  لەو  من  بکات. 
بە  کوردستان و مێژووی کورد دەکەم کە 
یەکێک لە هەرە نەتەوە ڕەسەنەکانی ئاسیای 
ئــەژمــار دەکـــرێ کــە نیشتمان و  ــاوا  ــ ڕۆژئ

شوێنی نیشتەجێبوونیان نەگۆڕاوە.
تــوێــژیــنــەوە و لــێــکــۆڵــیــنــەوەکــان لــەســەر 
لە  کوردستان و کــورد زۆرتــر و بە چڕی 
پێ  دەست  عەرەبدا  هێرشەکانی  سەردەمی 
ئەو  زۆربــەی  لە  بەشداریی  کورد  کە  دەکا 
کە  کــردوە  بچووکانە  و  گــەورە  ڕووداوە 
کاریگەریی  و  ــان  داوە  ڕووی مەڵبەندە  لەو 
و  نێوخۆیی  شارستانییەتی  لە  بەرچاویان 
هەبووە.  جیهانیشدا  تەنانەت  و  ناوچەیی 
ــە زۆر هـــۆی مــێــژوویــی و  ــدە ب هـــەر چــەن
سیاسییەوە و لە هەمووی گرینگتر نەبوونی 
ئامارێکی  ــوردی  ــ ک ــی  ــەوەی ــەت ن دەوڵـــەتـــی 
بە  ــورد  ک دروســتــی حەشیمەتی  و  ڕاســت 
تەواوی نازانرێ بەڵام بەپێی پێوانە و ڕێژە 
ــرێ  ــدە دەک ــەزەن ــەو گــەلــە، م و مــێــژووی ئ

خۆی  ئێستادا  لە  کوردستان  حەشیمەتی 
لە  ئێستاش  کــە  ــدا  ب کــەس  میلیۆن   ٤٠ لــە 
پێناو بەدەستهێنانی مافە ڕەواکانی و مافی 
تێکۆشان  و  خەبات  لە  چارەنووسی خۆیدا 
بەردەوامە. هەر لە سۆنگەی ئەو خەبات و 
کورد  پرسی  کە  دایە  بەردەوامە  تێکۆشانە 
پرسە  زیندووترین  لە  یەکێک  ئێستادا  لە 

نەتەوەیییەکانی هاوچەرخە.
ژیانی  کــە  دەڵــێــن  مــێــژوویــیــەکــان  بەڵگە 
دەگەڕێتەوە  ناوچە  و  مەڵبەند  لــەو  کــورد 
و  ئێستا  پێش  ســاڵ   ٢٥٠٠ لــە  زیــاتــر  بــۆ 
دێرینەکانی  و  کۆن  هەرە  نەتەوە  لە  کورد 
پێکهاتەی  ناوچە و هەرێمەیە كه  وەک  ئەو 
گەلێکی ڕەسەنی نەتەوەیی لەسەر ئەو خاک 
بە کوردستان  ئێستا  نیشتمانە دەژی کە  و 
ناسراوە. لە ڕاستیدا پرسی کورد زۆر کۆنە 
لــەگــەڵ مــێــژوو پــەیــدا بـــووە. بۆیە وەک  و 
پرسێکی مێژوویی پێویستی بە چارەسەریی 
لە سەدەکانی )چاخەکان(  تەواو هەیە. هەر 
میرنشینە  کــە  کــاتــەی  ــەو  ل و  نــێــوەڕاســتــدا 
یەکەم  بــۆ  ــدران و  ــەن ــەی ڕاگ کــوردیــیــەکــان 
ڕۆژهەڵاتی  سیاسیی  شانۆی  لەسەر  جار 
بە  کە  ڕایانگەیاند  و  دەرکەوتن  نێوەڕاست 

خاوەنی  کورد  وەک  دەزانــن  خۆیانی  مافی 
کیان و دەسەڵاتی خۆیان بن، پرسی کورد 
ژیانی  لە  هەمیشەیی  کارەکتەرێکی  بە  بوو 
ناوچەی  لە  کە  دەوڵەتانەی  ئەو  سیاسیی 
ئاسیای ڕۆژئاوادا گەلی کوردیان بەسەردا 

دابەش کراوە. 
پووختەی قسە ئەوەیە کە مێژووی کورد 
گەلانی  مــێــژووی  لــە  دانـــەبـــڕاوە  بەشێکی 
ئــاســیــای ڕۆژئــــاوا و هــەروەهــا مــێــژووی 
نییە  گەلانی ئەو ناوچە و ولاتانەش دابڕاو 
لە مێژووی گەلی کورد. بەڵام بەم حاڵەش 
سروشتیە کە ئەو ڕەگەزە زۆر و گرینگیانەی 
کە لە مێژووی کورد و کۆمەڵگەی کوردیدا 
بەدی دەکرێت و جیای دەکاتەوە لە گەلانی 
کورد  مێژووی  کە  ئــەوەی  هۆی  ببێتە  تر، 
و  مێژوویی  کولتووری،  گرینگیی  و  بایەخ 

سەربەخۆی خۆی هەبێت.
ــە نێو  ــۆت ــە کــەوت ــەی ک ــان ــەو کــوردســت ئـ
جەرگەی ئاسیای ڕۆژئاوا و نەتەوەی کورد 
زۆرینەی ڕەهای دانیشتوانەکەی پێک دێنن، 
کورد  گەلی  سنووری  مێژوو  درێژایی  بە 
بووە بەڵام ئەو شوێنە گۆڕانکاری بەسەردا 
نییە بتوانین  هاتووە. بۆیە هەرچەند ئاسان 
ئەو سات و ڕۆژگارانە دەست نیشان بکەین 
کە ڕەگەزی کوردی تێدا پەیدا بووە، بەلام 

دەتوانین بە دوو قۆناغ دابەشی بکەین.
و  هۆز  کە  قۆناغەیە  ئەو  یەکەم  قۆناغی 
دەرکەوتن  مێژوودا  لە  یەکگرتووەکان  تیرە 
باپیرانی  و  باب  یان  پێشینە  بە  ئەوانە  کە 
هەرچەندە  دیــارە  دابنێین.  کــورد  نەتەوەی 
ئەو  لەسەر  زۆر  جیاوازی  بۆچوونی  و  ڕا 
بابەتانە هەیە بەڵام ئەوەی کە توێژەرەکان 
لــەســەری هـــاوڕا و کۆکن ئــەوەیــە کــە وێ 
کۆتایی  بۆ  بگەڕێتەوە  مێژووەکەی  دەچێت 

هەزارەی چوارەمی پێش زایین. لەو کاتەوە 
لە  بــوو  پەیدا  شارستانییەت  یەکەمین  کە 
مێزۆپۆتامیا  ڕووباری  دوو  نێوان  ناوچەی 
باکووری  لە  شاخاوی  ناوچەی  بەشی  لە 

ڕۆژهەڵاتی نێوەڕاست.
به پێی توێژینەوەکان لە کۆتایی هەزارەی 
چوارەمی پێش زایین و سەرەتای هەزارەی 
ئاسیای  لە  دەرکــەوتــوون  گەلانێک  سێهەم 
ڕۆژئاوا کە دەتوانین بە سەرەتا و پێشینی 
ئاسۆرییەکان،  وەک:  دابنێین.  ــان  کــوردی
لۆلۆییەکان،  گوتییەکان،  سومەرییەکان، 
ــرێ  دەک کــە  کــاردۆخــیــەکــان  و  کاشیەکان 
ئەوانە وەک خزمایەتی ڕەگەزی بۆ نەتەوەی 
کورد ئەژمار بکەین. هەرچەندە دەکرێ گەلە 
هاوچەرخەکانی دیکەی ئاسیای ڕۆژئاوا لە 
پێوەندی لەگەڵ خۆیاندا هەمان بانگەشە بۆ 

پێشینەی خۆیان بکەن.
یەکەمی  ــەزارەی  هـ لە  دووهـــەم  قۆناغی 
کەگۆڕانی  دەکا   پێ  دەست  زایینەوە  پێش 
بە  کــورد  گەلی  دروســتــبــوونــی  و  پێکهاتە 
و  بووە  پەیدا  لێ  نەتەوایەتییان  کولتووری 
کورد بوون بە گەلێکی خاوەن تایبەتمەندی 
زاگرۆسی  ناوچەی  هەرێمەی  لەو  خۆیان 
هــەر دوو بەشی  تــایــبــەت  بــە  ــاشــوور و  ب
پێکەوە  ناوچەیە  ئەو  دەشتایی  و  شاخاوی 
یان  کورد  جوغرافیای  مەڵبەندی  بە  بوون 
نیزیکە وەک  ناوە  لەو  ئەوەی  یان  "کــورت" 
پەیدا  ناوچەیە  لەم  کە  "گووتی"  ناوەکانی 
بووە و لە زۆر کتێبی نووسەرە دێرینەکانی 
بۆلینی  ســتــرایــۆن،  بۆلیبی،  وەک  یۆنانی 
گەورە، تاتیست و کەسانی تریش ئاماژەی 
ساڵی  لە  گەزنەفۆن  هــەروەهــا  کـــراوە.  پێ 
کاردۆخییەکان  لەسەر  زایین  پێش  ٤٠١ی 

شتی نووسیوە.
کــورد  ــەزی  ڕەگـ دروســتــبــوونــی  قۆناغی 
خــایــانــدووە  درێـــژی  و  دوور  مــاوەیــەکــی 
لە  واتــە  نەبووە  کەمتر  هــەزار ســاڵ  لە  کە 
دووهه می  سەدەی  تا  شه شه مەوە  سەدەی 
ساسانییەکان،  کە  کاتەی  ئەو  زایین،  پێش 
دەسەڵاتی  پارسییەکان  و  ئەشکانییەکان 
ــدا  ــەکــان ــی خـــۆیـــان بـــەســـەر نـــاوچـــە کــوردی
سەپاندووە کە لە سەردەمی ساسانییەکاندا 
ــاواز بــووە  ــی ــەواو ج ــ زمــانــی کـــوردەکـــان ت
تەنانەت  ئێرانییەکان.  هــەمــوو  زمــانــی  لــە 
ئەوکاتەش کە عەرەبەکان دەستیان بەسەر 
پێکهاتووی  گەلێکی  داگـــرت،  کــوردســتــان 
تەواویان دیت کە خاوەن زمان و کولتوور 
بە  کە  خۆیەتی  کۆمەڵایەتیی  دەسەڵاتی  و 
ڕەچــەڵــەک کــوردی ڕەســەن بــوون کە لەو 
قۆناغەوه  مێژووی کورد دەست پێ دەکات. 
بــە بــۆچــوونــی مــێــژوونــووســانــی مــێــژووی 
ــەوە بــۆ پێش  ــتـ ــەڕێـ ــورد دەگـ ــ ڕەگـــــەزی ک

سەردەمی ساسانییەکان.
کە  ئەوەیە  مێژوونووسان  قسەی  کۆی 
ڕەگەزی کوردیش لەو ناوچەیە وەک هەموو 
نەتەوەکانی دیکەی )گەلانی هاوچەرخ( سەر 
ئــاراســتــه یــه دا تێپه ڕیوه   بــه و  ئــەو هــەســارە 
زۆر  نــەتــەوە  و  ــەز  ڕەگ لە  تێکەڵەیەکن  کە 
بە قۆناغی مێژوویی دوور  جیاوازەکان کە 
لێ  گــەلانــەی  ــەو  ئ تــا  تێپەڕیون  ــژدا  درێـ و 
پێک هاتووە و کەمتر نییە لە ٧ تا ٨ هەزار 
ساڵ. بە دوای ئەو مێژووه  کۆن و دێرینە، 
ــە دوو ســـەدە لــەشــکــەرکــێــشــی و  نــزیــک ب
لە  هه یه   ئاڵۆزیمان  و  ئــاژاوە  و  پەلاماردان 
هەتا  دوازدەیــەم  نیوەی دووهەمی سەدەی 
ســەدەی چــواردەیــەم کە ســەدەی ئــاژاوە و 
لەو  چونکە  کــورد.  گەلی  بۆ  بــووە  ئاڵۆزی 
قورسدا  ململانەیەکی  لە  كــورد  ســەردەمــدا 
ــبــەر  ــەوەی لــە بــەران ــانـ ــووە لــە پــێــنــاو مـ ــ ب
مەترسیی پاکتاوکران یان توانەوەی لە لایەن 
داگیرکەرانی عەرەب و تورک و مەغۆلەکان؛ 
هەروەها لە سەرەتاکانی سەدەی شازدەهەم 
تا سەرەتاکانی سەدەی نۆزدەهەم قۆناغێكی 
دیكه  له  مێژووی گه لی كورده ، ئەوکاتەی کە 
ئیمپراتۆری  نێوان  لە  کرابوو  دابەش  کورد 

عوسمانی و سەفەوی.
 کۆی ئەو باس و سەربردانە بۆ ئەوەیە 
بڵێین ســەرەڕای ئەو هەموو پیلان و شەڕ 
و هەوڵدان بۆ نەمان و پاکتاوکردنی کورد، 
کورد لەو ناوچەیە  )ئاسیای ڕۆژئاوا( هەر 

ماوەتەوە و خۆڕاگر بووە. )درێژەی هەیە(

مستەفا مەولوودی

لە  ئـــاوڕدانـــەوە  مەبەستی  بــە  کاتێک  هــەر 
ــەی گەلی  ــخــوازان ــاری ــژووی خــەبــاتــی ڕزگ مــێ
یەکەم  ڕەنگە  دەبــەی،  قەڵەم  بۆ  دەست  کورد 
ئەم  خوڵقێنەرانی  کە  بکەیتەوە  لەوە  بیر  شت 
مێژووە پڕ هەوراز و نشێوە کێن کە جیاواز لە 
ناکامییەکانی، چیرۆکی وای تێدایە بۆ نەوەکانی 
داهاتوو کە بە چاوی خۆیان نەیاندیتبێ، بڵێن 

ئەمە ئەفسانەیە.
ئەم  ناخی  دەچیتە  و  دەسپێری  شەماڵ  بە  ئاڵۆز  بیری  کاتێک 
تەنیا  شانازییە  لە  پڕ  مێژوە  ئەم  خوڵقێنەرانی  کە  دەبینی  دەورانــە 
کەسان  یا بنەماڵە گەلێکن کە هەرچی هەیانبووە بە گیان  و بە ماڵ 
هەربۆیە  کــردووە.  گەلەکەیان  ڕزگاریی  ڕێگای  پێشکەشی  منداڵ  و 
لەگەڵ ئەم بیرە تاڵ  و شیرینە دەیان بنەماڵەی سەربەرز و ناودار 
لە  و  گەورەیی  ئاست  لە  قەڵەم  و  خەیاڵەوە  نێو  دەخزێننە  خۆیان 

خۆبوردووییان دەرەقەتی نووسین  و بەسەرهاتیان نایەت. 
ڕزگــاریــی  فــیــدای  خــۆی  ڕۆڵــەکــانــی  باشترین  ئیمە  گەلی  بەلێ 
خەملێوە.  شەهیدان  پاکی  خوێنی  بە  وڵات  و  کــردووە  کوردستان 
خۆرەتاو  چەشنی  لە  کەسانێک  هەن  گەلەئەستێرەیەشدا  ئەو  لەنێو 
کە بەهۆی تایبەتمەندیی ئەو مێژووەی خوڵقاندوویانە، ناو و یادیان 
هەردەم لە دڵی هاورێ و هاوسەنگەر و درێژەدەری ڕێگای خەباتی 
لک  فەرماندەری  حەقیقی،  سەلیم  شەهید  هەرماوە.  و  دیار  ئەواندا 
یەکێک  دەکەینەوە،  یادی  دەرفەتەدا  لەم  کە  نەحۆ  هێزی شەهید  لە 
لەو کەسانەیە خۆی و کوڕەکانی ]خەلیل، تاهیر و سادق[ لە هێزی 
نەحۆ لە شومالی کوردستان گیانیان کردە قوربانیی ڕێگای ڕزگاریی 
دەکەینەوە  باوکێک  بەسەرهاتی  و  ژیــان  یــادی  بەڵێ،  کوردستان. 
شەهیدیشی،  کــوڕی  هەرسێک  و  خۆی  گیانی  و  ژیــان  هەموو  کە 

پێشکەشی خەڵکی کوردستان کرد. 
لە  یەکێک  لــە  هــەتــاوی  ١٣١٥ی  ساڵی  حەقیقی  سەلیم  شەهید 
زەحمەتکێش  و  دەستکورت  بنەماڵەیەکی  لە  مەرگەوەر  گوندەکانی 
بە  کوردستان  هــەژاری  منداڵانی  زۆربــەی  وەک  ئەو  بــوو.  لەدایک 
فەقیری و نەداری گەورە بوو. سەلیم لەگەڵ سەختی و دژوارییەکانی 
ژیان رۆژ و شەوی تەمەنی لێک دووری. لە هەڕەتی لاوەتیدا ژیانی 
هاوبەشی پێک هێنا و دوای چەند ساڵان لە ئاوایی خۆیان هەڵقەندران 
و لە گوندی کێسیان گیرسانەوە. سەلیم لەو گوندەش خۆشەویستی 
دەروجیرانان بوو و لەنێو ئاواییدا بە جوامێری و مێرخاسی ناوبانگی 

دەرکردبوو.
بۆ  ئیسلامی  کۆماری  لەشکەرکێشیی  و  ئێران  گەلانی  شۆڕشی 
دوای  گــۆڕی.  بنەماڵەکەی  و  سەلیم  ژیانی  ڕەوڕەوی  کوردستان 
و  ڕاگەیاند  خۆی  ئاشکرای  تێکۆشانی  دیموکرات  حیزبی  ئــەوەی 
لە  زۆر  وەک  سەلیم  ڕێك خستەوە،  کوردستان  لە  خۆی  ڕیزەکانی 
لاوانی کورد چەکی شەرەف و پارێزگاری لە ئاو و خاک  و نیشتمانی 
کردە شان  و بوو بە پێشمەرگەی دێموکرات. بەڵام ئەو بەتەنیا نەبوو، 
سێ کوڕیشی ڕێچکەی باوکە شۆڕشگێڕەکەیان گرت و بنەماڵەیی لە 
هێزی شەهید نەحۆی ئەوکاتدا دەستیان بە خەبات  و تیکۆشان کرد. 
ــەکــی کــورتــدا بــوونــە  ــاوەی ــە م ــی ل ــان شــەهــیــد ســەلــیــم و کــوڕەک
خۆشەویستی هەموو هاوسەنگەرانیان  و ڕێز و حورمەتی زۆریان 
لە نێو خەڵکی ناوچەکەدا پەیدا کرد. شەهید سەلیم پێشمەرگەیەکی 
لە زۆربەی  ئازا و ڕوح سووک بوو، و شانبەشانی کوڕە لاوەکانی 
باوەڕێکی  سەلیم  بــوو.  بەشدار  مــەرگــەوەردا  ناوچەی  شەڕەکانی 
قووڵی بە بەرحەق بوونی خەباتی نەتەوەکەی  و حیزبەکەی هەبوو، 
و حازر بوو بۆ بەڕێوەبردنی ئەرک و بەرپرسایەتیی حیزب گیانی 
کۆماری  بۆ  سەر  ساتێک  تاق  نەبوو  حازر  بەڵام  دابنێت،  خۆیشی 

ئیسلامی نەوی بکات.
 سەلیم لەبەر وریایی و زیرەکییەکی لە ڕادەبەدەر و ئەزموونی 
چەند ساڵەی لە خەباتی پێشمەرگانەدا لە ساڵی ١٣٥٩ بەرپرسیارەتیی 
ــێ ســپــارد.  ــان پ ــەحــۆی ــە پــێــشــمــەرگــەکــانــی هــێــزی ن ــەک ل ــەی دەســت
کاتی  حیزبی  ئەرکی  ڕاپەڕاندنی  بۆ  بــوو،  بێ هاوتا  دڵسوزییەکەی 
جیگایەک  یا  شوێنێک  هەر  بوو.  سەرلەپێناو  هەمیشە  و  نەدەناسی 
سەخت بوایە و هەر ئەرکێک قورس بەرچاو کەوتبا، سەلیم ئامادە 
بوو شانی وەبەر بدا و جێبەبەجێی بکات. هەر بۆیە پاش چەندین 
عەمەلیاتی سەرکەوتووانە لە ناوچەی ورمێ، وەک فەرماندەری لک 

دیاری کرا.
دا.  پێشان  زۆری  لێهاتووییەکی  لک  فەرماندەری  وەک  سەلیم 
سەرکەوتن لە شەڕەکانی؛ نارێ ورەزگە و ڕاژان و دۆڵە پێسان ناو 
و ناوبانگی سەلیمی جاڕ دا. ئازایەتی و جوامێریی سەلیم ببوو بە 
باسی سەر زاروزمانی هاوڕێکانی و خەڵکی ناوچەکە. سەلیم جارێک 
لە شەڕدا بریندار بوو، بەڵام پاش ساڕێژبوونی برینەکانی بە بڕوا و 

ئیمانێکی قایمترەوە گەڕایەوە سەنگەری ئازادی. 
سالی ٥٩ هێزێک لە پێشمەرگەکانی حیزب چوونە نێو شاری ورمێ. 
شەڕێکی خوێناویی قورس بۆ ماوەی سێ شەو و ڕۆژ لەنێوان هێزی 
فەرماندەهی  سەلیم  کە  بوو  ئارادا  لە  دژی گەکییەکان  و  پێشمەرگە 
ئەم شەڕە  ئەوە  لەگەڵ  بەڵام مخابن  دەکرد.  ئەو شەڕەی  بەشێکی 
بوو،  حەقیقی  سەلیم  فەرماندە  حەماسەخوڵقێنیی  لە  دی  تابلۆیەکی 
گیانی  شــەڕە  لەو  پێشمەرگە  هێزی  سەرکەوتنی  خوێنبایی  بــەڵام 

سەلیم و چەند هاوسەنگەری دیکەی بوو.
شەهید سەلیم گیانی پاکی بۆ ڕزگاریی خاک و نیشتمانەکەی دانا، 
بەڵام ئەوە کۆتایی چیرۆکەکە نەبوو. کوڕەکانی لە سەنگەری خەباتدا 

بەردەوام بوون و لە ساڵانی دواتریشدا
بۆ  ئــاڵــیــان  خوێنی  پێشمەرگەکەشی  کـــوڕە  ســێ  ــەر  ه مخابن 

سەربەستیی نیشتمان تکایە سەر خاکی کوردستان.
یادیان بەڕێز و سەنگەری خەباتیان ئاوەدان.

برایم چووکەڵی

چەواشەکردنی چەمکەکان:
 جێگۆڕکێی بەهاکان و دژەبەهاکان

مافی چارەی خۆنووسین، ڕەوا و بۆ هەمووان

ــاڕەوا  ن کەلک وەرگرتنی  نموونەکانی  لە  یەکێک 
ئازادی(  ژیان،  )ژن،  ژینا  بزووتنەوەی  لە  بێ جێ  و 
بریتییە لە مەیدانداری و تەراتێنی هێزەکانی لایەنگری 
ڕێژێمی کۆنەپەرستی پاشایەتی لە دەرەوەی ئێران. 
"من  و  اینترناشنال"  ــران  "ای کەناڵەکانی  لەونێوەدا، 
بنەماڵەی  بۆ  پڕۆپاگەندەکردن  بنکەی  وەک  تو"  و 
پەهلەوی، ڕۆڵێکی یەکجار گرنگیان لەئەستۆ گرتووە. 
ئەو کەناڵانەی ڕاگەیاندن، هاودەنگ لەگەڵ لایەنگرانی 
ڕێژیمی پەهلەوی، بە پڕۆپاگەندە و نیشاندانی دنیایەکی 
و  پاشایەتیخوازان،  بەڵێندراوی  بەهەشتی  لە  جوان 
ڕابــردووی  بەراوەژوونیشاندانی  هۆی  بە  هەروەها 
پەهلەوی،  بنەماڵەی  تاوانی  و  ستەم  لە  پڕ  و  ڕەش 
ــۆڕن.  دەگـ ــەهــاکــان  دژەب و  بــەهــا  جێگەی  خەریکن 
تاوان  بە  بە درێــژدادڕی سەبارەت  پێویست  لێرەدا، 
لە  ناکات، چونکە  پەهلەوی  و جینایەتەکانی ڕێژیمی 
و  بەڵگە  بە  پشت ئەستوور  ــردوودا  ڕاب دەیەی  چەند 
باسیان  پێویست  ڕادەی  بە  بەردەست،  نیشانەکانی 
کۆماری  ڕەفتارەکانی  و  کردار  پێدەچێت  کراوە.  لێ 
ئیسلامی، وایان لە هێندێک کەس کردبێ قەناعەت بەو 
پەندە بەناوبانگە بێنن کە دەڵێت: "هەزار ڕەحمەت لە 
کفن دزی پێشوو"! چونکە بەرپرسانی کۆنەپەرست و 
ئازادیکوژی کۆماری ئیسلامی لەڕاستیدا دەستی شا 

و هێزە سەرکوتکەرەکانیان لەپشتەوەڕا بەستووە. 
هەڵوەشاوەی  ڕێژیمی  جەرگ برژاوی  ئەویندارانی 
پاشایەتی، وەخت   و بێوەخت لە میدیا و کەناڵەکانی 
ــەن و  ــ ــی خـــۆیـــانـــدا، شــوێــنــەونــکــێ دەکـ ڕاگــەیــانــدن
تر،  واتــایــەکــی  بــە  ــەن.  ــ دەک چــەواشــە  ڕاستییەکان 
خەڵکی  لە  کەس  میلیۆنان  تاوانبارکردنی  بە  هەوڵی 
چەپەکان  هێزە  بەتایبەتی  و  ئێران  ئــازادیــخــوازی 
ئاڵای  هەڵگرتنی  بە  کە  دەدەن  شۆڕشگێڕانە  ئەو  و 
ئازادی و سەربەخۆیی و دادپەروەریی کۆمەڵایەتیدا 
ڕۆڵێکی حاشاهەڵنەگریان لە خەبات لەدژی دەسەڵاتی 
پاشایەتیدا گێڕا و گیانی خۆیان لەو پێناوەدا خستە 

مەترسییەوە و هەزاران قوربانییان دا. 
ئەوانەی هەوڵ دەدەن ڕواڵەتێکی جوان لە ڕێژیمی 
پاشایەتی پێشان بدەن، پێدەچێت هۆکاری سەرەکیی 
ئێران  لە  ئایینییەکانیان  هێزە  دەسەڵاتگەیشتنی  بە 
لەبیر چووبێتەوە. هەروا بزانە دیکتاتۆریی تاکەکەسی، 
کوشتنی  و  ــدکــردن  ــەن ب و  گــرتــن  و  ئــازادیــکــوژی 
جیانەکراوە  بەشێکی  جیابیران  و  ــخــوازان  ــازادی ئ
نــەبــوون!  پــەهــلــەوی  سیستەمی  لــێــکــدانــەبــڕاوی  و 
خۆشبژێوی  سەردەمی  سەردەمە،  ئەو  هەروابزانە 
تاقمێکی  تەنیا  ئەوە  و گەشەی دێموکراسی بووە و 
نــاڕەوا،  شیوەیەکی  بە  کە  پێنەزانن  و  ئەمەگنەناس 
دژایەتیی  ئەشکەنجەکردن،  بە  ســاواک  ڕێکخراوی 
ڕادەربڕین و شکاندنی پێنووسەکان تۆمەتبار دەکەن!

تووندوتیژییەکی  بە  خۆی  جێگەی  ئاشتییانەیە  ڕێگا 
مەشرووع بدات و لە ڕوانگەی ئەوانەوە )حکومەت(، 

ڕێگەیەکی نادێموکراسی بگرێتەبەر.
دەڵێت:  کاسی  پرۆفیسۆر  چــوارچــێــوەیــەدا  لــەم   
مافی  هــەلــومــەرجــێــکــی زۆر ســەخــتــدا  ــە  ل ــرێ  ــ دەک
لەبەرچاو  ڕەگــەزیــیــەکــان  کەمینە  بــۆ  جیابوونەوە 

بگیردرێ؛ ئەم مەرجانە بریتین لە:
١- دەسەڵاتە سەرەکییەکانی حکومەتی دەسەڵاتدار 
بەردەوام ڕەتی دەکەنەوە مافی بەشداریکردن بدەن 

بە گروپە ڕەگەزییەکان.
٢- پێشێلکردنی مافە بنەڕەتییەکانیان بە شێوەیەکی 

گەورە و سیستماتیک.
چــارەســەری  بە  گەیشتن  ئــەگــەری  نەبوونی   -٣
حکوومەتی  هەیکەلی  چــوارچــێــوەی  لــە  ئاشتییانە 

مەوجووددا.
دیــاریــکــردنــی  مــافــی  ــە  ک میللەتێکە  هـــەر  مــافــی 
چارەنووسی خۆی هەبێت و بەپێی ئەم چەمکە هەر 
میللەتێک دەتوانێ مافی چارەی خۆنووسین لە دژی 
ڕەگەزپەرستی و هەڵاواردنی ڕەگەزی، کولتووری و 
ماف زەوتکراو  نەتەوەی  و  بکات  جێبەجێ  مێژوویی 
مافی جیابوونەوەی هەیە. زانایانی ماف بۆ بەدیهێنانی 
باس  پێشمەرج  وەک  حاڵەت  هەندێک  جــوداخــوازی 
مەرجانە  ئــەم  ئــەگــەر  تەنها  وایــە  پێیان  و  دەکـــەن 
بە  نەتەوەیەک  جیابوونەوەی  مافی  دەکــرێ  هەبن، 
جێبەجێکراو هەژمار بکرێ؛ ئەم مەرجانە بە کورتی 

بریتین لە:
 ١-جۆری حکوومەت و وەڵامی ئەو پرسیارەی کە 

ئایا حکومەت دێموکراسییە یان خۆسەپێن؟ 
 ٢-ئەم بانگەشەیە لەلایەن گروپێکی زمانەوانی و 
ئایینی و خۆبەخشەوە کرابێ و تاقمێک نەبێ کە بێ 

ئامانج کۆبوبێتەوە.  

کە  کەین  لەبیر  ــەوە  ئ ساتێکیش  بۆ  تەنانەت  نابێ 
ڕێژیمی پەهلەوی لەبەر تایبەتمەندیی دژە چەپ بوونی لە 
هەموو تەمەنی خۆیدا، مەیدانی بە مەلا کۆنەپەرستەکان 
لێ دەکردن.  بەرچاو پشتیوانیی  بە شێوەیەکی  دەدا و 
ژمــارەی  ڕۆژ  دوای  لە  ڕۆژ  کــرد  وای  ئــەوەش  هــەر 
مزگەوت و تەکیە و خانەقا و فەقێ و مەندیل بەسەرەکان 
و پیاوانی مینبەر و میحراو زیاتر بن. بۆیە ئێستا دەبێ 
بە  خومەینی  ڕێژیمی  -کە  پەهلەوی  لایەنگرانی  وەبیر 
کە  هــەروا  بهێنینەوە  دەناسێنن-  ئێران  گیانی  بــەڵای 
گشتیی  سکرتێری  جێگری  هۆمایون،  داریــووش  چۆن 
دنیاگەڕی  و  هەواڵگری  وەزیری  و  ڕەستاخیز  حیزبی 
خەرمانانی  تا  گەلاوێژ  مانگی  لە  دەوڵــەت  وتەبێژی  و 
١٣٥٧، لە دیمانەیەکدا گوتبووی "ژمارەی مزگەوتەکان 
لە ئێران لە ماوەی فەرمانڕەوایی شای ئێراندا لە ٢٠٠ 
مزگەوتەوە گەیشتە ٥٥ هەزار مزگەوت"، ئەو مزگەوتانە 
لە لایەن حکوومەت و بەرپرسە جیاجیاکانی حکومەتەوە 
ئایین بە هاوکاری و  پاڵپشتی دەکران و ڕووکردن لە 
شێوەیەکی  بە  ئێران  حکوومەتی  بێدرێخی  یارمەتیی 
ــرس لــە کۆمۆنیزم  ــەدی، ت ــەرەی ســەنــد. ئـ بــەرچــاو پـ
بۆ  ڕێــگــەی  ســـوور"  "هــەڕەشــەی  گەورەنیشاندانی  و 
سەرکوتکردنی هەرچی زیاتری کۆمۆنیستەکان و باقی 
شۆڕشگێڕان لە ئێران خۆش کرد و بە کردەوە هەلی 
بۆ بەدەسەڵات گەیشتنی ئاخوندەکان لە ئێران ڕەخساند.  
ــەری هــەبــوونــی دێــمــوکــراســی و  ــەگ ــە ئ بــێــگــومــان ل
کراوەیی سیاسیدا، زاڵبوونی دادپەروەریی کۆمەڵایەتی 
چوارچێوەی  لە  -تەنانەت  ناکۆجێیی  سیستەمێکی  و 
سیستەمی پاشایەتیی مەرجداردا- ڕووداوەکانی ئێران 
تر بڕۆن. کۆمەڵگەیەک کە  ئاقارێکی  بەرەو  دەیانتوانی 
ئەزموون  پلۆرالیزمی سیاسیی  هەرگیز دێموکراسی و 
کۆنەپەرستەکان  هێزە  تەڵەی  کەوتنە  لە  نەکردبێت، 
پارێزراو نابێت؛ دیارە ئەمەش هەمان ئەو چارەنووسە 
بوو کە خەڵکی ئێران تووشی بوون. سەرەڕای هەموو 
بــزووتــنــەوەی  شکست هێنانی  چــۆن  وەک  ــەش،  ــەوان ئ
مەشرووتەخوازی نەبووە هۆی کەمبوونەوەی گرنگی و 
کاریگەریی یەکلاکەرەوە و مێژوویی ئەو بزووتنەوەیە، 
نابێتە  ١٣٥٧یــش  ڕێبەندانی  شۆڕشی  شکست هێنانی 
هۆی داشکانی شانوشەوکەتی شۆڕشی ئێران و ئاوات 
و هیواکانی شۆڕشگێڕانی ئەو سەردەمە کە خوازیاری 
و  کۆمەڵایەتی  دادپــەروەریــی  و  دێموکراسی  ــازادی،  ئ

ڕزگاری لە ستەمی چینایەتی و نەتەوەیی بوون. 
لەم قۆناغە زۆر هەستیارەی مێژوودا کە بزووتنەوەی 
ــی کــوردســتــانــەوە ســەری هــەڵــداوە  ژینا لــە ڕۆژهــەڵات
گرتووەتەوە،  ئێرانی  هەموو  کورتدا  ماوەیەکی  لە  و 
ڕووداوە  و  مێژوو  لە  ئــەزمــوون  و  پەند  گرنگە  زۆر 
مێژووییەکان وەربگرین، چونکە ئاشکرایە تاقیکردنەوەی 
تاقیکراوەکان هەڵەیە. هەر لەم پێوەندییەدا، بۆ تێپەڕینی 

٣-خواستی جیابوونەوە یان بەستنەوەی ئەم گرووپە 
دەبێت خواستی گشتی بێت نەک خواستی چین و چینە 

تایبەتەکان.
پێشێلکردنی  ــە  ــروپ گ ئـــەم  ئــیــدیــعــای  بــنــەمــای   -٤

سیستماتیکی مافەکان بێت.
ــەم گــروپــە جگە لە  ٥- بــۆ پــاراســتــنــی مــافــەکــانــی ئ
کە  نەبێ  ئــارادا  لە  تر  چارەسەرێکی  هیچ  جیابوونەوە 

بتوانرێ مافەکانیان پارێزراو بێ.
ــەرەوە بــاس کــران تەنیا لە  ــەو مــەرجــانــەی لــە سـ ئ
هەموو  و  نییە  ڕەگەزپەرەستەکاندا  دەسەڵاتە  بەرانبەر 
لەخۆ دەگــرێــت کە  نــەتــەوە و کەمینە جــیــاوازانــە  ئــەو 
مافەکانیان بەردەوام پێشێل دەکرێت و هیچ ڕێكارێكی 
ئوسوولی، یاسایی و دروست لەلایەن دەسەڵاتدارانەوە 
ڕێگەچارە،  بوونی  ئــەگــەری  لە  یــان  ناکرێ  پێشنیار 

دەسەڵات لەبەر چاویان ناگرێت یان پێبەندیان نابێت.
ــە بــۆچــوونــی  ــی ل ــەت ــودەوڵ ــێ ــۆ نــمــوونــە دادگــــای ن ب
ــاوا  ڕۆژئ سەحرای  بە  ســەبــارەت  خۆیدا  ڕاوێژکاریی 
ئاماژە بە پرەنسیپی ئۆتۆنۆمی وەک مافی گەل دەکات 
ئۆتۆنۆمی  پرەنسیپی  کــە  ــەوە  دەکــات ــەوە  ل جەخت  و 
لێکدانەوەی مافەکانی گەلە. هەرچەندە بڕگەکانی مادەی 
بەڕوونی  یەکگرتووەکان  نەتەوە  جاڕنامەی  شەشەمی 
دەکــەنــەوە،  جیا  یەکتر  لە  سەربەخۆیی  و  ئۆتۆنۆمی 
گەلی  مافی  بــەکــردەوە،  یەکگرتووەکان  نەتەوە  بــەڵام 
لە  جگە  سیاسی،  پێگەی  ــەی  ــازادان ئ دیاریکردنی  بۆ 
کــاروبــاری  بۆ  )خودموختاری(  نێوخۆیی  کــاروبــاری 
بە  ئەوەشی  و  کرد  فراوانتر  )سەربەخۆیی(   دەرەکــی 
ڕوانگەی  لە  بۆیە  ــا؛   دان ســەروەری  مافی  لە  بەشێک 
نێو دەوڵەتییەوە، مافی ئازادی گەلان لەژێر حوکمڕانی 
یان  بــێ  کۆلۆنیالیزم  ــی  دەســەڵات جــا  ــەوخــۆدا،  ڕاســت
مەشروعییەتی  ڕەگــەزی،  هەڵاواردنی  یان  داگیرکاری 
دیاریکردنی چارەنووسییان پێ دەبەخشرێ و ئەوەش 

لەم قۆناغە میژوویی- کۆمەڵگە 
ــە، یــەکــڕیــزی و  ــی ــی ــەت کــۆمــەڵای
گۆڕانخواز  هێزە  یەکگرتوویی 
دادپەروەریخواز  و  پێشەنگ  و 
ــران بۆ  ــێ ئ و دێــمــوکــراتــەکــانــی 
ئیسلامی  کۆماری  ڕووخاندنی 
سیستەمێکی  جێگیرکردنی  و 

ــێــت  ــوان فـــێـــدرال و ســکــۆلار دەت
ڕۆڵێکی بەرچاو بگێڕێت. بە لەبەرچاوگرتنی جیاوازی 
و  ــان  ــەک ــگ ڕوان تێگەیشتنەکان،  جــۆراوجــۆریــی  و 
چاوەڕوانییەکانی هێزە سیاسی، پیشەیی و مەدەنییە 
گشتگیر  هاوپەیمانییەکی  پێکهێنانی  جۆراوجۆرەکان، 
لە  ئێران  مەدەنییەکانی  و  سیاسی  ڕەوتە  هەموو  لە 
ئەجێندایەکی  و  بنەما  یــان  مەنشوور  چوارچێوەی 
دەکرێت  ئـــەوەش،  ــەرەڕای  سـ ئەستەمە.  هاوبەشدا 
ستراتیژیکی  ئامانجی  هێزانەی  ئــەو  پێویستیشە  و 
هاوبەشیان هەیە لە دەوری هەندێک خواست و داخوازی 
سەرەکی و گرنگ کۆ ببنەوە و کۆتایی بە پرژوبڵاویی 
زیاندەر و خەسارهێنەری هێزە شۆرشگێڕەکان بهێنن. 
و  سەرەکی  خاڵی  هەندێ  بە  پابەندبوون  لەونێوەدا، 
پلۆرالیزمی  سێکۆلاریزم،  فیدرالیزم،  وەک  بنچینەیی 
و  کۆمەڵایەتی  دادپــەروەریــی  دێموکراسی،  سیاسی، 
]داننان بە[ فرەنەتەوەبوونی ئێران دەتوانێت ڕۆڵێکی 
گرنگ لە نزیکبوونەوەی ئەوانەدا بگێڕێت کە خوازیاری 
هێزە  ئامانجی  نابێ  دێموکراتن.  ئێرانێکی  بەدیهێنانی 
چوارچێوەی  لە  دێموکراسیخوازەکان  و  شۆڕشگێڕ 
بێتەوە.  بەرتەسک  ئیسلامیدا  کۆماری  ڕووخاندنی 
کۆماری  پاش  ــی  ڕۆژان لە  بیر  هێزانە  ئەو  پێویستە 
ئیسلامییش بکەنەوە و بە پشتبەستن بە ڕوانگەیەکی 
سیاسی و کۆمەڵایەتی ئاشکرا و ڕوون، لەسەر پلان 
و دروشمگەلێک کە ئاشتی و ئاسایشی هەمیشەیی و 
سەقامگیر دەستەبەر بکا، و ڕەنگدانەوەی بەرژوەندییە 
ماددی و مەعنەوییەکانی چین و توێژە کۆمەڵایەتییە 
جیاجیاکان و نەتەوەکانی نیشتەجێی ئێران بن،  ڕێک 

بکەون.
ــەڵات  ــان بـــە دەســ ــی ئـــەوانـــەی کـــە هــێــشــتــا دەســت
ــە بــیــانــووی  ــە ئــێــســتــاوە ب ڕانــەگــەیــشــتــووە ، هـــەر ل
بە  و  زبر  زمانی  بە  ئێران"  یەکپارچەیی  "پاراستنی 
و  دەبــنــەوە  جیابیران  ــەرەورووی  ــ ب هــەڕەشــەکــردن 
بەدوور لە هەرچەشنە نەرمینواندنێکی سیاسی، تاقەتی 
نییە، بێگومان بۆ  بیستنی ڕا و بۆچوونی جیاوازیان 
نەتەوە  هەروەها  و  فیدرالیخواز  و  کۆمارخواز  هێزە 
بەشخوراو و بندەستەکانی ئێران ناتوانن هاوپەیمانێکی 

جێ متمانە و شیاوی پشت پێبەستن بن.  

دەکرێ هەردووک بەشی خودموختاری نێوخۆیی و 
دەرەکی لەخۆ بگرێ.

و  پرس  لەگەڵ  خۆنووسین  چــارەی  مافی  ئەسڵی 
پێوەندیی  مــرۆڤ  مافی  و  دێموکراسی  بابەتەکانی 
ڕێگە  مافە  ئەو  هەیە؛  هەڵنەوەشاوەی  و  ڕاستەوخۆ 
چارەیەکی ئەرێنییە لەو کاتەیدا کە بەشێکی دیاریکراو 
یان  لەنێو چەند کۆمەڵگە  یان  ئەو کۆمەڵگەیە  نێو  لە 
نەتەوە کە پێکەوە دەژین، مافی بەشداری ڕاستەقینەی 
و  زمانی  کولتووری،  ئــابــووری،  سیاسی،  ژیانی  لە 
کۆمەڵایەتی نەبێ و لێرە دایە کە چەمکی مافی چارەی 
خۆنووسین ئاوێتەی چەمکی دێموکراسی دەبێ. بۆیە لە 
ساڵی ١٩٧٠ بەملاوە، ئەسڵی مافی چارەی خۆنووسین، 
تەنیا بە مانای ڕزگاربوون لە داگیرکاری، کۆلۆنیالیزم 
ئەو  بەڵکوو  نییە،  ڕەگەزپەرەستەکان  دەســەڵاتــە  و 
مافی  دێموکراسی،  چەمکەکانی  لە  بنەمایە  و  ئەسڵ 
مافەکانیان  لە  ڕێزگرتن  و  کەمینەکان  مافی  مــرۆڤ، 
نیزیکتر بۆتەوە. ئەو ئاڵوگۆڕە ئەرێنییە بە هۆی ئەوەیە 
کە چیی تر ئەو مافە لە مافە تایبەتەکانی گرووپێکی 
ئیمپراتوورییەکان،  )وەک  ــکــراو  ــاری دی و  تــایــبــەت 
بە  و سەر  نییە  هتد(  و  زلهێزەکان  و  داگیرکەرەکان 
کوردیش  نەتەوەکانە؛  و  کەمینەکان  تاکەکان،  هەموو 
وەک هەر نەتەوەیەکی ئەو جیهانە دەتوانێ مافەکانی 
بۆ  یان  بکات  لێ  پارێزگارییان  بهێنێ و  بەکار  خۆی 
پارێزگاریکردن لە مافەکانی، مافی چارەی خۆنووسین 
بکاتە بەردی بناغە و دایکی هەموو مافەکانی دیکەی، 
بەتایبەتی کە پرسی کورد بە خاک، زمان، کولتوور، 
کەوتۆتە  دیاریکراو،  و  هاوبەش  ڕەگــەزی  و  مێژوو 
و  بەئانقەست  دابەشکاریی  کاریگەرییەکانی  ژێــر 
پارچەپارچەکردنی ئەو گەلە بەسەر چوار بەشی لێک 

جیاوازدا. 

حەقیقەتی
 "حەقیقی"یەکانی دێموکرات 

)ئەفسانەی گیانبازیی سەلیم حەقیقی و 

سێ کوڕەکەی(

د. کامران ئەمین ئاوە

درێژەی لاپەڕەی ٥

ئێعدام لەپێناو دەستەبەری 
ئامانجە سیاسییەکاندا 

بە دەستی پۆلیس  ئەمینی  شەهیدکردنی ژینا 
سەرهەڵدانی  هۆکاری  بە  بوو  تــاران  ئەخلاقی 
ئێرانی  سەرانسەری  کە  بەربەرین  ڕاپەرینێکی 
و  بەربڵاو  بەچەشنێک  ڕاپەرینە  ئەو  گرتەوە. 
تارانی  ــی  ــداران دەســەڵات کــە  بــوو  هەمەچەشن 
ماوەیەک  بۆ  و  کــرد  ســەرســووڕمــان  تووشی 
تووشی  ناڕەزایەتییەکاندا  شەپۆلی  بەرانبەر  لە 
بە  جۆر  هیچ  بە  چونکە  کــردن.  سەرلێشواویی 
سەرکوت  هــەمــووە  بــەو  نــەدەهــات  خەیاڵیاندا 
لە  ئێران  گەلانی  بە  دەرحــەق  زەبروزەنگەی  و 
لێی  ڕابــردوودا کردوویانە و  ماوەی ٤٣ ساڵی 
لە  و  بەربەرینە  بەو شێوە  خەڵک  بــەردەوامــن، 
هەموو گۆشەوکەناری ئێراندا بەدژیان ڕاپەرن. 
ناڕەزایەتییەکان  شەهیدکردنی ژینا ئەمینی و 
تەنیا لە سنوورەکانی ئێراندا قەتیس نەماوەیەوە، 
لە  توانی  و  بــڕی  وڵاتــی  سنوورەکانی  بەڵکوو 
کۆڕوکۆمەڵە  پشتیوانی  جیهاندا  سەرانسەری 
جیهانییەکان بۆ لای خۆی ڕابکێشێ و ناوی ژینا 
)مهسا( بە میلیۆنان جار لە بیروڕای کۆمەڵگەی 
جیهانیدا دووپات ببێتەوە. ئەوەش ترسێکی زۆری 
ئیسلامی  کۆماری  نیزامی  دەسەڵاتدارانی  لای 
پێک هێنابوو هەتا ئەو ڕادەیە کە تەنانەت بەشێک 
ڕووخانی  ترسی  بــەتــەواوی  دەســەڵاتــداران  لە 
نیزامیان ڕێ نیشتبوو، هەربۆیەش بۆ مانەوەی 
بــوون  ــامــادە  ئ ئیسلامی  کــۆمــاری  ــی  دەســەڵات
دەست بۆ هەر کردەوەیەکی دژەئینسانی ببەن و 
لەو ڕاستایەدا زۆر بێبەزەیانە کەوتنە سەرکوتی 
خەڵکی وەزاڵەهاتووی سەر شەقامەکان و هێزە 
چەکی  بە  ئیسلامی  کۆماری  ئەمنییەتییەکانی 
دەستیان  و  هــاتــن  خەڵکدا  بــەگــژ  جــۆراوجــۆر 

تەنانەت لە منداڵانیش نەپاراست.
خەڵک  مانەوەی  مانگ  چوار  بە  نزیک  دوای 
و  سەخت  بەربەرەکانیی  و  شەقامەکان  لەسەر 
بەهۆی  نیزامییەکان،  هێزە  لەبەرانبەر  دژوار 
نەبوونی  ڕێــکــخــراو  و  بێبەزیانە  ســەرکــوتــی 
خەڵک هەتا ڕادەیەک تای تەرازوو بە لای هێزە 
ئیسلامیدا  کۆماری  نیزامی  سەرکوتکەرەکانی 
شکایەوە و هەر ئەوە بوو بە هەلێک کە دەزگا 
ئەمنییەتییەکانی کۆماری ئیسلامی دەست بکەن 
کە  بەچەشنێک  نــاڕازی،  خەڵکی  ڕەشبگیری  بە 
دەستیان لە هیچ چین و توێژیەک نەپاراست و 
لاو   و  پیاو،پیر  و  ژن  لە  کەسیان  هــەزاران  بە 
دەستبەسەر کرد و لە زیندانەکان بە دڕندانەترین 
شێوە ئەزیەت و ئازایان دان بۆ ئەوەی دان بە 
شێوازی  بە  هەروەها  دابنێن.  نەکردوو  تاوانی 
دەسەڵاتدارانی  دەسەڵات گەیشتنی  بە  سەرەتای 
وەڕێ  دادگاکانی شۆڕشیان  ئیسلامی  کۆماری 
خستەوە و بەپەلەپەل تۆمەتی دوور لە ڕاستییان 
خستە پاڵ کۆمەڵێک دەستبەسەرکراو و حوکمی 
داسەپاندنی  ســەپــانــدن.  ــەســەردا  ب ئێعدامیان 
کە  گــرت  پـــەرەی  جــۆرێــک  بــە  ئێعدام  حوکمی 
ئێران  کۆمەڵگەی  مانگدا  دوو  تەنیا  مــاوەی  لە 
سەپاندنی  گوێبیستی  کەمەوە  لانی  بە  ڕۆژانــە 
حوکمی  سێ  بەڕێوەبردنی  و  ئێعدام  حوکمی 
ئێعدام بووە. ئەو دژکردەوەیەی دەسەڵاتدارانی 
کۆماری ئیسلامی لە ڕووبەڕووبوونەوە لەگەڵ 
ناڕەزایەتییەکان لە نێوخۆی ئێران و کۆمەڵگەی 
بواری  لە  چ  و  قانوونییە  بواری  لە  چ  جیهانیدا 
سیاسییەوە بە سەر نیزامی کۆماری ئیسلامیدا 
پێوەندی  بابەتەکە  چونکە  شکایەوە.  بەخراپ 
ــە بـــواری  ــوو، و ل ــەوە بـ ــەکــان ــە گــیــانــی مــرۆڤ ب
قانوونییەوە لای کۆمەڵگەی قانوونیی ئێران ئەو 
پرسیارانە لە ئارادا بوون: ئایا ماوەی زەمەنیی 
تەواو لە بەردەستی لێکۆڵەوەری قانوونیدا بووە 
بۆ ئەوەی لێکۆڵینەوەی وورد و هەمەلایەنە لەو 
دادپەروەرانە  ڕێوشوێنی  ئایا  بکا؟  پەروەندانە 
لەگەڵ تۆمەتباران لە دادگادا ڕەچاو کراوە؟ ئایا 
ڕاگەیشتووە؟  پارێزەر  بە  دەستیان  تۆمەتباران 
و  و"افساد  "محاربە"  تۆمەتی  داسەپاندنی  ئایا 
فی الارض" کە لە سەر بنەمای ئەو تۆمەت گەلە 
بەسەر  دەتــوانــرێ  کــراوە  دەر  زۆر  حوکمێکی 
هەموو  داببڕێ؟...  دەسبەسەرکراوە  ئەو خەڵکە 
هەم  دیکە  پرسیاری  دەیــان  و  پرسیارانە  ئەو 
ــەدا و هــەم لــە مـــاوەی  ٤٤ســاڵــەی  ــاوەی ــەو م ل
بــێ وەڵام  ئیسلامیدا  کۆماری  دەسەڵاتدارەتیی 
بەڕێوەبردنی  ڕابـــردوو  وەک  هــەر  و  مــاونــەوە 
ــە نـــیـــزامـــی دادوەریــــــــی کـــۆمـــاری  ئـــێـــعـــدام لـ
بێ باکانە  و  ئاسایی  بابەتێکی  بۆتە  ئیسلامیدا 
قانوونیان  بەرگی  مرۆڤەکان  گیان لێ ئەستاندنی 

دەبەر دەکرێ.
ســەپــانــدنــی حوکمی  ئــاســایــیــبــوونــەی  ــەو  ئـ
لە کۆماری  ئێعدام و جێبەجێکردنی ئەو سزایە 
ــەی  زۆرب کــە  ســەردەمــانــێــک دایــە  لــە  ئیسلامیدا 
لە  یا  ئێعدامیان  ســزای  جیهان  وڵاتانی  زۆری 
جێبەجێی  یان  سڕیوەتەوە،  سزاداندا  قانوونی 
وڵاتــانــە  ــەو  ئ زۆری  زۆربـــەی  چونکە  نــاکــەن. 
ئاکامە  بە  و  ــژ  ــ دوورودرێ پڕۆسەیەکی  دوای 
ئێعدام  حوکمی  جێبەجێکردنی  کە  گەیشتوون 
پێوەندی بە گیانی مرۆڤەکانەوە هەیە و ئەگەری 
ئەوە زۆرە لە ڕەوتی لێکۆڵینەوە لە ڕووداوێک 
دادوەری  لێکۆڵەرانی  دەستی  بە  هەڵە  زانیاریی 
هەڵەیە  زانیارییە  ئەو  بنەمای  لەسەر  و  بگات 
کەسێکی بێتاوان گیانی لێ بستێندری. لە هەمان 
کــاتــدا ئـــەوە ســەڵــمــێــنــدراوە کــە ســـزای ئێعدام 
ڕووەوە  لەم  بگرێت.  تــاوان  بە  بەر  نەیتوانیوە 

دنیا ١١١وڵات  لە ١٩٥ وڵاتی  ئێستادا  لە سەردەمی 
سزادانی  قانوونی  لە  ئێعدامیان  حوکمی  بەتەواوی 
گشتیی خۆیان وەلا ناوە و ٧ وڵاتیش تەنیا لە بابەتی 
تایبەتیی وەک تاوانی سەردەمی شەڕ حوکمی  زۆر 
سزادانیاندا  قانوونی  لە  دەنا  هێشتۆتەوە،  ئێعدامیان 
ئێعدامیان  نەماوە. ٢٤ وڵاتیش جێبەجێکردنی سزای 
دە  مــاوەی  لە  ئامارەکان  بەپێی  کە  هەڵپەساردووە 
بەڕێوە  تێدا  ئێعدامیان  حوکمی  ــردوودا  ــ ڕاب ساڵی 
ئێستاش  هەتا  کە  مــاون  وڵات   ٥٣ بــەڵام  نــەچــووە. 
حوکمی ئێعدامیان تیدا بەڕێوە دەچێ  کە لەنێو ئەو 
بابەتی  لە  تاک وتوک  ــان  زۆری بەشی  وڵاتەشدا   ٥٣
تاوانباران  لەسەر  ئێعدامیان  هەستیاردا سزای  زۆر 

جێبەجێ کردووە. 
ئێرانی ژێر دەسەڵاتی نیزامی کۆماری ئیسلامی لە 
ڕیزی هەرە پێشەوەی ئەو ٥٣ وڵاتەدایە و دوای وڵاتی 
چین لە پلەی دووهەمی ڕیزبەندی ئەو وڵاتانەدایە کە 
سزای ئێعدامیان تێدا بەڕێوە دەچێت کە دیارە ئەگەر 
ساڵێکدا  لە  ئێعدامەکان  ڕادەی  و  حەشیمەت  بەپێی 
ئێران و چین پێکەوە بە بەری یەک بگیرێن، ئێرانی 
یەکەمی  پلەی  لە  ئیسلامی  کۆماری  دەسەڵاتی  ژیر 
حوکمی  کە  ڕادەوەســتــی  وڵاتــانــەدا  ئــەو  ڕیزبەندی 
ئێعدامیان تێدا جێبەجێ دەکرێت. دوای ئەو ئەنجامە 
دەتوانین ئەو پرسیارە بکەین کە بۆ لە ئێراندا ئاوا بە 

بەربڵاوی حوکمی ئێعدام بەرێوە دەچێ؟ 
سێ  دەتوانی  حاڵەتدا  باشترین  لە  پرسیارە  ئەو 
وەڵامی هەبێ. یەکەم، لە قانوونی سزادانی ئیسلامیدا 
دەیانگرێتەوە  ئێعدام  حوکمی  تاوانانەی  ئەو  بازنەی 
زۆر بەربڵاوە، هەربۆیە دادوەر بۆ دەرکردنی حوکمی 
دووهــەم،  ئــاوەڵایــە.  دەستی  بــواردا  زۆر  لە  ئێعدام 
دەتوانرێ ئەو خۆێندنەوەی لێ بکرێ کە ئێرانییەکان 
لە خەڵکی وڵاتانی دیکە زیاتر حەزیان لە تاوانە کە 
ئەوە بەپێی لێکۆڵێنەوەی ئاماری جیهانی بە تایبەتی 
لە تاوانی کوشتن کە سزاکەی ئێعدامە بەتەواوی ڕەد 
دەکاتەوە و نیشان دەدا کە خەڵکی ئێران زۆر کەمتر 
ئێعدام  سێهەم،  دەکــەن.  تــاوان  جیهانی  نێوەنجی  لە 
دەسەڵاتدارانی  دەستی  بە  سەرکوتە  کەرەسەیەکی 
دژبەر  بیانهەوەی  کات  هەر  چەشنێک  بە  تارانەوە، 
لە  بکەن  دەر  بەربەرەکانی  مەیدانی  لە  جیابیران  و 
ڕێگای دامودەزگای بەناو دادەوە پەروەندەسازییان 
دەسەپێنن.  بەسەردا  ئێعدامیان  سزای  و  دەکەن  بۆ 
ڕێــژەی  یــەک،  پــاڵ  دەچنە  هۆکارانە  ئــەو  کاتێکیش 
سەپاندن و بەڕێوەچوونی حوکمی ئێعدام زیاد دەکات. 
هەروەکی  ئێعدامیش  ســزای  چوونەسەری  ڕێــژەی 
پێشتر گوترا تەنیاوتەنیا بۆ چاوترسێن کردنی گەڵانی 
کە  جیابیران  سەرکوتی  بۆ  کەرەسەیەکە  و  ئێرانە 
بەرگی  ئیسلامی  کــۆمــاری  سەرکوتکاری  نیزامی 

قانوونی دەبەر کردووە. 
ژینا  ڕاپــەریــنــی  گــوتــرا،  هـــەروەک  ئێستاشدا  لــە 
دەسەڵاتدارانی کۆماری ئیسلامی بۆ ماوەیەکی باش 
تاساند و کاتێک وەخۆ هاتنەوە، بێبەزییانە دەستیان 
بە سەرکوتی خەڵکی ناڕازیی سەر شەقامەکان کرد 
سەدان  بە  نەپاراست.  خۆیان  جینایەتێک  هیچ  لە  و 
کەسیان لە سەرانسەری ئێراندا کوشت و بە هەزاران 

کەسیان بریندار و نقوستان کرد. دەیان هەزار کەسیان 
دەستبەسەر کرد سەدان کەس لەو دەستبەسەرکراوانە 
دادگایی کران  بەڕواڵەت  دوای  ڕێژیمدا  بێدادگاکانی  لە 
افساد  و  "مــحــاربــە  ــاوان!ی  ــ ت بــە  ئێعدامیان  حوکمی 
فی الارض" بەسەردا سەپێندرا. لە حاڵێکدا بەپێی دەقی 
دەربڕینی  ڕێژیمیش  خــودی  نامرۆڤانەکانی  قانوونە 
ناڕەزایەتی لە دەسەڵات ناچێتە خانەی تاوانی "محاربە 
ئەو  نێوەرۆکی  بەپێی  چونکە،  ــی الارض"،  فـ افساد  و 
قانوونانە هیچ کام لە خەڵکی ناڕازی سەرشەقامەکان 
نەکردووە  کــەس  لە  هەڕەشەیان  و  هێرش  چــەک  بە 
کۆمەڵگەی  بەلاڕێدابردنی  دوای  بە  کاتدا  هەمان  لە  و 
لە  حوکمانە  ئــەو  تەنانەت  ــە  وات نــەبــوون؛  خۆیانەوە 
قانوونییش  ڕێژیمدا  سزادانی  یاساکانی  چوارچێوەی 

نەبوون!
دەسەڵاتدرانی کۆماری ئیسلامی و دەزگای دادی ئەو 
نیزامە بەپێی هەموو پێوەرە جیهانییەکان بەرپرسیاری 
سزای  سەپاندنی  هۆکاری  بە  گیانانەن  ئــەو  هەموو 
زانستی  بــەپــێــی  ئــەســتــانــدوویــانــن، چــونــکــە  ئــێــعــدام 
دەروونناسی و تاوانناسی چەندە کەسێک یا کەسانێک 
لە ڕوودانی تاوانێکدا بەرپرسیارن، دەوڵەت و سیستمی 
سیاسیی وڵاتیش بەو ڕادەیە بەرپرسیارە. چونکە ئەوە 
کەش وهەوای  وڵاتە  سیاسیی  سیستمی  و  حکوومەت 
کۆمەڵگە لە بوارەکانی سیاسیی، ئابووری، فەرهەنگی و 
کۆمەڵایەتی ڕێک دەخا. حکومەت و دەوڵەتی بەرپرسیار 
بەستێنەکانی  هــەمــوو  ڕەخــســانــدنــی  بــە  دەدا  هـــەوڵ 
تاوان  پەرەگرتنی  بە  پێش  کۆمەڵگەیە  نیازی  کە  ژیان 
بگرێ، چونکە بەو ڕادەیە کە تاوان لە کۆمەڵگەدا کەم 
و  ئەمنییەت  ــەرەوە  ب کۆمەڵگە  ــەش  ڕادەی بەو  بێتەوە 
سەقامگیری و خۆشبژیوی هەنگاو دەنێ. بەڵام نیزامی 
کۆماری ئیسلامی نیزامێکی ئایدۆلۆژیک و داخراوە و 
هەموو بەرنامەکانی لە بواری سیاسی، کۆمەڵایەتی و 
ئابوورییەوە لەو چوارچیوە داخراوەدایە. بۆیە جێگا بە 

مرۆڤی ئازادیخواز و جیابیر لێژ دەکرێ.
کۆماری  وەک  دەسەڵاتدارەتیی  سیستمە  جۆری  لە 
ئیسلامیدا هیچ کەس و لایەنێک لە بەرانبەر ویست و 
هەموو  و  نییە  بەرپرسیار  کۆمەڵگەدا  داخوازییەکانی 
ڕاگرتن  لەپێناو  تەنیا  دەسەڵاتدارییەتی  دام ودەزگـــای 
دەروەســت  بە  خۆیان  نیزامدا  مانەوەی  لەسەرپێ  و 
دەزانن. بۆیە هەرکاتێک دەسەڵاتدارانی تاران گوێبیستی 
دەنگی ناڕەزایەتی خەڵک دەبن ترسیان ڕێ دەنیشێ و 
بەپەلە فتوای سەرکوتی خەڵک دەردەکەن و بەو فتوایە 
ئیسلامی  کــۆمــاری  نیزامی  سەرکوتکارەکانی  هێزە 
ڕازیکردنی  بۆ  تەنیا  و  تێفکرین  بەبێ  و  خۆ  دەکەونە 
بەرپرسانی سەرەوەی خۆیان دەست دەکەن بە گرتن 
دەبێ  تــاران  دەسەڵاتدارانی  بەڵام  خەڵک.  کوشتنی  و 
و  بێبەزییانە  سەرکوتی  چۆن  وەک  تێ گەیشتبن  لەوە 
لە ماوەی  نــاڕازی  ئێعدام و گرتنی خەڵکی  کوشتن و 
٤٤ ساڵی ڕابردوودا نەیتوانی کۆمەڵگەی ئازدیخوازی 
ڕیزی  ڕۆژ  بە  ڕۆژ  بەڵکوو  دابێنێ،  بەچۆک  ئێران 
ئازادیخوازن و تێپەربوون لە نیزامی کۆماری ئیسلامی 
پتەوتر بووە و دەبێ؛ ئەو زەبروزەنگ و ئێعدامانەش 

دادیان نادەن.

گوڵەشێعرێک بۆ ژن

چیا شنۆیی

ئەی ژن!
ئەزانی بووی بە خۆر

تازە هەوری ڕەش ناتوانێ لە باڵات بهاڵێ و بتکا بە 
داهۆڵ؟

ئەزانی
قژت بووە بە کۆتر و بەندی پەڕۆی دڕاند و 

ئازاد و ڕەها 
بە سەر باڵاخانە و منارەکاندا دەسووڕێتەوە و 

دوور ئەفڕێ و 
لەو پەڕی ئاسمان و ئەو دیوی سنوور

لە ژوو پاڕلەمانەکانی ئەورووپا دەنیشێ و
قژی هەموو پارلەمانتەرەکانی ژن

بە هەموو ڕەنگەکانیانەوە لە مل دەهاڵێنێ و 
ئەبێ بە کۆڵکەزێڕینە و

شەقامەکان دەتەنێتەوە؟

ئەی ژن !
ئەزانی، دارەکانی کەنار شەقامیش

ڕووت و بێ گەڵا 
لەگەڵ تاڵەموویەکانت دەلەرنەوە 

کاتێ سەرت ڕووتە و
گۆرانیی ژن، ژیان، ئازادی ئەچڕێت؟

ئەی ژن !
ئەزانی، کاتێ بەرەو گۆڕستان ئەچێ و 

چیرۆکی بێدەنگیی 
سەر ڕووخساری شەهیدان ئەخوێنیتەوە
کیلەکان بەرزتر لە باڵات ئەویستن و 

هەر بە پێوە سینگیان بۆت ئەکەن بە هێلانە؟

ئەی ژن !
ئەزانی کە سەرت ڕووت ئەکەی

زستانەبەفری مێزەری سپی دلۆپ دڵۆپ ئەتاوێتەوە
بەهارێک لە دەستەڵاتی ئازادی و 

گوڵخونچە دەپشکوێ و  
مێزەری ڕەشیش چیتر نابێ بە نەشتەری باهۆز و 

داناوەرێتە نێو تاڵە موویەکانت 
هەتا شەرعییەتی فەرمانی کفنکردنی قژەکانت بدەن؟

ئەی ژن!
سەرت ڕووت کە، با شەونمی قژت

چاوی مانگەشەو پڕ کا لە بۆنی مێهرەبانی
عەشق و خۆشەویستی

شۆخ و شەنگتر لە کەروێشکەی گەنم،
 سەما بە قژەکانت بکا با 

"با" تەنیا بە حەسرەت پێکەنینەوە
لە ژێر پێتا ئارام بگرێ و 

گەردەلوول دەستەمۆ بێ
کە وەرزی بارانی قژ بەسەر چوو

کاتی ئازادییە و
ژن ژیانە، ژن ژیانە...

عومەر باڵەکی

کاتێک بۆ لێکدانەوە و هەڵسەنگاندن
ــوو، بـــاکـــوور و  ــ ــر و ئــاڵــۆز ب ــکــی ســەی دۆخــێ
و  ڕووسیە  هێزەکانی  لەلایەن  ئێران  بــاشــووری 
بریتانیاوە داگیر کرابوو. حکومەتی ناوەندی لەجێدا 
و  نەبوو،  وڵاتــدا  دۆخی  بەسەر  کۆنتڕۆڵێکی  هیچ 
نەیدەتوانی کاروباری وڵات بەڕێوە ببات؛ تەنانەت 
هێزەکانی  دەستێوەردانی  بە  بەرامبەر  نەیدەوێرا 

بیانی ناڕەزایەتی دەرببڕێت!
ئاڵۆزی و نائەمنی، هەژاری و برسێتی لە هەموو 
ئێراندا بڵاو ببۆوە. باشوور بەدەست ئینگلیزەکانەوە 
بوو و باکوور ژێر دەسەڵاتی ڕوسەکان. بۆ خەڵکی 
کوردستان کە هێشتا بیرەوەرییەکانی تاڵی جەنگی 
بێتاوانی  خەڵکی  کوشتاری  و  جیهانی  یەکەمی 
دەست  بە  کوردستانیان  شارەکانی  لە  تاقمێک 
ڕووسەکان لەیاد نەکردبوو، گەڕانەوەی ڕووسەکان 
و  سووکایەتی  ڕاوورووت,  و  تــاڵان  مــانــای  بــە 
ترسی  بـــوو.  ــۆزی  ــاڵ ئ و  پشێوی  ــژی,  ــدرێ دەســت
دەستێوەردانی  و  تاوانانە  ئەو  دووبارەبوونەوەی 
و  عەشیرەت  لە  هەندێک  و  لەلایەک  بیانییەکان 
گرووپەکانی بێناسنامە بەهۆی لاوازیی حکوومەتی 
ناوەندییەوە لەلایەکی دیکەوە، لە هەموو شوێنێکدا 
گەنجانی  لە  بەشێک  نێوەندەدا  لــەم  ببۆوە.  بــڵاو 
کورد کە ساڵانێک بەهۆی ستەم و نادادپەروەری 
خەریکی  بوون،  بێ ئومێد  ناوەندی  حکوومەتی  لە 
ــوون،  ــ ــوێ ب ــ ڕێــکــخــســتــنــی بـــزووتـــنـــەوەیـــەکـــی ن
بزووتنەوەیەک بۆ گەڕانەوە بۆ ئەو شوناسەی کە 
لە ساڵانی چەوساندنەوە و ناکارامەیی حکوومەتە 

بوکەڵەییەکانی پایتەختدا لێیان سەندرابوو.

قوڕگی  ــە  ل ســەرکــوتــکــراو  گرێیەکی  ــاف"  ــ "ژک
ــەهــۆی جــیــاکــاریــیــەوە،  ــکــەدا بـــوو کــە ب ئـــەو خــەڵ
دەدیت.   مەترسیدا  لە  خۆیان  نەتەوەیی  ناسنامەی 
ناسیۆنالیزمی کوردی بە ڕێزگرتن لە بیروباوەڕی 
شوناسی  پــێــنــاســەکــردنــەوەی  خــەریــکــی  ئایینی 
نەتەوەیی خۆی بوو. تاقمێک گەنجی دڵپاک دوای 
غوسڵ کردن سوێندیان بە قورئان خواردبوو کە 
تێ بکۆشن.  زوڵملێکراویان  نەتەوەیی  ڕزگاریی  بۆ 
دیاری  ڕێکخراوێکی  کوردی  ناسیۆنالیزمی  ئێستا 
درێژە  جاران  لە  یەکگرتووتر  دەیتوانی  و  هەبوو 
لایەن  هەندێک  هەرچەندە  بدات.  چالاکییەکانی  بە 
ئاماژە بە جیاوازی بۆچوونی تاکەکەسیی تاقمێک 
لە ئەندامانی "ژکاف" و هۆگرییان بۆ بزووتنەوەی 
تێڕوانینی  شێوازی  بێگومان  بەڵام  دەکــەن،  چەپ 
پرسەکانی کۆمەڵگە و ڕووداوەکانی  بۆ  "ژکــاف"  
و  بنەما  کە  دەکــاتــەوە  ڕوون  بۆ  ئەوەمان  دواتــر 
"ژیانەوەی  هەمان  "ژکاف"  بیرکردنەوەی  شێوەی 

کورد" بووە.
ڕووسەکان و ئینگلیزەکان خەریکی کێبڕکێن بۆ 
دەستبەسەرداگرتنی بەشێکی زیاتری ئێران. ئەوان 
دەیانهەوێت دەستی باڵایان هەبێت لە مامەڵەکردن 
لەگەڵ حکوومەتی بوکەڵەی ناوەندی و ئیمتیازگەلی 
زیاتریان دەست بکەوێت. ڕووسەکان هەوڵەکانیان 
ــردووە. چــاویــان لە  ــاکــوورەوە دەســت پــێ کـ لــە ب
ئەوان  ئێران دایە.  لە  خۆیان  پێگەی  فراوانکردنی 
کوردستانیش  لــە  دەویــســت.  بــاکــووریــان  نــەوتــی 
سەرۆکایەتیی  بە  پێگەیشتوو  سیاسیی  هێزێکی 
پێشەوا قازی محەممەد هەبوو کە بەدوای دەرفەتێک 
"باقرۆف"  دەگەڕا.  کوردیدا  کیانێکی  پێکهێنانی  بۆ 
دووجار میوانداری نێردراوەکانی کوردستانی کرد، 
هەردوو شاندەکە بە سەرۆکایەتیی قازی محەممەد 

ئەو ڕێگەیەیان بڕیبوو.
قازی محەممەد زۆر لەمێژ بوو خەونی بە ڕۆژێکەوە 
دەبینی کە بتوانێت کارێک بۆ گەلە بندەستەکەی بکات.

کاتێک بۆ سەرهەڵدان و بڕیاردان
بۆ دادوەری گەنجی چیرۆکی ئێمە، ئەمە دەرفەتێکی 
ساڵ  چەندین  بە  کۆتایی  دەیتوانی  بــوو،  مێژوویی 
هەڵاواردن و ئازار لە وڵاتەکەیدا بهێنێت. دەیزانی بەبێ 
هاوکاری لەگەڵ ڕووسیە لەم کاتەدا، ڕەنگە یادەوەرییە 
تاڵەکانی جەنگی جیهانیی یەکەم بۆ گەلەکەی دووبارە 
سەردەمێک  بــوو،  خەونێک  ســەرەتــای  ئەمە  ببنەوە. 
کاری  گرنگترین  و  یەکەمین  هەستانەوە.  و  ژیان  بۆ 
دادوەری گەنج پێکهێنانی پێکهاتەیەکی دیاریکراو بوو 
گەلی  ڕزگاریخوازانەی  بزووتنەوەی  ڕێکخستنی  بۆ 
ــەدا کــە جــێ پێی عەشیرەت و  لــەم ســەردەم کـــورد. 
عەشیرەتگەرایی لە کوردستاندا لە هەموو شۆنێک دیار 
بوو، لە کاتێکدا سەرۆکە یاخیبووەکانی عەشیرەتەکان 
ــازی  ــارە و هــێــزی ســەرب ــەر هــەبــوونــی پـ ــەب تــەنــیــا ل
دیموکراتی  حیزبی  دەکــرد،  حوکمڕانییان  بانگەشەی 
کوردستان لەدایک بوو. ئەمە شاکاری پێشەوای گەنج 
بوو: کۆتایی هێنان بە بیرکردنەوەی خێڵ و عەشیرەتی 
و  کورد  مێژووی  لە  تازە  قۆناغێکی  دەسپێکردنی  و 

کوردستان بە گشتی و ڕۆژهەڵات بەتایبەت.
بە دامەزرانی حیزبی دێموکراتی کوردستان لەسەر 
چــووە  کـــوردی  ناسیۆنالیزمی  "ژکـــاف"  بناغەکانی 

قۆناغێکی نوێی خەباتی شوناسخوازیی خۆیەوە.
بۆ  بوو  ئامادە  شتێک  هەموو  ساڵیان  دوای  ئێستا 
خەبات  نوێی  لاپەڕەیەکی  کــورد،  خەونی  بەدیهێنانی 

بۆ گەیشتن بە ئاواتی لەمێژینە، ٢ی ڕێبەندانی ساڵی 
١٣٢٤، لێرە، لە "گۆڕەپانی چوارچرا"، دڵی ناسیونالیزمی 
جەماوەری  قەرەباڵغیی  لەنێو  کورد  پێشەوای  کورد، 
ئازادیخواز کە لە دوورو نزیکەوە هاتوون، لە وتارێکی 

کورتدا بە فەرمی کۆماری کوردستان ڕادەگەیەنێت.
کۆمارێک کە لەنێو دڵیدا ڕێزگرتن لە ڕای گشتی و 
زیاتر  شتێک  هەموو  لە  ژنان  پێگەی  و  مرۆڤ  مافی 
هاوبەشییەک  هیچ  کوردستان  کۆماری  دەردەکــەون. 
کۆمۆنیستییەکانی  کــۆمــارە  لــەگــەڵ  لێکچوونێکی  و 
نە  هەیە،  نهێنی  پۆلیسی  نە  لێرە  نییە،  ڕووسەکاندا 
هیچ شوێنەوارێک لە بێگانە. "ئارچی ڕۆزڤێڵت" جێگری 
ساڵی  پاییزی  لە  کە  تــاران  لە  ئەمریکا  سەربازگەی 
سەرسوڕماو  کـــردووە،  مەهابادی  ســەردانــی   ١٣٢٥
دەڵــێــت: "شێوەی  پێشەوا  بــە  کــۆمــار  ــارودۆخــی  ب لــە 
ــە سیستەمی  ل ــەواو جـــیـــاوازە  ــ ت ئــێــوە  حــکــوومــەتــی 

کۆمۆنیستیی کۆماری ئازەربایجان."
لە کاتێکدا لە ژێر فشاری ڕووسەکاندا، بیروباوەڕی 
لەژێر  ــەواوی  ــەت ب ئــازەربــایــجــان  کــۆمــاری  لــە  ئایینی 
فشاردایە، دادوەری گەنج هەرگیز لە ژێر ئەو فشارانەدا 
گومانی لە بیروباوەڕی پتەوی خۆی نەبوو. ڕاپەڕاندنی 
ڕابردوو  لە  کۆماردا  لە سەردەمی  ئایینییەکان  ئەرکە 
زۆر باشتر بوو.لە تەمەنی کورتی کۆماری کوردستاندا 
سیستمی  جێبەجێکردنی  ــگــەری  ــاری ک بچوکترین 
لە  دەســتــوەردان  نموونە  بۆ  نابینرێت،  کۆمۆنیستی 
موڵک و ماڵی تاکەکەسی یان قەدەغەکردنی چالاکیی 

ئایینی بە هیچ شێوەیەک لە ئارادانییە.
"ویلیام ئیگلتۆن" کە لە کتێبی "کۆماری کوردستان"دا 
چەندین جار ستایشی کەسایەتیی پێشەوای کردووە، 
لە شوێنێکدا دەنووسێت: "ڕاستییەکە ئەوەیە لە سایەی 
و  حــەق  کە  بــوو  ــازی موحەممەددا  ق دادپــەروەریــی 

بیرکردنەوەیەکی باش دەرکەوت".

کاتێک بۆ ماڵاوایی و مانەوە 
لەنێو دڵی خەڵکدا

چــیــرۆکــی نــاســیــۆنــالــیــزمــی 
پێچێکی  لـــە  دیـــســـان  ــوردی  ــ کـ
مـــێـــژوویـــی دایـــە، بــێــگــانــەکــان 
لەگەڵ  مامەڵە  خەریکی  دیسان 
ناوەندان،  بوکەڵەیی  حکومەتی 

هەواڵێکی  ــت،  دێـ خــیــانــەت  بــۆنــی 
ــە مــامــەڵــەیــەکــدا لەگەڵ  ــت, ڕووســـەکـــان ل ــورت دێـ کـ
و  فرۆشت  ئازەربایجانیان  کۆماری  پەهلەوی  ڕژێمی 
ئێستا  هــەڵات.   سۆڤییەت  یەکیەتیی  بۆ  "پیشەوەری" 
چڕ  کوردستان  کۆماری  لەسەر  فشارەکان  هەموو 
پێشنیاری  هەڵاتنی،  پێش  "پــیــشــەوەری"  بــوونــەتــەوە. 
گەلەکەی  ئەویش  کە  دەکــات  پێشەوا  بە  پێشوەختە 
ڕووسەکان  باوەشی  بۆ  پەنا  و  بهێڵێت  جێ  بەتەنها 
ببات! بەڵام کەسێک کە لای خۆی جگە لە میللەتەکەی 
هیچی تری نییە، چۆن دەتوانێت پەنا بۆ بێگانە ببات! 
لەگەڵ  دۆستایەتییەکەی  کە  دەزانــێــت  کــەس  هەموو 
ڕووسەکان بەپێی بارودۆخی ئاڵۆزی ناوچە و ژیان و 

هەڵکەوتن لەم جوغرافیا نەفرەتلێکراوەیە.
وەڵامی پێشەوا تەنیا یەک ڕستەیە: "لەناو گەلەکەمدا 
پەهلەوی  بوکەڵەیی  ڕێژیمی  هێزەکانی  دەمێنمەوە". 
کوردستان  لە  ــان  ڕووی کوشتن  و  سەرکوتکردن  بۆ 
کردووە. بەشێک لە سەرکردەکانی حیزب، کە ناتوانن 
لە دۆخەکە تێ بگەن و بیر لە ڕاکردن دەکەنەوە، بە 
پێشەوا دەڵێن ئەمە تەنیا ڕێگایە و هیچ ڕێگەیەکی تر 
نییە. بەڵام لای جەنابی پێشەوا هیچ شتێک گرنگ نییە 
جگە لە گەلەکەی، فەرماندە ڕێ لە ژێنەڕاڵەکانی و هیچ 
گەلەکەی  گیانفیدای  بە  خۆی  بەڵام  ناگرێت،  کەسێک 

دەزانێت و دەمێنێتەوە.
لە یەکەم ڕۆژەکانی مانگی خاکەلێوەی ساڵی ١٣٢٥دا 
هەڵگرتبوو  سەربازیی  ئەفسەری  هەندێک  کە  پاسێک 
بــەرەو شــاری مەهاباد وەڕێ کەوت،  تــەورێــزەوە  لە 
گەیشتنە  مردن  پەیامی  هەڵگری  ڕەشایی  نێردراوانی 
کراوە،  دیاری  پێشوەختە  شتێک  هەموو  قەسابخانە. 
دادگایەکی سەربازیی تەواو نمایشی و ساختە! پێشتر 
و  نمایش  تەنها  ئەمە  دەرچــووە،  لەسێدارەدان  سزای 
تەواوکردنی  پرۆسەی  بۆ  گاڵتەجاڕییە  خۆنواندنێکی 
دەزانــن  تاریک پەرەستان  و  داگیرکەران  دۆسییەکە. 
پێشەوا.  مەنتیقییەکانی  وڵامە  لەسەر  نییە  هیچیان  کە 
پێشەوا بە بێدەنگی دانیشتووە تا نۆرەی بەرگریکردن 
بگاتێ، ئیستا پێشەوا ئارامە، چونکی دەزانێت گەلەکەی 
سەلامەتە، ئەمە تاکە شتێکە کە لەم ڕۆژانەدا بیری لێ 
دەکاتەوە، خەڵک، خەڵک؛ ئەمانە گەورەترین سەروەت 
و سامانی ژیانی جەنابی سەرکردەن. پێشەوا سەرەتا 
پرسیارەوە  ژێر  دەخاتە  دادگــا  ــی  دادوەری دەسەڵاتی 
و دواتـــر دەڵــێــت: دەیــتــوانــی زۆر ســووک و ساکار 
ماوەتەوە  بەڵام  هەڵبێت،  و  بهێڵێت  بەجێ  کوردستان 
چونکە لە مردن ناترسێت و پێی باشترە لەلای میللەت 
کاتێک  هەموو  لە  پێشەوا  بمرێت.  خۆیدا  زێدی  لە  و 
پتەوتر و بە ئیرادەترە، بۆ مێژوو قسە دەکات نەک بۆ 

زیندوومانەوە!
لە  بیانییەکان  کە  هەلومەرجێکدا  لە  "جیابوونەوە؟ 
هەرچییەکیان  و  ئــامــادەن  ئێراندا  شوێنێکی  هەموو 
بە  ئێمە  ساغ  عەقڵی  کام  بدەن،  بڕیار  دەتوانن  بوێت 
جوداخوازی تۆمەتبار دەکات، لە کاتێکدا کە ئێمە تەنیا 
هەوڵی چەسپاندنی ئاسایش و پاراستنی گیانی خەڵک 
لە  و ســەروەت و سامان و شــەرەف و ڕێگریکردن 

براکوژیمان داوە!"
قسە، لێکدانەوە و شیکردنەوەی لۆژیکیانەی پێشەوا 
لە  ــەڵام  ب هەڵدەستنێت،  خــەو  لــە  خــەوتــوویــەک  هــەر 
دەسەڵاتی پەهلەویدا نە گوێیەک بو گوێگرتن هەیە، نە 

ئیرادەیەک بۆ تێگەیشتن.
ڕۆژێکی  بەرەبەیانی  چوارچرا"،  "گۆڕەپانی  دیسان 
ساردی بەهار، ساردتر لە هەموو ڕۆژەکانی زستان، 
شیندا  ئاسمانی  بەرفراوانیی  لە  خــۆر  ــەوەی  ئ وەک 
کۆماری  پێشەوا  کە  شوێنە  لــەم  ڕاســت  بەستبێتی. 
کوردی،  ناسیۆنالیزمی  دڵی  لە  ڕاگەیاند،  کوردستانی 
ئێستا لە بێدەنگی و دڵەڕاوکێی شەقامەکانی شارێکی 
تاسەبار و خەمگین لە کاتێکدا بۆنی خوێن و تووڕەیی 
هەموو شاری پڕ کردووە، لە چوارچرای دڵان، بەجێی 
ئاڵای کوردستان، ئێستا جەستەی بێ گیانی پێشەوا و 
هاوڕێیەکانی شەکانەوە. داگیرکەران بۆ بێدەنگ کردنی 
دەنگی ئازادیی گەلی کورد، بۆ کۆتایی هێنان بە خەونی 
دا،  لەسێدارە  ڕاستیان  هەڤاڵانی  و  ڕاستی  ڕزگــاری، 
کاڵفامانە!   تێنەگەیشتنێکی  چ  و  خام  بیرۆکەیەکی  چ 
سەرەتای  ئەمە  نییە،  کورد  خەونی  کۆتایی  ئەمە  نا، 
سەرەتای  زیندووبوونەوەیەک،  سەرەتای  واقیعێکە، 
و  زیندوو  هەمیشە  ڕۆژهەڵاتی  ــەڵات،  ڕۆژه ئاخێزی 

بەئاگا. 
تاریکیی  سەربازانی  و  بێت  درێــژ  هەرچەند  شەو 
خـــۆر و خــۆرهــەڵات  هــەرچــەنــد زۆر، دۆســتــایــەتــی 
خــۆرهــەڵاتــەوە  لــە  هەمیشە  هەتا  خــۆر  بـــەردەوامـــە، 

هەڵدێت.

کۆتایی خەونێک یان دەسپێکی ئاخێزی ڕۆژهەڵات
کەسمان بە دەستی پەهلەوی لەبەر دەربڕینی بیروڕای سیاسی جیاواز 
کراون،  ماڵ بەدەر  کــراون،  ئێعدام  کــراون،  ئەشکەنجە  کــراون،  زیندان 
شاربەدەر کراون. بۆیە دەبێ ئەمە لە بەشی دادپەروەریدا باس کرابا کە 
دەوری پەهلەوی و سیستمە ئەمنییەکەی واتە ساواک چەندە دەورێکی 
ترسێنەر و سەرکوتکەرانەی بووە. واتە ناکرێ بە بۆنەی ئەوەی کە 
کوڕی شا لە پێکهاتەی ئەم چەند کەسەدایە بێنی چاوپۆشی بکەی لە 
بیروڕا، سەبارەت  ئازادیی  بە  ڕەفتارەکانی ڕێژیمی پێشوو سەبارەت 
بە ئازادییەکانی تاکی و کۆمەڵایەتی، بۆیە ئەمەش خۆی لە خۆیدا بە 

جۆرێک پاردۆکسێکە بۆ داپۆشینی ستەمی پەهلەوی.

حەوت: کۆدی سەرکەت
لە بەشی صلح و امنیت  لە ماددەی ١٣دا باسی انحلال سپاە پاسداران 
انقلاب اسلامی و تمام زیرمجموعەهای آن دەکا. سپای پاسداران بە 
هەموو لق و پۆپەکانییەوە گرووپێکی تێرۆریستی و خوێنمژن و ئەمە 
ڕاستییەکی حاشاهەڵنەگرە. بۆیە دەبێ سازمانێکی تیرۆریستی ئەوها 
و  شا  کوڕی  موغازەلەی  ئەمە  ڕاستیدا  لە  بسڕدرێتەوە،  بەیەکجاری 

سپای پاسدارانە!
دواتر دەڵێ وظیفە ارتش صرفا دفاع از یکپارچگی سرزمینی کشور 
باشد، لێرەدا یەک قەیدی تێدایە ئەویش صرفا! صرفا واتە تەنیاوتەنیا، 
کەوابوو مانای ئەم ڕستەیە ئەوەیە کە ئەرکی ئەرتەش پاراستنی وڵاتە 
بە  ئەرتەش  ئەرکی  دنیا  وڵاتانی  هەموو  لە  گشتی.  یەکەیەکی  وەک 
پەلەی یەکەم پاراستنی سنوورەکانی وڵاتە لە بەرانبەر هێرشی دەرەکی 
کارەساتێکی  لە  کە  ئەوەیە  ئەرتەش  یان وەزیفەی  دیکەدا.  و وڵاتانی 
سروشتیدا وەک بوومەلەرزە و ئاگر و تۆفان و بۆرکان و شتی ئاوا 
لێرەدا  کەچی  بکا.  لێقەوماو  خەڵکی  یارمەتی  و  خزمەت  سروشتی، 
کاتێک تۆ وەزیفەی ئەرتەش سێرفەن بۆ یەکپارچەگی سەرزەمینی باس 
دەکەی ئەمە لە حەقیقەتدا کۆدی سەرکوتە. واتە گریمان سبەی ڕۆژێ 
خەڵکانێک داوای سەربەخۆیی دەکەن وەک بیروباوەڕ، چەکیشیان پێ 
نییە و دەڵێن ئێمە دەمانهەوێ سەربەخۆ بین، چیان لێ دەکەن. کاتێک 
دەڵێی وەزیفەی ئەرتەش سێرفەن یکپارچگی سرزمینی کشورە کەوا 
بوو بۆ پاراستنی ئەم یەکپارچەییە خەڵکیش دەکوژن؟ ئەوەیە کە ئەم 

دەستەواژانە، ئەم ڕستانە مەترسیدارن و کاریگەریی نەرێنیان هەیە.

هەشت: شۆڕش بەش و مەرجەع بوون
ئێستا حەولێک لە سۆشیال مێدیا یان لە تلویزیۆنەکاندا لەئارادایە کە 
تێیدا بیرۆکەیەکی فاشیستی بەدژی ئەم مەنشوورە هەڵوێست دەگرێ، 
کە  وایە  پێیان  وێنە  بۆ  ئــەوان  شان.  کوڕی  لایەنگری  زۆربەیان  کە 
چون لەم مەنشوورەدا وشەی یەک میللەت و یەک زمانی تێدانەهاتووە 
غەدرێکی گەورە لە ئێران کراوە و ئەمە ڕێخۆشکەرە بۆ چەسپاندنی 

چەمکی فرەنەتەوەبوونی ئێران کە دواتر دەبێتە هۆی تەجزیە!
هەرچەند ئەمە دەکرێ وەک جۆرێک لە تاکتیک سەیر بکرێ، بەڵام 
لەو  کورد  دەکەی  سەیر  کە  درێتەوە:  بەرپەرچ  شێوەیە  بەم  دەکرێ 
شۆڕشەدا قوربانی سەرەکییە، سەمبولی ئەم خەباتە کیژێکی کوردە، 
فەلسەفەی  ئەم شۆڕشە دروشمێکی کوردییە کە  دروشمی سەرەکی 
شەهیدان  مــەزاری  لەسەر  شۆڕشە  ئــەم  مانیفێستی  لەپشتە،  خــۆی 
لەلایەن دایک و باوکانەوە دەگوترێتەوە، کوردستان زیاترین قوربانیی 
داوە چ بە هێزە سیاسییەکانی لە دەرەوەی سنوورەکانی ئێران و چ 
هێزە  جوابی  ڕاپەڕینەدا  لەم  داوە  نیشانی  کورد  وڵاتــدا،  نێوخۆی  لە 
مانگرتن هەم  بۆ  داوەتــەوە هەم  ئاستێک دا  لە چ  سیاسییەکانی خۆی 
بۆ خۆپێشاندان و هەم پشتیوانی لە دەرەوەی وڵات. بۆیە ئەمە زۆر 

ئاساییە کە کورد لەم نێوەدا داوای شۆڕش بەشی خۆی بکا. 
دیارە ئەمە بە مانای ڕەتکردنەوەی چەمکی بەرابەری و یەکسانیی 
گەلان و تاکەکان نییە، بەڵام بەهەرحاڵ یەکەیەک کە هەزینەی زیاتر 
دەدا، دەبێ دەنگیشی زیاتر ببیسرێ. بێ گومان وەک باسم کرد قورسایی 
و شوێندانەریی گەلی کورد لەم شۆڕشەدا لەچاو هەموو لایەنەکان لە 
پەهلەوی  ئاستی خۆی دایە. بەڵام قورسایی کەسێکی وەک  بەرزترین 
دیار نییە هەرچەند بۆ من پێم وایە کە وەزنێکی زۆر کەمی هەیە، چون 
بۆ  بدا  بانگەوازێک  ئورووپا  لە  کە  نەبووە  ئــەوەی  بوێریی  ئێستا  تا 
خۆپێشاندان. بۆیە کاتێک تۆ وەک کورد ئەو وەزن و قورساییەت هەیە 
دەبێ هەوڵی ئەوە بدەی کە دەوری "مەرجەعییەت" بگێڕی، ڕێک ئەو 
کارەی کە لە ١١ی ڕەشەممەی ساڵی ٥٧ یان دواتریش لە پەیوەندی 
بۆ  کردی.  قاسملوو  دوکتور  پاشایی خوازەکان   و  موجاهدین  لەگەڵ 
وێنە کە باسی مافی دیاریکردنی چارەنووس دەکا لە پێشدا باسی مافی 
کورد  کە  پشتیوانییەی  ئەو  حوکمی  بە  بۆیە  دەکا!  دیکە  نەتەوەکانی 

هەیەتی دەبێ وەزنیشی لەم دانیشتنانەدا زیاتر  بێ.

نۆ: وەک دواوتە 
ئەوەی ڕاستی بێ ئەم مەنشوورە دەکرێ وەک ١+٥ سەیر بکرێ. 
ئەو یەکەی حەولی خۆی داوە، بەڵام کورد کوتەنی هەر ئەوەندەی قەوە 
خاڵی  هەندێ  لەسەر  ئەوان  لەگەڵ  کە  نییە  ئەوە  کێشەکە  پێ شکاوە. 
هاوبەش وەک شتێکی لانی کەمی ڕێک کەوێ، کێشەکە ئەوەیە کە گرفتی 
جەوهەری لەگۆڕێ دایە. شێوەڕوانینی ئەوان و ئێمە بەنیسبەت هەموو 
پرسەکان جیاوازە و بۆیە داکۆکیکردن لە مەنشوورەکە پاساوە. ئەگەر 
ئەوانەوە،  لایەن  لە  کراوە  بانگهێشت  دانیشتنە  ئەم  بۆ  کوردێک  تەنیا 
هۆکارەکەی قورسایی کوردە لەم شۆڕشەدا. کورد دەبێ باوەڕی بە 
تواناییەکانی خۆی هەبێ و دەبێ خۆی وەک مەرجەعێک پێناسە بکا و 
مەنشووری تایبەت بە خۆی هەبێ و نەتەوەکانی تریش لە دەوری ئەم 
لەسەر مەنشوورەکەی  تر  ئەوانی  ئەم جار  کاتەوە و  مەنشوورە کۆ 

بدوێن.
سەربەخۆیی خوازی  بزووتنەوەی  ڕێبەری  زەغلوول  سەعد  کاتێ 
دەچێتە  ئیستقلال،  لەپێناو  خەڵک  زۆری  قوربانییەکی  پــاش  میسر 
پڕۆتۆکۆڵ  تیمی  بریتانیا،  پادشای  پێنجەم  دیتنی جۆرجی  بۆ  لەندەن 
دەبێ  پادشا کەوت  بە  کاتێ چاوت  دەڵێن  پێی  تەشریفاتی کۆشک  و 
سەنەدی  کە  کاتێک  کەچی  باشە!  زۆر  دەڵێ  ئەویش  دابێیەوە.  برێک 
سەربەخۆیی وڵاتەکەی دەدرێتێ نەک هەر دانایەتەوە، بەڵکوو زۆر لە 
زەغلوول  لێ کرد.  گلەییان  هاتنەدەرێ  کە  ڕادەوەستێ!  قیت تر  جاران 
هەستم  دابێمەوە  دەمهەویست  کە  کاتێک  بەڵام  دەکەن  ڕاست  گوتی 
کە  ئــەوەدا  لەگەڵ  دەگــرن.  پشتم  میلیۆن میسری  بیست  دەکرد  بەوە 
باوەڕم بە ڕێئال پۆلێتیک هەیە و باوەڕم بە مومکیناتی سیاسەت هەیە، 

بەڵام دەبێ کورد بە قورسایی خۆی لەم شۆڕشەدا بزانێ! 

کورد وەک مەرجەع!

وێکچوونێکی نێوان بووکی 
جاران و وەزیری ئێستا

ڕەنگە  چییە.  خەتای  نازانم  گــۆڕاوە.  زۆر سەیر  بێ تامە  دونیا  ئەم 
و  موبایل  ئەم  وابێت.  و شتی  مۆشیال میدیا  و  خەتای سۆشیال میدیا 
شتە تەنگی بە هەواڵدەری و ئاژانس و ماژانسی هەواڵ و تەلەفزیۆن و 
مەلەفزیۆنی دەوڵەت و مەوڵەت و حیزب  و میزبانیش هەڵچنیوە. هەر 
شنەبایەک لە ئەشکەوتۆکەیەوە بشنێتەوە، دەبێتە هەڵڵا و هەموو کەس 

پێی دەزانێت. 
جاران پەندێکی فارسی لەسەر زاران بوو. ئەو پەندەی دەڵێت "دیوار 
دەستەڵاتی  فارسانەی  ئەو  ئێستا  دارد."  گوش  موش  و  دارد  موش 
ئیرانیان بەدەستەوەیەوە و حەز ناکەن ئەسیلترین ئێرانییش بە زمانی 
خۆیان بدوێن، وابەشە لە جیات ئەم پەندەیان بڵێن "رقیب گوشی دارد 
و  پێیە  مۆبایلی  ئامێری  ڕەقیب  واتا  دارد."  گوش  و  چشم  گوشی  و 
ئامێرەکەش خاوەنی چاو و گوێیە".  ئێستا ئەم ئامێرە مۆبایلانە هەم 
چاویان هەیە و هەم گوێ. هەتا ئەم دواییانە ترسی گەورە لەم ئامێرانە 
ئەوە بوو وێنەی خۆپێشاندان و سەرکوت کردن و کوشت و کوشتاری 
و  دەکـــردەوە  بــڵاو  دەســتــەڵات  چەک بەدەستانی  بــەدەســت  خەڵکیان 
و  تەلەفزیۆن  و  مادیۆ  و  ڕادیــو  دەستی  هــەواڵ  گەیاندنی  بۆ خێرایی 

مەلەفزیۆنیان لە پشتەوەڕا بەستبوو.
شتێکی  سۆشیال میدیایە  ــەم  ئ ــەر  ه ــدا  ــی دوای ڕۆژەی  چــەنــد  ــەم  ل
نوێیەی  بەسەرهاتە  ئەم  گێرانەوەی  بۆ  کردووەتەوە.  بڵاو  جوداتری 
لەم سۆشیال میدیایەدا کەوتەوە، پێویستە هەندێک زیاتر بەرچاوی تۆی 

خوێنەر روون بکەینەوە:
گوشاری  بەهۆی  ئیسلامی  کۆماری  مەزنی  ڕێبەری  ئەوەی  دوای 
دەرەکی دەستێکی کەوتە ئەم لاو و نەیتوانی دەستەکەی دیکەی بخاتە 
ئەملاوئەولای  دەتوانێت  دەستەی  بەو  هەر  ناچاری  بە  لایــەک،  هیچ 
بکات، مستێکی بە هەرامەی لە دەمی وەزیری دەرەوە دا و گوێی عەلیی 
عەرەبی شەمخانیی گرت و گوتی تۆ بە ڕەچەڵەک عەرەبی و لە زمانیان 
باشتر دەزانی و عەرەبییەکەت لە هی هەموومان ڕەوانترە، بۆیە واباشە 
لە وڵاتانی عەرەبی ناوچە نزیک ببیەوە و بە گۆڕی باوکی موسوڵمانانی 
دەستەڵاتدارانی  بگەیەنە  خۆ  و  بدە  باز  ئەوانیشدا  بەسەر  ئویغوور، 
چین و لەسەر دەستی ئەوان دەگەڵ سعوودیان قسە بکە و چوونکە 
بۆت  ئــەوەنــدەی  ناگەن،  تێ  مەرەبیە  و  عەرەبی  لەو  هەر  چینیەکان 
دەکرێت بە کەوچکی عەرەبی ماستاوەکەیان بۆ بشڵەقێنە. بەڵام لەوێ 
دەستی  بێت،  و شتەوە  ئەو سۆشیال میدیا  بە سەر  بە وردی چاوت 

خستووەتەوە بینەقاقەی هەموومانەوە. 
جا وەک حیکایەت خوان دەڵین کاکە عەلیی شەمخانیی بە من و بە تۆ، 
دوای ئەوەی ماستاوە خەست و خۆڵەکەی بۆ گەورەماڵەی سعوودیە 
ناوچە  عەرەبی  دیکەی  وڵاتــی  سێ  دوو  گەیاندە  خۆی  هێشت،  جێ 
گەڕانەی  ئەم  داخی  لە  دەرەوەش  وزیری  تاران.  گەڕایەوە  پاشان  و 
بۆ  تەلەفۆنی  ئەوەندە  و  دایە  دەست  تەلەفۆنی  پاڵەوە  لە  شەمخانی 
ئەملاوئەولا کرد، بەخێرایی لە سۆشیال میدیا دەستەواژەی "دیپلماسیی 
گەشتەکەی  لە  شەمخانی  ــەوەی  ئ دوای  کــەوتــەوە.  لێ  تەلەفۆنی"ی 
گەڕایەوە تاران، لەگەڵ ڕێبەر هەستیان کرد نەک دڵی وەزارتی دەرەوە، 
شەمخانی  دەم لەپێشییەی  بەو  سەرۆک کۆماریش  سەردڵی  تەنانەت 
ــان  دەرەوەی وەزیــری  سەفەری  بەرنامەی  خێرا  ئەمە  لەبەر  ئێشاوە. 
رێک خست. حوسێن ئەمیر عەبدوڵڵاهیانیان ئاخنییە نێو فڕۆکەیەک و بە 

فڕۆکەوانیان گوت بگرە هاتم مۆسکۆ.
پیاوانی مێمینیست، گێڕانەوەی  فێمینیست و  ئیزنی خانمانی  لەسەر 
بەشێک لە ڕووداوی سەردانی وەزیری دەرەوەی ئێران بە باسکردنی 
نەریتێکی کۆنی کوردەواری دەنەخشێنم. لە کوردەواریی کۆندا وەک 
ئێستا نەبوو، کوڕ و کچ ماوەیەک بەیەکەوە بژین و بە کەیفی خۆیان 
ڕایبوێرن و ئەگەر دواتر پێیان خۆش بێت زەماوەندێک ساز بکەن و 
بەئاشکرا ببن بە هاوژین. جاری جاران کچ مێردی دەکرد و کوڕ ژنی 
دەهێنا و کچیان دەکردە بووک و ئەم  شار بۆ ئەو شار و ئەم گوند بۆ 
ئەو گوند بە سواری ئەسپ و یان ماشێنی جێب بۆ زاوایان دەگواستەوە. 
بووک  مانگرتنی  بووک گواستنەوەیە  ئەمجۆرە  نەریتەکانی  لە  یەکێک 
بوو. دوای ئەوەی سوارەی هاوڕێی بووک، بووکیان دەگەیاندە ماڵی 
زاوا، بووک مانی دەگرت و لە ئەسپ یان ماشێن دانەدەبەزی. بەگوێری 
نەریتی ئەوکات کەسێکی گەورەی ماڵی زاوا دیارییەکی بەرچاوی وەک 
بزن و مەڕ و چێل و هەندێک جار خانووبەرە و شتی دیکەی پێشکەشی 
بووک دەکرد و دەیانگوت ئەو شتەی دەقەباڵی بووک نا. ئەوکات بووک 
شانی بۆ زاوا یان کەسەکەی تەنیشتی شل دەکرد و بەگوێرەی ئەو 
شتەی دەقەباڵیان دەنا بە ناز و فیزەوە بەرەو ژووری زاوا هەنگاوی 

دەنا.
لەم سەردانەی ئاخری وەزیر دەرەوەی ئێرانیش سۆشیال میدیا به 
وەزیری  ئەوکاتەی  کرد،  ئاشکرای  ڤیدۆیەک  کورتە  بڵاوکردنەوەی 
فڕۆکە  لە  ــەوەی  ئ دوای  مەسکۆ،  بۆ  ــەوە  دەگــوازن ئێران  دەرەوەی 
دادەبەزێت و بە تۆتۆمبێل دەگاتە بەر وەزارەتی دەرەوەی "عروسان"، 
لە ماشێن دانابەزێت و چاوەڕوانی سێرگئی لاڤرۆفی وەزیری دەرەوەی 
لە  وڵاتی خانەخوێ دەبیت، بەروپیریەوە بێت. بەڵام ئەو وا ناکات و 
ژووری خۆی دادەنیشت و چاوەڕوان دەبیت. وەزیری دەرەوەی ئێران 
چۆن بە نابەدڵی ناردبوویان بۆ ڕووسیە، هەر بەم جۆرەش بە نابەدڵی 
خۆی بە وەزارەتــی دەرەوەی ڕووسیە دادەکــات. وەزیری دەرەوەی 
ڕووسیە بە دەنگێکی نێرانە پێی دەڵێت ئەوە بۆ دانابەزی؟ ئەویش بە 

نازەوە دەڵێت: چاوەڕوانی تۆ بووم...!

بیرۆكه ی  له سه ر  ئاوڕێك 
مێژوویی فیدراڵیزم: 

مێژوو و بیرۆكه ی فیدراڵیزم 
كه   زایینیدا  ١٦ی  ــه ده ی  سـ لــه  
یه كێك  لــه لایــه ن  یه كه مجار  بــۆ 
ئاڵمانی  پرۆتستانییه كانی  لــه  
ئاڵتوزیوس"  "یوهانس  ناوی  به  

گه ڵاڵه  كرا.
ناوبراو كه  ئه ندامی كه مینه ی ئایینی پرۆتستان بوو 
له  به رانبه ر كاتۆلیكه كاندا پێی وابوو بۆ ئه وه ی مافی 
سیستمێكی  ده بی  بپارێزری،  پرۆتستانه كان  ئایینیی 
ناوه ندی  حكوومه تی  له نێوان  و  ئــاراوه   بێته   فیدراڵی 
یان  نــاوچــه كــان  یــان  "بــه شــه كــان  ــا  وات هه رێمه كان  و 
ــه ڵات بــه  شێوه ی  ــه روه ری و ده سـ ویــلایــه تــه كــان" ســ

ستوونی دابه ش بكرێت.
فه ڕەنسی  گــه وره ی  بیرمه ندی  و  زانا  "مۆنتسكێو"، 
یاساكان"وه   "ڕوحی  ناوبانگی  به   كتێبی  نووسه ری  و 
فیدراڵیزم  له سه ر  ئاڵتوزیوس  ڕوانگه ی  ئەوەدا   لەگەڵ 
ده بێ  كه   ده كــات  زیــاد  لێ  ئه وه شی  ده كــات،  په سه ند 
به   دادوه ری"  و  به رێوه بردن  "یاسادانان،  ده زگاكانی 
شێوه ی ئاسۆیی له  هه ر دوو ئاستی حكوومه تدا لێك 
جیا بكرێنه وه . ئەو كه  بیرمه ندێكی ئاریستۆكرات بوو 
زیاتر مه به ستی داكۆكیكردن له  مافی ئاریستۆكراسیی 

ئورووپایی و به تایبه تی تر فه ڕانسه یه . 
بیرمه ندێكی دیكه  كه  به  شێوه ی به رفراوانتر باس له  
سه ره ڕای  كانت  كانت"ه .  "ئیمانۆئیل  ده كات  فیدراڵیزم 
مۆنتسكیۆ  و  ئاڵتوزیوس  ڕوانگه كانی  و  بیر  ئه وه یكه  
له سه ر فیدراڵیزم په سه ند ده كات، پێی وایە  ئەوە "ماف 
بكرێت.  فیدراڵیزه   دەبێ  کە  مــرۆڤ"ە  ئازادییه كانی  و 
له   كاتیك  دەڵێت:  پــایــه دار"دا  ئاشتی  "بــه ره و  لە  كانت 
جیهاندا ئاشتی به ته واوی دابین ده بێ، كه  هه م "مافی 
له   ئازادییه كان"  و  تاكه كان  "مافی  هه م  و  نه ته وه كان" 

ئاستی  پێكهاته  جۆراوجۆره كاندا فیدراڵیزه  بكرێن.  
له مه وبه ر  سه ده   دوو  له   پتر  مۆدێڕن  فێدرالیزمی 
پــێ کــرد و هــه مــوو ده وڵــه تــه   لــه  ئه مریکاوه  ده ســتــی 
ــه   ــه ت ــی ویــلای ــل ــۆدێ ــی دیــكــه  لاســـایـــی م ــان ــه ک ــدراڵ ــێ ف
ئه گه رچی  کرده وه ته وه ،  ئه مریکایان  یه کگرتووه کانی 
له گه ڵ  بۆ گونجان  ده بوا چاکسازییان کردبایه   ئه وان 
یه کگرتووه کانی  ویلایه ته   خــۆیــان.   پێویستییه کانی 
بوو  نوێ  دێمۆکراتیکی  فێدراسیۆنی  یه که م  ئه مریکا 
به پێی  ئــەیــالــه ت   ١٣ و  یه كیه تی  لــه   ١٧٨٩دا  لــه   کــه  
له نێوان  ــدا.  هــه ڵ ســـه ری  فیلادلفیا  كۆنفیدراسیونی 
ئاڵمان    ،)١٨٦٧( کــه نــه دا  ١٨٥٠-١٩٠٠دا  ساڵه کانی 
)١٨٧٠( و )١٨٩٠( بوون به  فێدراڵ. هه روه ها له  کۆتایی 
سه ده ی نۆزده  و سه ره تای سه ده ی بیسته مدا هه ندێ 
بڕازیل،  ئاڕژانتین،  وه ک  لاتین  ئه مریکای  وڵاتانی  له  
فێدڕاڵەوە.  هاتنە ڕیزی وڵاتانی  ڤێنێزۆئێلا  مێکزیک و 
وڵات؛  شه ش  -١٩٥٠شــدا   ١٩٠١ ساڵه کانی  نێوان  له  
یوگۆسلاڤی  و  یه کیه تی سۆڤییه ت   ،)١٩٠١( ئوسترالیا 
 )١٩٥٦( پاکستان  و   )١٩٥٠( هێندوستان  ئورووپا،  لە 
له  ئاسیای باشوور وه کوو فێدراسیۆن سه ریان هه ڵدا. 
له  نێوان ساڵه کانی ١٩٥١ – ١٩٦٥له  ئافریقا، نیجێریا 
)١٩٦٠( و کامێرۆن )١٩٦١(، تانزانیا )١٩٦٤(و له  ئاسیا 
مالێزیا )١٩٦٣( وه کو فێدراسیۆن پێک هاتن. له  کۆتایی 
سه ده ی بیست و سه ره تای بیست و یه ک، هه ندێ وڵاتی 
دیكه ی وه كوو: ئیماراتی یه کگرتووی عه ره بی )١٩٧١(، 
به لژیک   )١٩٧٨( ئیسپانیا  نێوه ڕاست،  ڕۆژهه ڵاتی  له  
 )٢٠٠٥( عێراق  و   )١٩٩٦( باشوور  ئافریقای   ،)١٩٩٣(
ئه و ده وڵه تانه ی سه ره وه   فێدراڵ. زۆرینه ی  به   بوون 
سیسته می  شێوه ی  به   سیاسییان  ئیداره كردنی  كه  
وه کوو:  تایبه تمه ندیی  سێ  له    به رێوه  ده چێ   فیدراڵی 
"جۆراوجۆریی  جوگرافیاییه وه "،  باری  له   "گه وره یی 
حه شیمه ت"  ــوونــی  "زۆرب کولتووری–کۆمه ڵایه تی"، 
هه موو  یان  دوو  یان  یه ک  ــوون"،  ب "فره نه ته وه یی  و 
بێت،  هه بووه . هه رچۆنێک  پێکه وه   تایبه تمه ندییه كانیان 
به شێك  به رینه کان و  ئه وڕۆکه  زۆربه ی وڵاته  پان و 
سیاسی  ئیداره كردنی  شێوه ی  فه رنه ته وه   وڵاتانی  له  
له   هــه روه هــا  فێدراڵییه  .  حکوومه تی  شێوه ی  به   یــان 
زۆرێک له  وڵاتانی بچووکیشدا که  جیاوازیی و که لێنی 
کۆمه ڵایه تییان هه یه  که ڵک له  فێدرالیزم وه رده گیردرێت.

فیدرالیزم بۆ ئێرانی داهاتوو
ده وڵــه ت_ دروستبوونی  ١٠٠ساڵه ی  مێژوویی  له  
ئــێــران،  نــه تــه وه كــانــی  ــێــرانــدا، هه میشه   ئ ــه   ل ــه وه   ــه ت ن
له   گومان"یان  و  "ترس  ئایینزاكان،   كه مینه   و  ئیتنیك 
كۆبوونه وه ی هه موو جومگه كانی ده سه ڵات و هێز، له  
"متمركز"دا  بچوه كی  ناوه ندێكی  و  داخراو  بازنه یه كی 
ناوه ندێكی  له   هێز  و  ده ســه ڵات  خراپ به كارهێنانی  و 
ــه ر جـــۆره  داوایـــه كـــی ڕه وا بۆ  "مــتــمــركــز" بـــه دژی ه
ئه و  ماوه ی  له   هه بووه .   مافه كانیان  دەسته به ربوونی 
تووشی  ئێران،  پێكهێنه ری  نه ته وه كانی  ساڵه دا   سه د 
بــێ بــاوه ڕی به  ده وڵـــه ت و ده ســه ڵاتــداریــی ســه ره ڕۆ 
له   بۆیه   هه ر  بــوون.  ئێران  ناوه ندیی  دیكتاتوریی  و 
به   باوه ڕیان  ئێران،  پێكهێنه ری  نه ته وه كانی  ئیستادا  
ویستیان  و  نیه   ناوه ندگه را  به هێزی  ده سه ڵاتداریی 

له نێوان  ده ســه ڵاتــه   و  ســـه روه ری  دابه شكردنی 
شێوه ی  به   هه رێمه كان  و  ناوه ندیی  حكوومه تی 
ده زگاكانی  ده سه ڵاتی  دابه شكردنی  و  ئەستوونی 
"یاسادانان، به رێوه به ری و دادوه ری"یه  به  شێوه یه  
"ئاسویی" . ئەمەش بۆ ئەوەیە نه ته وه كانی پێكهێنه ری 
له   ناوه ندێكی  دروستبوونی  له   ترسیان  ئێران، 
ڕاده به ده ر به هێزە كه  له  توانایدا بێت جوغرافیا و 
ئیتنیكی  گروپه   و  نه ته وه كان  جیاوازه كانی  ناوچه  
ژێر  بێنێته   ته واوی  به   جۆراوجۆرەکان  ئایینزا   و 
له   نێوخۆییان  سه ربه خۆیی  و  خــۆیــه وه   ڕكێفی 
لێ  دێموكراتیكدا  و  فیدراڵ  ئێرانێكی  چواچێوه ی 
و  ویست  هه لومه رجێكدا  وه هــا  له   بكات.  زه وت 
داخوازیی سه ره كیی نه ته وه كان و ئیتنیك و ئاینزا  
دابه شكردنی  و  داواكردن  ئێراندا،  له   جیاوازه كان 
و  داهاتوودا  ئێرانی  له   سه روه رییه   و  ده ســه ڵات 
له   ده سه ڵات  ته واوی  ئه وه ی  جیاتی  له   ده خوازن 
ناوه ندێكی به هێزی سه نتراڵدا كۆبێته وه ، كۆمه ڵێك 
هه رێم و ناوچه  هه بن كه  ده سه ڵات و سه روه ری 
له نێوان حكوومه تی ناوه ندیی فیدراڵ و حكوومه تی 

هه رێمه كاندا دابه ش بكرێن. 

به و پێیه ی وڵاتی ئێران له  ٦ نه ته وه ی )تورك، 
و  توركه مه ن(  و  عــه ره ب  بلووچ،  ــارس،  ف كــورد، 
ئایینزای جۆراوجۆر  و  ئه تنێك  چه ندین  هه روه ها 
پێك هاتووه ، باشترین جۆر له  جۆره كانی فیدرالیزم، 
بۆ  نه ته وه یی-جوغرافیاییه   فیدارالیزمی  جــۆری 
ده ســه ڵات  به   پێش  مێژووییەن  داهــاتــوو.  ئێرانی 
ناوی  به   وڵاتیك  مێرپێنج،  ڕه زاخــانــی  گه یشتنی 
ئێران بوونی نه بووه  و ئەو جوغرافیایە بە "ممالكی 
محروسه " یان به  ناوی ئێمپراتوورییه كان ناسراوە . 
ناوه ندگه را  ده سه ڵاتێكی  یان  هه روه ها حكوومه ت 
بوونی نه بووه  و ئه و مه مله كه ته  به  چه ندین هه رێم 
"میر"ی  ئیماره تێك  و  هه رێم  هه ر  كه   ئیماره ت  و 
تایبه ت به  خۆی هه بووه  كه  ته نیا باج و خه راجی 
له   یان  و  ده دا  ناوه ندی  حكوومه تی  به   ساڵانه ی 
دابینكردنی سه رباز هاوكاریی حكوومه تی ناوه ندی 
ڕه زاخان  ده سه ڵاتی  سه ر  هاتنه   به   به ڵام  ده كرد. 
گۆڕی  ئیماره ته كانی  و  هه رێم  دێمۆگرافیی  هه م 
دامه زراند.  ناوه ندگه رای  ده سه ڵاتداریكی  هه م  و 
كه   داهــاتــوو  ئێرانی  سیاسی  ڕێژیمی  كــه وابــوو 
بۆ  له  ســه ره وه   ده سه ڵاته ،  و  خاوه ن سه روه ریی 
ده ســـه ڵات و ســه روه ریــی  ده دا  بڕیار  ــواره وه ،  خـ
و  دێموكراتیك  بــنــه ڕه تــی  یاسایی  به پێی  خــۆی 
واتا  ده كـــات.  ــه ش  داب هه رێمه كان  بــه رژه وه نــدیــی 
و  ســاده   ده وڵه تێكی  له   ئێران  سیاسیی  ڕێژیمی 
یه كگرتووی ناوه ندییه وه  ده بێته  ده وڵه تێكی ناساده  
و فیدراڵی. له  فیدرالیزمی نه ته وه یی-جوگرافیاییدا 
ده سه ڵات و سه روه ریی ده وڵه تی ناوه ندیی ئێران، 
شۆڕ ده بێته وه  بۆ حكوومه تی هه رێمه كان تا پێش 
له  دووپاتبوونه وه ی سه ره ڕۆیی و دیكتاتوریی و 
كه ڵكوه رگرتنی خراپی له  ده سه ڵاتی ناوه ند به دژی 
سیسته می  له   چونكه   بگرێت.  دیكه   نه ته وه كانی 
حكوومه تی  نه ته وه یی-جوغرافیایی  فیدارالیزمی 
ــه روه ری و ده ســه ڵاتــی خــۆی له سه ر  فــیــدراڵ، سـ
و  نه ته وه یی، زمان، كولتوور  ئه ساسی جیاوازیی 

ناوچه  دابه ش ده كات. 
باشترین نموونه ی ده سه ڵاتداری بۆ ئه و جۆره  
له  فیدرالیزمه  كه  به  كرده وه  بوونیان هه یه ، وڵاتانی 
كه   هێندوستانه     و  سویس  كانادا،  عێراق،  بلژیك، 
له سه ر ئه ساس و تایبه تمه ندیی "نه ته وه " و "زمان" 
داهاتوو  ئێرانی  بۆ  كاتدا  هه مان  له   ــه زراون.  دامـ
ــی" و گــه رانــتــی كــردنــی  ــووق ــه واف "دێــمــوكــراســی ت
ــیــدا، گــریــنــگ تــریــن ڕێــســای  ــه  یــاســایــی بــنــه ڕه ت ل
دامه زراندنی سیستمی فیدراڵییه.  چونكه  له  ڕاستیدا 
له   دێموكراسییه   كامیلبوونی  ڕەوتــی  فیدرالیزم 
هه موو بوواره كانی سیاسی، ئابووری، كۆمه ڵایه تی 
و كولتوورییدا . به  واتایه كی ڕوونتر دێموكراسی و 
نین،  لێكدابڕاو  به رێوه به ری  فیدرالیزم دوو شێوه  

به ڵكوو پێوه ندییه كی دوولایه نه یان پێكه وه  هه یه . هه ر 
بۆیه  ده توانین بڵێن كه،  هه ر سیستمێكی دێموكراتیك 
مه رج نییه   فیدراڵ بێت، به ڵام هه ر سیستمێكی فیدراڵی 
بێ ئه ملا و ئه ولا مه رجه ده بێ دێموكراتیك بێت. بۆیه  
ده بێ له  حكوومه تی ناوه ندیی فیدراڵ و هه رێمه كانی 
داهاتووی ئێراندا، دێموكراسیی پارلمانی بوونی هه بێ 
په سندكراوه كانی  و  بڕیار  و  ڕێوشوێن  هه موو  و 
حكوومه تی ناوه ندی و هه رێم و یه كه كانی جوغرافیایی 
یاسا و ڕیسا  له  چوارچێوه ی  ده بێ  ئێران،  سیاسی 

)ته وافووقی( دێموكراتیكه كاندا بن. 
فیدرالیزم  به   ئاروون سه باره ت  هه روه ك ڕیموند 
بۆ  وڵامێكه   وڵاتــان،  له   به شێك  له   "فیدرالیزم  ده ڵێ: 
چواچێوه ی  له   نه ته وه كان  ژیانی  پێكه وه   كێشه ی 
وڵاتێكدا باس ده كات". كه وابوو  ئه و یه كه  سیاسی-
ده ســه ڵات  خــاوه ن  و  ئێرانه   نــاوی  كه   جوغرافیاییه  
خۆی  سه روه رییه كه ی  و  ده ســه ڵات  سه روه رییه ،  و 
و  فیدراڵ  و  دێموكراتیك  بنه ڕه تی  یاسایی  پێی  به  
به رژه وه ندی نه ته وه  پێكهێنه ره كانی ئێران له  ئاستی 
چه ند هه رێم و ناوچه دا دابه ش ده كات. وڵاتی ئێرانی 
داهاتوو به پێی یاسایی بنه ڕه تی له  ده وڵه تێكی ساده  

ده وڵه تێكی  ده بێته   ــدگــه راوە  ــاوه ن ن یه كگرتووی  و 
)ناناوه ندگه را(. به   ناساده  و فیدراڵی و دێموكراتیك 
واتایه كی دیكه  ده بێ سێ ئه سڵی سه ره كیی فیدرالیزم 
به ته واوی جێبه جێی بكرێت و  یاسای بنه ڕه تیی ئێرانی 

فیدراڵ ئه و سێ خاڵه  گه رانتی بكات:
ئا. ئه سڵی لێك جیاكردنه وه : ده بێ بوونی ده وڵه تی 
یاسای  له   هه رێمه كان  ده وڵه تی  و  ناوه ندی  فیدراڵی 

بنەڕەتیدا به فه رمی بناسرێـت.
و  سه ر به خۆیی  ــا  وات خودموختاری:  ب.ئه سڵی 
ئازادیی ڕێژه یی هه رێمه كان پێناسه كراو و له  یاسای 
بنەڕەتیدا به  فه رمی بناسرێت. )له  سیسته می فیدارلێ 
ئابووری  خودموختاریی  ئه سڵی  داهاتوودا  ئێرانی 
مه رجی پێویسته  بۆ ئه سڵی خودموختاریی سیاسی 

كه  ده بێ یاسای بنه ڕه تی گه رانتیی بكات(.
پارلمان  دوو  بوونی  واتا  به شداری:  ئه سڵی  س. 
"پارلمانی نوێنه ران و پارلمانی نه ته وه كان" به فه رمی 

بناسرێـت.
ئەم گاڕانتییانە بۆ ئەوەیە جاریكی دیكه  ڕێژیمێكی 
سه ره ڕۆ و دیكتاتور له  ساز نه بێته وه  و ده سه ڵاتی 
ناوه ندی به  شێوه ی خراپ، ده سه ڵات و هێز به دژی 
پێیە  بــەو  نه هێنیته وه .  كــار  بــه   ئــێــران  نه ته وه كانی 
ته نیا  خاوه نی  داهاتوو،  ئێرانی  سیاسیی  چوارچیوه  
كۆمه ڵێك  به ڵكوو  نییه ،  ده ســه ڵاتــداریــی  ناوه ندێكی 
یاسای  ڕێگه ی  له   كه   هه یه   ده سه ڵاتداریی  ناوه ندی  
پێوه ندیی  تۆڕیكی  و  فیدراڵ  حكوومه تی  بنه ڕه تی 
به پێی  هه روه ها  ده به سترێنەوە.  پێكه وه   هاوبه شه وه  
یاسای بنەڕەتی ئێرانی داهاتوو ده بێ، له لایه ك  بنه ما 
دابه شكردنی  كه   فیدراڵی،  سیستمی  سه ره كییه كانی 
سه روه رییه  به  شێوه ی ستوونی له نێوان حكوومه تی 
له   و  هه رێمه كاندا  حكوومه ته   و  فیدراڵ  ناوه ندیی 
ده سه ڵاته كانی  جیاكردنه وه ی  لێك  دیكه وه   لایه كی 
شێوه ی  به   دادوه ری"  و  به رێوه به ری  "یاسادانان، 
ناوه ندی  حكوومه تی  ئاستی  دوو  هه ر  له   ئاسۆیی ، 
فیدراڵ و هه رێمه كاندا به فه رمی بناسرێت. به م چه شنه  
ڕێگه  له  دیكتاتوری و سه ره ڕۆیی و هیژموونیخوازیی 
ــان نــه تــه وه یــه كــی بــاڵاده ســتــی پــاوانــخــواز  گـــرووپ ی
گارانتی  ده سه ڵاتداریی  سیستمی  كۆی  و  ده گیرێ 

ده كرێت. 

سه رچاوه :
و  شــتــورم  ڕولانـــد  نووسینی:  "فیدرالیسم"،   -١

پترتسیمرمان
نووسینی:  ــوم"،  ســ جــهــان  در  "فــیــدرالــیــســم   -٢

محەممەدڕەزا خوبروی پاک
تحقیقات  ویژه نامه ی  ئــێــران"،  در   "فدرالیسم   -٣

دانشگاهیان ئازه ربایجان )ایتام(

فیدرالیزم له  ئێرانێكی فره نه ته وه دا

ناسر ساڵحی ئەسڵ



 

The Official Organ Democratic Party of Kurdistan - I ran 

No: 493 5  Sep  2008 

KURDISTAN 
   NO:844    4  April  2023

 Publishing by Democratic Party of Iranian Kurdistan

ناونیشانیڕۆژنامهی»کوردستان«وماڵپهڕیناوهندییحیزبیدێموکراتیکوردستانیئێرانلهتۆڕیجیهانییئینتێرنێتدا:

www.kurdistanmedia.com
info@kurdistanmedia.com

www.kurdch.tv: Yahsat 1A @ 52.5° East    MHz 12594 
polarization: Vertical -27500  FEc : 2/3 

Radiodk59@gmail.com

ئیمەیلی ڕۆژنامەی کوردستان:

info@kurdistanmedia.com

ئیمەیلی ته شکیلاتی نهێنی:

Tashkilat.kdp92@gmail.com

گرینگتر لە هاوپەیمانی

به ر له  ماڵاوایی

وەسیەتە  لە  ژیانیدا  ساتەکانی  دوا  لە  نەمر  پێشەوای 
بەنرخەکەی بۆ گەلەکەی دەڵێ: »دڵنیا بن ئەگەر عەجەم 
هەنگوێنتان بداتێ، دیارە ژەهری تێ کردووە.« عەجەم لە 
ناوچەی  بەتایبەتی  و  کوردستان  هاوچەرخی  ئەدەبیاتی 
ئەو  فارسە.  نەتەوەی  و  ئێران  حکومەتی  واتە  موکریان 
و  زانــا  پێشەوای  ژیانی  ساتەکانی  دوایین  لە  کە  وتەیە 
لێکۆلینەوە  بەرهەمی  گوتراوە  وەسیەت  وەک  نەمرمان 

نەوشــیروان  کــوردە.  درێــژی  مێژووی  لە  لێوردبونەوە  و 
مســتەفا لــە کتێبــی »کــورد و عەجــەم«دا، تێڕوانینــی شـــا و مێژوونووســـانی 
لەچەنـــد  کـــورد  بەنیســـبەت  عەجـــەم  و  بەگشـــتی  ســـەفەوی  دەوڵەتـــی 
بێ بەڵێنـــی و  و  دەڵێـــت:«پەیمان شـــکێنی  لەخاڵێکـــدا  و  دەخاتـــە ڕوو  خاڵـــدا 
بەشـــانازییەوە  کـــورد  مەزنەکانـــی  لەنێوبردنـــی  بـــۆ  ناجوامێرانـــە  پیلانـــی 
بـــە لطائـــف الحیـــل، تدبیراتـــی صائبـــە، کەمەنــدی تدبیـر، وسـائل و رسـائل، 
زیرەکـی و زۆرزانـی کاربەدەسـتانی خۆیـــان ئەژمێـــرن« نەوشیروان مستەفا 
لە کتێبەکەی خۆی ئاماژە بە دەیان نمونەی فریودانی ڕێبەرانی کورد دەکات، 
کە هەر یەکێکیان خەسارێکی گەورە بۆ دۆزی کورد هەژمار دەکرێن، ئەوەی 
دوای  لە  نەک  هەڵسوکەوتە  شێوازە  ئەو  ئاشکرایە  ڕوون  لایەک  هەموو  بۆ 
پێشەوای نەمر نەگوڕا بەڵکوو بە شێوەی زۆر دڕندانەتر بەردەوام بووە ق 
تیرۆری ڕێبەری گەورەی کورد دوکتور قاسملوو بە یەکێکی دیکە لە هەوڵانە 

دادەنرێت.
فێڵ و فریوی »عەجەم«ی دوژمن لە بە هێزیدا بە کوشتن و لە سێدارەدانی 
نیشتمانپەروەرانی کورد کۆتایی دێت، بەڵام لە لاوازیدا بە دانوستاندن و زمانی 
تا ئەوکاتەی خۆی بەهێز دەکاتەوە  شیرین بۆ وەدواخستنی داواکانی کورد 

خۆی دەبینێتەوە.
لەم ڕۆژانەدا کە باسی هاوپەیمانی لە گەڵ هێز و لایەنە فارسەکان باسێکی 
هەوڵی  لە  لایەنانەی  لەو  یەکێک  کە  بەتایبەت  کوردییە،  سیاسەتی  گەرمی 
پێکهێنانی هاوپەیمانییە، کوڕی شای پاشای کۆنە و تەنانەت هەمان کولتوور 
و تێڕوانینی شای قاتڵی پێشەوای نەمرە، چۆنیەتیی ئەو هاوپەیمانییە لەلایەن 
زۆر کەسەوە دەخرێتە بەر باس وهەر تاکە و لە ڕوانگەی خۆی شرۆڤەی بۆ 

دەکات. بەداخەوە باسەکانی ئەو ڕۆژە چەند ڕاستیمان بۆ دەردەخەن.
یەکەم تا ئێستاش بەشێكی کورد بە هیچ شێوەیەک ئەزموونی لە مێژووی 
خۆی وەرنەگرتووە، تەنانەت ئەو مێژووە خوێناوییە پڕ لە قوربانییە کە هەر 
نەتەوەیەکی دیکە با وانەی زۆر لێ وەردەگرت بەڵام کورد بە جۆرێک لە پرسی 

لە گەڵ »عەجەم« دەجوڵێتەوە، وەک ئەوەی ڕابردوویەکی وامان نەبوبێت.
بۆ نەتەوەیەک کە هەڵەکانی مێژووی خۆی دوبارە بکاتەوە قەت بە ئامانج 
ناگات و نمونەی هەرە بەرچاویشی کورد خۆیەتی، بۆچی دەڵێم کە کورد وانەی 
لە مێژووی وەرنەگرتووە چونکە دەبینن »عەجەم« بە هەمان زمانی فریو و 
فێڵ ئامادە نین دان بە مافی کورد دابنێن و بەڵکوو بە پشگوێ خستنی ئەو داویە 
ڕەوایانە لە هەوڵی بەهێزکردنی خۆیانن تا ڕۆژی خۆیان دێت، بەپێچەوانەی 
داگیرکەری کوردی  »عەجەم« کە ڕساڵەتی مێژووی خۆی واتە دژایەتی و 
لەبیر نەکردووە بەشێکی کورد بەو پەڕی سافیەوە بە لە بیرکردنی مێژووی 

خۆی بەرەو هاوپەیمانی لە گەڵیدا دەچێت.
دووەم نەک لە مێژووی ڕابردووی خۆمان بەڵکوو لە ڕووداو و پێشهاتە 
سیاسیەکانی دەوروبەری خۆشمان وانە وەرناگرین، بۆ نمونە دەتوانین ئاماژە 
لە لایەن خۆمان جێگەی ڕەخنە  بە دۆخی باشور بکەین کە بە سەدان جار 
نێوئاخنی  لە  ڕۆژانــە  لەو  نین،  یەکدەنگ  بەغدا  بەرانبەر  لە  بۆچی  کە  بوون 
باسی گەرمی هاوپەیمانی دەبینن ئەو پەرتەوازەیە لە ڕۆژهەڵات دەبیندرێت کە 
هەوڵی جیا جیا بۆ هاوپەیمانی لە گەڵ لایەنی جیاواز هەیە کە ئەوە نەک هیچ 
سودێک بە دۆزی کورد ناگەینێ بەڵکوو زیاتر لە کوردیش زیان بەو لایەنە 

دەگەینێ کە تاکڕەوی دەکات.
لەلایەن  ئەوتۆ  هەوڵێکی  ئەمڕۆش  و  بــووە  مێژوودا  لە  هــەروەک  سێیەم 
عەجەم بۆ چارەسەر پرسی کورد نابیندرێ، نەک نابیندرێ بەڵکوو بە هەموو 
سڕینەوەی  لۆژێکی  بە  هەمیشە  وەک  دیسان  کە  دەدرێــت  هەوڵ  شێوەیەک 

کورد سیاسەتی خۆیان بەرەو پێش ببەن.
 بە لە بەرچاوگرتنی ئەو ڕاستییانە  تەنیا پێکهێنانی هاوپەیمانی هونەر نییە 
بەڵکوو هەوڵدان بۆ چەسپاندنی داخوازە ڕەواکانی هەموو کورد لە هاوپەیمانیدا 
گرینگە، دانیشتن لە گەڵ »عەجەم« گرینگ نییە، بەڵکوو دەرکەوتن بە ڕەنگی 
کوردی بە هێماکانی کوردی و بە ناسنامەی خۆمان لە دانیشتنەکان گرینگە، لە 
کۆتاییشدا هەنگاوێک بەرەو یەکگرتووی کورد هەزار هەنگاو لە دۆزی ڕەوای 
کورد دەباتە پێش و هەنگاوێک بە پەرتەوازەی بەرەو »عەجەم« هەزار هەنگاو 

کورد بەرەو پاش دەبات.
قوتابیانی  لە  بەشێک  بە  کوردێک خۆمان  کە وەک  گرینگتر  لە هەمووشی 
پێشەوا دەزانین و لە ڕێگەی ئەودا هەنگاو هەڵدەگرین پێویستە وەسیەتی ئەو 
بکەینە چرای ڕێگای خۆمان و فریوی دوژمن نەخۆێن، تەنیا بە فریو نەخواردن 
ژێردەستەی  لە  ــژە  دورودرێ مێژووە  ئەو  دوای  بگەین،  ئامانج  بە  دەتوانین 
»عەجەم« هەزار جار مردن لە گۆڕەپانی شەڕ باشتر و خۆشترە لەوەی بە 

ناوی »لطائـــف الحیـــل« زۆرزانی فێڵمان لێ بکەن.

ئەلبورز ڕۆئین تەن

کـــاک خــالــیــد عـــەزیـــزی، وتــەبــێــژی حــیــزبــی دێــمــوکــراتــی 
کوردستانی ئێران لە دوو کۆبوونەوەی سیاسی-تەشکیلاتیدا 
کە ڕۆژی شەممە، ٥ی خاکەلێوە لە تۆرێنتۆی کانادا گیران، 
تیشکی خستە سەر سیاسەت و لێکدانەوەی حیزبی دێموکرات 

لەهەمبەر بابەتە سیاسییەکانی ڕۆژەڤی کوردستان و ئێران.
لەو دوو کۆبوونەوەیەدا کاک خالید جارێکی دیکەش پێی 
لەسەر ئەوە داگرتەوە کە حیزبی دێموکرات لەگەڵ هیچ ڕەوت 
و بەرەیەک ناکەوێت کە دانیان بە فرەچەشنیی دانەنابێت و 

ڕێز لە جیاوازییەکانی ئەو وڵاتە نەگرن.
جــۆرج  گــرووپــی  لــەبــارەی  دێــمــوکــرات  حیزبی  وتەبێژی 
تاون گوتی: ''حیزبی دێموکرات لەگەڵ ئەو مەنشوورە نییە، 
دەکەین  کار  دامــەزراوەکــان  و  حیزب  لەگەڵ  ئێمە  هەروەها 
جێگای  کاراکتەر  وەکــوو  کەسایەتییەکان  ــەوەدا  ئ لەگەڵ  و 
دامــەزراوەی  و  لەگەڵ حیزب  بەڵام حیزبی سیاسی  ڕێــزن، 
سیاسی دەچێتە نێو هاوپەیمانییەوە، نەک کەس و کەسایەتیی 

مونفەرید.''
حیزبی  گشتیی  کۆمیتەی  کــە  کــۆبــوونــەوەیــەکــیــشــدا  لــە 
دێموکرات لە وڵاتی کانادا لە شاری تۆرێنتۆ، پێکی هێنابوو، 
لەگەڵ ستراتیژیی  پێوەندی  لە  باسێکی  کاک خالید عەزیزی 
حیزب  قورسایی  و  پێگە  بە  بە سەرنجدان  حیزب  سیاسیی 
وتەبێژی  کرد.  باس  کوردستاندا  ڕۆژهەڵاتی  خەڵکی  لەنێو 
تیشکی  باسەکانیدا  دیکەی  تەوەرێکی  لە  دێموکرات  حیزبی 

پایەبەرزی  شاندێکی  خاکەلێوە  ٩ی  چوارشەممە  ڕۆژی 
ئێران  کۆمۆنیستی  حیزبی  کوردستانیی  ڕێکخراوی  کۆمەڵە، 
کۆمەڵە،  سکرتێری  عەلیزادە،  برایم  سەید  سەرپەرستیی  بە 
سەردانی حیزبی دێموکراتی کوردستانی ئێرانی کرد و لەلایەن 
مستەفا  کــاک  سەرپەرستیی  بە  دێموکرات  حیزبی  شاندی 
حیزبی  گشتیی  بەڕێوەبەریی  نــاوەنــدی  بەرپرسی  هیجری، 

دێموكراتەوە پێشوازییان لێ کرا.
تێروتەسەلیان  باسێکی  لایــەن  دوو  شاندی  ــدارەدا  دیـ لــەم 
لەسەر كاریگەرییەكانی شۆڕشی ژینا بۆ گەشەسەندنی بزاڤی 

داوای لە تۆم کمیچ کرد گرینگیی زیاتر بەو بابەتە بدەن.
لە بەشێکی دیکەی ئەو دیدارەدا، وتەبێژی حیزب سەبارەت 
لەو  دێموکرات  حیزبی  لەبارەی  کانادا  یاساییەکانی  بابەتە  بە 
بابەت  پێشنیار و  بارەوە کۆمەڵێک  لەم  وڵاتە قسەیان کرد و 
تاوتوێ کران و بڕیار درا بە وردی بەدواداچوونیان بۆ بکرێت.
پارتی  لیستی  لەسەر  کانادا  پارلمانی  ئەندامی  کمیچ”،  “تۆم 
لە گرینگیی پرسی کورد و  دانیشتنەدا باسی  لەو  پارێزکاران 
پێگەی مێژوویی حیزبی دێموکرات کرد. بەڕێزیان لە درێژەی 
ئێران  ڕێژیمی  دژی  هەنگاوەکانیان  بە  سەبارەت  قسەکانیدا 
گوتی لە ماوەی ڕابردوودا کانادا بووەتە شوێنی حەسانەوە و 
بازرگانیی مۆرەکانی کۆماری ئیسلامی و لەم بارەوە ئاشکرای 
جیددییەتەوە  بە  هاوبیرەکانیان   و  کۆنەپارێزان  حیزبی  کرد 
دژی  مەیدانەکاندا  هەموو  لە  وڵاتــە  ئــەو  تاکوو  ــەن  دەک کــار 
ناوەندە  و  بنکە  لە  ئیسلامی  کۆماری  و  بنێت  هەنگاو  تــاران 

جیهانییەکان دەر بکرێت.
دوولایەن وێڕای دەربڕینی خۆشحاڵیی خۆیان لەو دیدارە، 
بە دیدار و چاوپێکەوتنەکان بدەن  پێکەوە درێژە  بڕیاریان دا 
و، هەروەها ساغ بوونەوە کە پێکەوە لەسەر چەند بەرنامەی 

هاوبەش دژی کۆماری ئیسلامی کار بکەن.

یەکگرتنەوەی  دوای  تەشکیلاتییەکانی  پرسە  دوایــیــن  ســەر  خستە 
ڕیزەکانی حیزب و لەو پێوەندییەدا وێڕای بیرهێنانەوەی ڕاسپاردەکانی 
ناوەندی بەڕێوەبەریی حیزب، وەڵامی سەرنج و پرسیاری بەشدارانی 

کۆبوونەوەکەی داوە.

دامــاویــی  هــەروەهــا  و  كۆمەڵگە  جیاجیاكانی  تــوێــژە  و  چین 
كاردانەوەكانی  و  شۆڕشە  ئەو  ئاست  لە  ئیسلامی  کۆماری 
دوای ئەو شۆڕشە لە نێوخۆی كوردستان و ئێران و هەروەها 

لە دەرەوەی وڵاتدا، كرد.
و  هێز  كاركردنی  پێكەوە  لەسەر  لایەن  دوو  ــدارەدا  دی لەو 
بەرینتركردنی  و  كۆمەڵگە  ڕێكخستنی  بۆ  سیاسییەكان  لایەنە 
و  كــرد  پێداگرییان  وڵات،  نێوخۆی  لە  شێلگیرانە  خەباتێكی 

ئاسۆی ئەو قۆناغە لە خەباتیان ڕوون و جێگای هیوا زانی.

کوردستانی  دێموکراتی  حیزبی  وتەبێژی  عەزیزی،  خالید  کاک 
کەسایەتی،  لەگەڵ  چاوپێکەوتنەکانی  و  دیــدار  درێــژەی  لە  ئێران، 
ڕێکخراو، بنکە و بونیادە جۆراجۆرە جیهانییەکاندا، لە کانادا لەگەڵ 
“تۆم کمیچ”، پارلمانتار و سەرۆکی کۆمیتەی دۆستایەتیی کورد و 

کانادا لە پارلمانی ئەو وڵاتە کۆ بۆوە.
دوایین  لەبارەی  کۆبوونەیەدا  لەم  دێموکرات  حیزبی  وتەبێژی 
ئاڵوگۆڕەکانی کوردستان و ئێران، قسە و باسێکی پێشکەش کرد 
و  ژینا  شۆڕشی  تایبەتمەندییەکانی  لەسەر  چوارچێوەیەدا  لەم  و 
بەڕێزیان  دوا.  خانەخوێ  شاندنی  بــۆ  ئــێــران  گــەلانــی  ڕاپــەڕیــنــی 
هەروەها باسی لە سیاسەتەکانی کانادا لەهەمبەر ڕێژیمی ئێران کرد 
پاسداران  تیرۆریست ناساندنی سپای  بە  بۆ  هەوڵەکان  لەبارەی  و 

کانادا- دوو کۆبوونەوەی سیاسی-تەشکیلاتی بۆ وتەبێژی حیزب

سەردانی شاندێکی کۆمەڵە لە نوێنەرایەتیی حیزبی دێموکرات

کۆبوونەوەی وتەبێژی حیزبی دێموکرات لەگەڵ سەرۆکی کۆمیتەی 
»دۆستایەتیی کورد و کانادا«

